
1. KGAOLO Y A PELE 

1.1 MATSENO 

Pele ga ge go ka nyakisiswa kanegelorato, kgopolo yeo e swanetse go 

hlaloswa. Gabotse kanegelorato e tlo nepisa go ganetswa ga lerato la merafe 

ye e fapafapanego. Go ka se fatisiswe lerato goba baanegwa ge ba ratana 

gob a mehuta ya I erato, bjalo ka mehuta ye Kristeva ( 1987), Polhemus ( 1990) 

le Lerner ( 1979) ba e hlalosago. 

Ge mofetoledi (1987: vii) a bolela ka ga puku yeo ya Kristeva, ore: 

"In Tales of Love Julia Kristeva pursues her exploration of 

the basic emotions that affect the human psyche". 

Ke ka lebaka leo Kristeva (1987: 2) a bolelago ka ga "Love at frrst sight, wild 

love, immeasurable love, fiery love ... " Puku yeo ya Kristeva e lebane le 

lerato, e sego go ganetswa ga lerato Ia merafe ye e fapanego. 

Le Polhemus (1990: xi) o ngwala bjalo ka Kristeva. Ge a ngwala matseno, 

ore: 

"My complex subject is how love makes novels, how 

novels make love, how faith makes art, how art makes 

faiths". 

Polhemus ge a nepisa lerato, o Ie hlalosa ka go sekaseka dipadi tsa lerato la 

mohuta woo hlaloswago go tsona. Ge a fatisisa Wuthering Height (1847) 

ya Emily Bronte, o bolela ka ga "The Passionate Calling", go Great 

Expectations ( 1860) ya Charles Dickens, o bolela ka ga "The Fixation of 

Love", bjalobjalo. 

Ge lenaneo Ia puku ya Lerner ( 1979: vii-viii) le balwa, go tswelela mahlakore 

a mehutahuta ya lerato. Gona moo, o bolela ka ga: 

"The contest of Love and Marriage" 

"The Paradoxes of Love" 

"Choosing a Mate" 

"Married Love" 

"Feminism and Love" 

"Sex" 

Ka go realo go ka rungwa ka go re bangwad~ ba bararo ba, Kristeva, 

Polhemus le Lerner, ba gata ka mosito o tee dingwalong tsa bona. Ke gore 

ba nepisa I erato, e sego I erato Ia merafe. ye e fapafapanego ge le ganetswa. 

Le ge kanegelorato e ka bitswa kanegelo ye e lebanego le batho ge ba ratana, 

tlhaloso yeo ga e nepise kgopolo yeo ka botlalo, ka go bane go na le mehuta 

ye e fapanego ya dikanegelorato. 

1.2 KANEGELORATO 

Bangwadi ba Sepedi le bona ga se ba rate go salela morago gore ba phalwe 

ke merafe ye mengwe tsweletsong ya dikanegelorato. Taba yeo e laetsa gore 

kanegelorato ke mo~uta wo mongwe wo bohlokwa dingwalong tsa Sepedi. 

Bohlokwa bjoo bo tiiswa ke Groenewald (1993: 6-8) le Mojalefa (1994: 2) 

ge bare go na le mehuta ye megolo ye mebedi fela ya dikanegelorato, e lego: 

(i) Tsa go etisa ("entertainers") bjalo ka tsa Lentsoane (1992) Megokgo 

ya Lethabo, Motuku (1970) Morwesi, Ramokgopa (1978) Lerato, 

bjalobjalo 

(ii) Tsa kwesisano bjalo kaMaggie Cassidy (Jack Kerouac) le Mononi: 

Dikolong tse di phagamego, Dolamo (1962). 

Gare ga mehuta ye mebedi ye e filwego ya dikanegelorato, Von Wilpert 

(1969: 435) o gatelela kudu lehlakore la mohuta wa kanegelorato ya go etisa 

ka tsela ye: 

"Im engeren Sinne die haufigste Gattung der 

Trivialliteratur fiir weibliche Leser, die meist aus der 

Sicht einer klischeehaft idealisierten Heldin in typisierten 

Figuren und Geschehnissen, mit einer prezios 

gespreizten, dem Banalen poetischen Anstrich 

verleihenden Sprache die Geschichte einer Liebe bis zum 

stereotypen, unvermeidlichen und unrealistischen happy 

end erzahlt". 

Seo se ra gore dikanegelorato tsa go etisa di lebane le go kgahla babadi, ka 

gobane ba di bala ka ntle le go tlaletswa ke mathata a baanegwa. Tsa 

kwesisano di lebane le mathata a baanegwa, gomme babadi ba nyamiswa ke 

ditaba tseo, ba kwela baanegwa bohloko. 

Groenewald (1993: 26) o akaretsa diphapano tseo di lego gare ga 

kanegelorato ya go etisa le ya kwesisano ka go re: 

(i) Moko wa ditaba 

Tsa go etisa: 0 lebane le mathata a lerato. 

Tsa kwesisano: 0 swantsha mathata a bophelo. 

(ii) Thulano 

Tsa go etisa : Di gare ga moanegwa yo mmadi a 

ikgweraganyago le yena le moanegwa yo mongwe goba selo 

se sengwe seo e ka bago lepheko. 

Tsa kwesisano: Di lebane le mahlakore a mangwe a bophelo, 

bjalo ka bofsa le bogolo (Maggie Cassidy). 

(iii) Maatlakgogedi 

Tsa go etisa: Di lebane le ka moo mathata (a lerato) a tlogo 

rarollwa ka gona. 

Tsa kwesisano: Di Iehane le maatlakgogedi ge a godiswa. 

(iv) Baanegwa 

Tsa go etisa: Ba bangwe ke ba go loka mola ba bangwe e le ba 

go se loke, gomme bona ba bitswa baanegwahlaedi ("Flat 

characters"). 

Tsa kwesisano: Semelo sa moanegwathwadi yo mongwe le yo 

mongwe se akaretsa go loka le go se loke, bona ba bitswa 

baanegwaphethegi ("Round characters"). 

(v) Tswetsopele 

Tsa go etisa: Maatlakgogedi a godiswa ke mathata ao a lego 

gona, e lego mapheko, gomme a diegisa tlemollo ya lehuto. 

Tsa kwesisano: Lerato leo le lego gona le a gola, fela ga re 

tsebe ge e ba le ka tswela pele. 

(vi) Tlemollo ya lehuto 

Tsa go etisa: Mathata a a rarologa, ditaba di felela ka mo re 

bego re di tseba ka gona. 

Tsa kwesisano: Kgabjana yela ya lerato e a felela, le gona e 

timelela go se na lebaka goba molato. 

Gantsi ge go bolelwa ka ga kanegelorato, batho ba gopola gore go nepiswa 

ya go etisa, ka gobane moko wa ditaba o gatelela mathata a lerato. Ge e le 

ya kwesisano, gabotse e ka ba ya mohuta wa phatose, masetlapelo, 

bjalobjalo, ka go bane moko wa ditaba o lebantshwa le mathata a bophelo, e 

sego bothata bjo bo thibelago lerato. Ka morago ga ge mathata a se na go 

rarollwa mo go kanegelorato ya go etisa, baanegwa ba a nyalana, gomme ba 

phela ka lethabo. Ke ka moo The subterraneans leMaggie Cassidy, ke gore 

dipuku tseo di ngwadilego ke Jack Kerouac di sa lemogwego bjalo ka 

dikanegelorato. 

Le dikanegelorato tsa go etisa le tsa kwesisano di ka arogangwa go ya ka 

mehuta ya tsona bjalo ka: 

(a) Lerato le le tiilego, Tsebe (1954) Noto ya Masogana. 

(b) Lerato la go timelelana, Dolamo (1962) Mononi: Dikolong tse di 

phagamego. 

(c) Lerato Ia go nyakisisa molato wa bosenyi, Kekana ( 1990) Nnete Fela. 

(d) Lerato leo le ganetswago ke bats wadi ka lebaka la lehloyo, Serudu 

(1989) Saka La Pe/o GaLe Tlale. 

1.3 

Taba ya bohlokwa ke gore mehuta yeo ka moka e na le: 

(a) Moko wa ditaba o tee, e lego mathata a lerato. 

(b) Diphapantsho tsa go swana tse tharo tse bohlokwa, e I ego: 

(i) Go na le ba ba ratanago 

(ii) Go na le mathata 

(iii) Mathata ao a rarollwa, ba nyalana, ba phela ka lethabo . 

...., ...., 

MAIKEMISETSO 

Maikemisetso a nyakisiso ye ke go fetleka kanegelorato ya go etisa ya go 

ngwalwa ke Lentsoane (1992)Megokgo ya Lethabo. Padinyana ye ga e eso 

ya nyakisiswa ka botlalo. Bao ba setsego ba e sekasekile gannyane ke 

Mojalefa le boSerudu. Tse ba di ngwadilego di tlo hlokomelwa pele gore go 

lemogege tse di boletswego le tse di sego tsa hlaloswa ka tshwanelo. 

(a) Mojalefa, M.J. Ntlhahle ya pele (BA) Sepedi 102 (1995) 

Mojalefa o bontshitse kakaretso ya puku yaMegokgo ya Lethabo ka dikgaolo 

tse tlhano gotee le diteng. Mo go diteng o laeditse tlhaloso ya sererwa, 

dintlha tsa bohlokwa bja sererwa le dielemente tse nne tsa diteng, e I ego: 

ditiragalo, baanegwa, nako le felo. Ge go akaretswa dielemente tsa diteng, 

go ka thwe e bile kakaretso ka boripana. 

Go ka akaretswa ka go re Mojalefa o ngwadile ka letlalo Ia diteng fela. 

Maikemisetso a gagwe e be e le go nepisa thuto ya baithuti ba ngwaga wa 

pele. Ka fao nyakisisio ye yona, e ya go fatisisa letlalo Ia diteng ka botlalo. 

(b) Serudu, S.M. leba bangwe: Northern Sotho, Only Study Guide 

for NSE203-Y (1995) 

Tshekatsheko ya boSerudu e Iehane le thulaganyo fela. Mo go thulaganyo 

ba hlalosa moko wa ditaba wa padinyana ya Megokgo ya Lethabo gore o 

theilwe godimo ga sereto sa Lentsoane sa go bitswa Re molokomong 

(Mokgako, 1981: 50). 

Go tswela pele ba akaretsa dikokwane tsa thulaganyo tse bjalo ka kalotaba, 

kgakgano, magomo a kgakgano le khunollo ya lehuto. Gona mo 

dikokwaneng tseo, ba ahlaahlile mehlala ye bjalo ka: Mo go kalotaba ba 

bontshitse lerato Ia Dikgoneng le Mihloti, leo le thibelwago ke 

mmagoDikgoneng, Kgoteledi le kgaetsedi ya gagwe, Thola; mo go kgakgano 

ba gatelela thulano yeo e tswelelago gare ga Dikgoneng le Kgoteledi 

gammogo le Thola. Y ona e hlolwa ke ge Dikgoneng a rata go nyala kgarebe 

ya Motsonga, Mihloti; mola Kgoteledi le Thola ba nyaka ge Dikgoneng aka 

nyala kgarebe ya Mopedi, Mokgadi; go magomo a kgakgano ba gate lela gore 

ditaba di fthla sehloeng ge Dikgoneng a sena go nyala Mihloti ka sephiring; 

malebana le khunollo ya lehuto ba laetsa ge Kgoteledi a amogela Mihloti 

bjalo ka ngwetsi ya gagwe, a kgopela le tshwarelo. 

BoSerudu ba sekasekile thulaganyo fela ka go fa mehlala, ga se ba e 

tsintsinkele ka botlalo. Gona mo tlhalosong ya bona, ga se ba hlokomele 

dimelo tsa baanegwa, mesomo ya tikologo, dithekniki tseo mongwadi a di 

somisitsego, bjalobjalo. Maikemisetso a bona babe baa lebantshitse le thuto 

ya baithuti ba ngwaga wa bobedi. Ka go realo tshekatsheko ye, e ya go 

ahlaahla mohola wa moko wa ditaba le dithekniki tseo mongwadi a di 

tsweleditsego mo go thulaganyo. 

1.4 MOKGW A WA NY AKISISO 

Mokgwa wo o tlogo somiswa nyakisisong ye ke wa go hlalosa ("defme") le 

go hlatholla ("interpret"). Mo nyakisisong ye mareo ao a mabedi a ka se 

somiswe bjalo ka mahlalosagotee. Ke ka fao a tlogo hlaloswa ka mo a tlogo 

somiswa ka gona. 

Ge go bolelwa ka go hlalosa, go supsa dipharologantsho tsa selo seo se 

hlaloswago; mohlala go yo tsopolwa wa ntlo. Tsa tse dingwe tsa 

dipharologantsho tseo ntlo e bopilwego ka tsona ke: marulelo, maboto, 

mafastere le lemati. 

Go hlatholla gona ke ge go gatelelwa mehola ya dipharologantsho tsa selo 

seo se hlalositswego ka godimo, e lego ntlo. ~arulelo a sireletsa batho 

diphefong, puleng le letsatsing; maboto a thekgile marulelo le go fa ntlo 

sebopego; mafastere a diriswa go tsenya moya ka ntlong; mola lemati lona 

le somisetswa go tsena le go tswa ka ntlong. 

Ke ka fao go tlogo hlaloswa thekniki yeo mongwadi a e somisitsego le go 

bontsha mohola goba mosomo wa thekniki yeo gore mongwadi o e 

somiseditse eng. 

v v v 

1.5 T AETSONY AKISISO 

Ditaetso tseo di yago go somiswa ge go nyakisiswa ke tseo di lebanego le 

naratholotsi. N aratholotsi e hlalosa sebopego sa sengwalo ge se na le matlalo 

a mararo. Matlalo ao, Strachan (1988: 2) le Genette (1980: 27) baa bitsa go 

re ke: "geskiedenis" I 'story", "verhaal" I "narrative" le "teks" I 

"narration" mola Groenewald (1993: 14) le Mojalefa (1996: 1) bare ke 

diteng; thulaganyo le mongwalelo. 

1.5.1 Diteng 

Diteng ke letlalo lamathomo Ia ka gare Ia sengwalo. Chatman (1978: 19-20) 

ge a le hlalosa o re: 

"The 'fable" (fabula), or basic story stuff, is the sum total 

of events to be related in the narrative ... fable is "the set 

of events tied together which are communicated to us in 

the course of the work ... " 

Ke ka fao Groenewald (1992: 1) a tiisago kgopolo ya Chatman ka go re 

letlalo leo la diteng ke ditaba tseo di lemogwago ka botsona. Mojalefa 

(1996: 4) 0 thekga boGroenewald ka gore diteng ke ditaba tseo di setsego di 

le gona pele gage mongwadi a tlo thoma go ngwala sengwalo. Ge a gatelela 

seo se hlaloswago ka godimo, Strachan (1988: 6) ore: 

"Die geskiedenis is "die oorspronklike" vlak van die 

verhalende teks voordat die gegewens vanuit 'n bepaalde 

gesigspunt bekyk is en voordat dit deur 'n vertelinstansie 

meegedeel is". 

Diteng di bopilwe ka ditabatabana tsa go latelana tseo di tswalago sebopego 

sa taba yeo go ngwalwago ka yona. Ge a tsopola Van Luxemberg (1981: 48) 

Strachan (1988: 5) o sitlela seo ka gore: 

"Die geskiedenis is die laag wat deur die F ormaliste 

beskou is as 'n ketting motiewe in hul chronologiese 

volgorde". 

Ge a kgonthisisa taba yeo ya tatelano, Groenewald ( 1991: 18) o re diteng ke 

ditaba tseo di sego tsa beakanywa ke mongwadi. Di a latelana, gomme 

tatelano yeo e laolwa ke melao yeo motho a e tlwaetsego, gape ke tatelano 

yeo e kwagalago. Heese le Lawton ( 1993: 104) ba fahlela seo se hlaloswago 

ke Groenewald ka go re ditaba tsa diteng ke molokoloko wa ditiragalo tseo 

di beakantswego ka go late lana. Rimmon-Kenan ( 1983: 3) le yena o gate lela 

ka gore: 

"Story designates the narrated events, abstracted from 

their disposition in the text and reconstructed in their 

chronological order, together with the participants in 

these events". 

Ka gona go ka thwe, ge ditiragalo di ka hlokega, kanegelo e ka se be gona, 

ka gore di a kgokagangwa Taba ye ya tlemaganyo ya ditiragalo e katoloswa 

ke Groenewald (1993: 8) le Mojalefa (1995: 19) ka gore mongwadi ge a 

ngwala ditaba tsa diteng, o ikgethela mo di thomago gona le mo di felelago 

gona. Gomme tsona ditaba tseo, di swaraganywa ke sererwa. 

(a) Sererwa ('topic'? 

Seretwa ke taba yeo e rerwago sengwalong, ke gore ke modu wa ditaba tsa 

sengwalo. Serudu (1989: 43) o hlalosa kgopolo yeo ka gore: 

"Tab a/ seretwa (topic) ke seo mongwadi a ngwalago gob a 

a bolelago ka sona". 

Ge a tiisa seo Mojalefa (1993: 33) ore: 

"Sona sererwa se, se logagantswe go ba selo se tee 

gomme se lebane thwii le historil diteng". 

Ka fao ge mosekaseki a thoma go bolela ka diteng, go tlamegile go no 

bolelwa ka sererwa pele. Go laetsa gabotse gore sererwa ke motheo wa 

kakaretso ya diteng tsa sengwalo, ka gobane se swaraganya ditaba tseo tsa 

diteng gore di hope taba e tee ya go kgwahla. Mojalefa (1997: 5) o tswela 

pele gape ka go thekga taba yeo ka tsela ye: 

"Sererwa ke kakaretso yeo go ka thwego e akareditswe ka 

mokgwa woo e ka se hlwego e sa kgonega go akaretswa 

go fete Ia pele, o ka re ke magomo a kakaretso". 

Go ya ka moo go setsego go hlalositswe, go ka lemogwa gore sereiWa ke 

thutwana ye nnyane ye bohlokwa kudu. Bohlokwa bjoo bo kgonthisiswa ke 

Marggraff (1994: 61-62) ge are: 

" ... topic holds a vital position. Its influence exerts itself 

in two directions, vertically and horizontally. Topic 

influences all four elements of level, mainly events and 

characters, and in principle also time and place. 

Seo yena a se gatelelago ke go re dielemente ka moka tsa diteng di laolwa ke 

sererwa. Ge go rungwa kgopolo yeo go ka thwe sererwa ke lefokwana leo 

le akaretsago ditaba ka moka tseo di rerwago mo sengwalong. Ka lebaka leo 

se bohlokwa kudu ge go bolelwa ka diteng. 

(a) Bohlokwa bja sererwa 

Mojalefa (1996: 3) ge a akaretsa bohlokwa bja sererwa, o tsweletsa dintlha 

tse di latelago: 

Sererwa se kgokagantsha ditiragalo. 

Se laola ditiragalo. 

Se laola tikologo (nako le felo ). 

Mongwadi o phetha moo ditaba di thomago gona le moo di felelago 

gona. Sephetho seo se laolwa ke sererwa. 

SereiWa se lemosa mmadi ditiragalokgolo le baanegwagolo. 

Ka gona ge go lekolwa phapano yeo e lego gare ga boStrachan le 

boGroenewald ge go hlaloswa letlalo Ia diteng, go ka thwe boStrachan ga ba 

tsweletse kgopolo ye sereiWa, mola boGroenewald ba re seretwa se 

bohlokwa kudu ka go bane se Iehane thwii le diteng. 

Go ka akaretswa ka go re diteng di bopilwe ka ditaba tsa go fapana tseo 

mongwadi a di hweditsego di sa beakanywa. Tsona ditaba tseo, di 

swaragantshwa ke sererwa gore di hope taba e tee. 

1.5.2 Thulaganyo 

Letlalo Ia bobedi Ia sengwalo ke thulaganyo. Kgopolo ye e hlaloswa ke 

Chatman (1978: 20) ka gore: 

"Plot is "how the reader becomes aware of what 

happened", that is basically, the "order of the appearance 

(of the events) in the work itself'. 

Serudu (1989: 48) o tlaleletsa Chatman ka gore thulaganyo ke tlhamo ya 

ditiragalo mo sengwalong, gape ke motheo woo go wona mongwadi a 

hlamago ditaba tsagagwe godimo ga wona. Madden (1980: 142), Maxwell

Mahan (1979: 30) le Cohen (1973: 68) le bona ba sitlela tlhaloso ya kgopolo 

ye thulaganyo gore ke peakanyo ya ditiragalo. Ka go realo, ditaba le 

ditiragalo tseo mongwadi a ikgethelago tsona, di tlamega go logaganywa, 

gornme di be le tatelano go ya ka mo di hlolanago ka gona. Ge a gatelela 

seo, Forster (1927: 116) ore: 

"A plot is also a narrative of events, the emphasis falling 

on causality". 

Gabotse ditaba tseo mongwadi a bolelago goba a ngwalago ka tsona 

sengwalo, ke tsona tseo a di beakanyago ka tatelano. Abrams (1981: 137) o 

katolosa taba yeo ka gore: 

"The plot in a drammatic or narrative work is the 

structure of its actions, as these are ordered and rendered 

toward achieving particular emotional and artistic 

effects". 

Tsona ditaba tseo di beakantswego, mongwadi a ka di nepisa thwii le 

maikemisetso a gagwe. Ka lebaka leo ge Groenewald (1993: 14) a thekga 

taba yeo ya maikemisetso, o re: 

"Thulaganyo ke mokgwa wo mongwadi a somisago 

ditaba tseo tsa diteng gore tebanyo ya gagwe e tswele 

pele. Tebanyo yeo e bitswa moko wa ditaba". 

Ka go realo go ka thwe thulaganyo ke peakanyo ya ditaba tseo di 

logagantswego ka go latelana, gape e Iehane le moko wa ditaba. 

(a) Moko wa ditaba 

Kgopolo ye, moko wa ditaba, e hlaloswa ke Mojalefa ( 1995: 27) ka tsela ye: 

"Moko wa ditaba ke maikemisetso goba thuto yeo 

mongwadi a ratago go e lemosa mmadi ge a tlo ngwala 

sengwalo". 

Seo se ra gore ke molaetsa wa mongwadi wo o hlagiswago ka sengwalo. 

Taba yeo ya Mojalefa e tiiswa ke Serudu (1989: 33) le Heese le Lawton 

( 1988: 135) ka gore ke kgwekgwe goba kgopolokgolo ya sereto/ padi/ papadi 

yeo e tsweletswago ke mongwadi ka boripana go mmadi ka go rarela goba 

ka go e lebantsha thwii. Ke gore kanegelo ka moka e akaretswa ke moko wa 

ditaba. Ge Groenewald (1991: 230) a gatelela polelo ya boSerudu ore ke 

tebelelo ya mongwadi yeo e sego ya mehleng yeo e kgethilwego malebana 

le ditaba goba ditiragalo tseo a di lemogilego bophelong. 

Ka go realo moko wa ditaba o na le mohola wo mogolo kudu sengwalong. 

Mohola woo o hlaloswa ke Groenewald ( 1993: 4-5) ka go re moko wa ditaba 

o swaraganya ditaba tsa thulaganyo gore e be taba e tee gape o kgokaganya 

dithekniki tsa thulaganyo gore di lebane. Ke ka fao Culler (1972: 224) ge a 

fahlela tab a ye ya tlemaganyo, a rego: 

"Theme is not the result of a specific set of elements but 

rather the name we give to the forms of unity which we 

discern in the text or to the ways we succeed in making 

various codes come together and cohere". 

Go ka akaretswa ka go re moko wa ditaba ke molaetsa/ maikemisetso/ thuto/ 

tebelelo/ kgopolokgolo ya mongwadi yeo a ratago go e fa babadi. Wona o 

na le mohola wa go tlemaganya ditaba tsa thulaganyo gore di be kgopana. 

Malebana le thulaganyo, boStrachan le boGroenewald ba kwana ka kgopolo 

yeo e rego ke letlalo Ia bobedi Ia sengwalo, fela ba fapana ka tsweletso ya 

moko wa ditaba. Ke gore boGroenewald ba gatelela taba ya gore moko wa 

ditaba ke wona wo o laolago thulaganyo ya sengwalo mola boStrachan ba sa 

bolele selo ka moko wa ditaba. 

1.5.3 Mongwalelo 

Mongwalelo ke letlalo Ia boraro Ia sengwalo. Ke lana leo Rimmon-Kenan 

( 1983: 3) a le bitsago "text", o re: 

"Text" is a spoken or written discourse which undertakes 

their telling ... the text is what we read". 

Groenewald (1993: 5) le Mojalefa (1996: 19) ge ba kgonthisisa seo se 

bolelwago ke Rimmon-Kenan bare mongwalelo ke letlalo leo le lebanego le 

polelo ya mongwadi. Ka yona polelo yeo, mmadi a ka kgona go kwesisa 

sengwalo le maikemisetso a mongwadi. Go tiisa bohlokwa bjo bja polelo 

yeo mongwalelo o lebanego le bjona, Abrams (1985: 203) ore: 

"Style is traditionally defmed as the manner of linguistic 

expression in prose or verse - it is how speakers or 

writers say whatever it is what they say". 

Mongwadi wa sengwalo o kgona go somis a polelo go hlalosa seo a ratago go 

se tsweletsa. Lucas (1974: 49) o thekga taba ya Abrams ka gore: 

"Style is a means by which a human being gains contact 

with others, it is personality clothed in words, character 

embodied in speech". 

Seo a se gatelelago ke go re polelo yeo ya mongwadi e Iehane le 

sekgokaganyi. Muny (1996: 65) o tiisa seo se boletswego ka gore: 

"Style implies the authors ability to arrange his ideas in 

logical and intelligible patterns which will enhance 

communication between him and his reader". 

Polelo yeo e gatelelwago, ke yona yeo mongwadi a kgonago go ala le go 

tsweletsa dikgopolo tsa gagwe ka bothakga le bokgoni bjo bogolo. Y ona 

polelo yeo, ga e hlalose fela seo se bolelwago, e tswetsa pele khuduego ya 

mongwadi mabapi le taba yeo a e bolelago. Ke ka fao Marggraff ( 1996: 62) 

a rego: 

"Style is the very specific 'spirit" or "feeling" of a 

linguistic work which has been effected by language". 

Mohlala (1994: 26) o sitlela seo se bolelwago ke Marggraffka go hlalosa go 

re mongwalelo ke mokgwa wo mongwadi a o somisago go tsweletsa maikutlo 

a gagwe sengwalong. Mojalefa (1996: 19) o ruma ka gore mongwalelo o 

laolwa ke khuduego le maikutlo tseo di tswetsago pele tebanyo ya mongwadi. 

Khuduego yeo e lebane le go godisa phisegelo ya mmadi, e lego 

maatlakgogedi, gore a tswele pele ka go bala sengwalo. 

Go ya ka phapano ye nngwe gape yeo e tswelelago gare ga boStrachan le 

boGroenewald, go ka thwe e bonagala letlalong Ia boraro Ia sengwalo, e I ego 

mongwalelo. BoStrachan ba hlalosa letlalo la mongwalelo bale swantsha le 

tebelelo, thekniki ya thulaganyo, mola boGroenewald ba le hlalosa go ba 

letlalo le le feleletsego la sengwalo, leo le lebanego le maikutlo. 

Ka fao mongwalelo o theilwe godimo ga polelo. Ke yona polelo yeo e 

thekgago moko wa ditaba. Mongwalelo o Iehane le maikutlo, o godisa 

maatlakgogedi a mmadi. Nyakisiso ye, e ya go sala morago tsela ya 

boStrachan le boGroenewald ge go sekasekwa sebopego sa sengwalo. 

Letlalo Ia mongwalelo ga le yo fatisiswa. 

v 

1.6 TSHEPEDISO Y A DIT ABA 

Kgaolong ya pele go akareditswe bohlokwa bja kanegelorato dingwalong tsa 

Sepedi. Tlhaloso ya kgopolo ye, kanegelorato, gotee le mehuta ye mebedi 

ya kanegelorato, e lego kanegelorato ya go etisa le ya kwesisano di 

ahlaahlilwe ka botlalo. Go ya ka maikemisetso go lemogilwe gore kanegelo 

ye, Megokgo ya Lethabo, ga se ya fatisiswa ka bophara. Mabapi le mokgwa 

wa nyakisiso go boletswe ka go hlalosa le go hlatholla gore ke mareo a a 

fapafapanego. 

Matlalong a mararo a sengwalo, e I ego diteng, thulaganyo le mongwalelo, go 

filwe fela tlhaloso ya dikgopolo tseo ka botlalo. Nyakisiso ye, e ya go 

sekaseka matlalo a mabedi fela a sengwalo, e lego diteng le thulaganyo mo 

dikgaolong tse di latelago. 

Kgaolong ya bobedi go tlo tsinkelwa diteng I yeo go yona go tlogo 

akaretswa diteng tsa kanegelo ye, Megokgo ya Lethabo, sererwa sa kanegelo 

yeo le elemente ya mathomo ya diteng, baanegwa. 

Kgaolong ya boraro go ya go fetlekwa diteng II. Mo go yona go ya go 

hlaloswa dielemente tsa diteng tse tharo tsa mafelelo, e I ego ditiragalo, nako 

le felo. 

Kgaolong ya bone go tlo sekasekwa thulaganyo I. Mo go yona go tlo 

hlaloswa mahlakore a mabedi a thulaganyo, moko wa ditaba, moakanyetso, 

bohlokwa bja thaetlele le tlhaloso ya elemente ya mathomo ya thulaganyo, 

kalotaba. 

Kgaolong ya bohlano go ya go ahlaahlwa thulaganyo II yeo go yona go 

tlogo tsinkelwa semelo sa molwantshwa le molwantshi go ya ka dikokwane 

tse pedi: diphapantshotshwanelo le diphapantshotlaleletso. 

Kgaolong ya boselela go tlo nyakisiswa thulaganyo III yeo go yona go tlogo 

bolelwa ka dielemente tse tharo tsa mafelelo tsa thulaganyo, e I ego ditiragalo, 

nako le felo gape go akaretswa le kokwane ya bobedi ya thulaganyo, 

tswetsopele. 

Kgaolong ya bosupa go ya go hlaloswa thulaganyo IV. Mo go yona go ya 

go hlokomelwa dikokwane tse pedi tsa mafelelo tsa thulaganyo, e I ego sehloa 

le tlemollo ya lehuto. 

Kgaolong ya seswai e tlo ba thumo mo go tlogo akaretswa ditaba ka moka 

tseo di lebanego le nyakisiso ye. 

2. KGAOLO Y A BOBEDI 

2.1 DITENG I 

Diteng di ya go arolwa ka dikgaolo tse pedi, e I ego diteng I le diteng II. Ka 

mo go hlalositswego ka gona kgaolong ya pele, diteng ke ditaba tseo di 

setsego di le gona pele ga ge mongwadi a tlo thoma go ngwala ka tsona 

sengwalong seo a ratago go se tsweletsa. 

2.2 MATSENO 

Ge go ahlaahlwa diteng I, go tlo latelwa lenaneo le: 

(a) Kakaretso ya diteng tsa padinyana ye, Megokgo ya Lethabo, gore 

tshekatsheko ye e kwesisege gabotse. Mohola wa go akaretsa diteng 

tseo, ke go thusa mmadi gore a se ke a timela ge lengwalo le le 

tsenelela go nepisa dikarolwana tse di itsego tsa diteng. Gape gore 

mmadi a kgone go latela le go kwesisa seo monyakisisi a ratago go se 

tsweletsa. 

(b) Seretwa sa Megokgo ya Lethabo. 

(c) Tlhaloso ya elemente ya mathomo ya diteng, e I ego baanegwa. 

v v 

2.3 KAKARETSO YA DITENG TSA MEGOKGO YA LETHABO 

Dikgoro tsa padinyana ye, di thoma go bulega ka thulano. Mokgekolo 

Kgoteledi, o lliswa ke go bona morwa wa gagwe, Dikgoneng, a sa itshwenye 

ka go nyala mosadi. Taba yeo e dira gore a se kwane le Dikgoneng mo 

poledisanong ya bona ka go bane a rata go mo kgethela mosadi mo Gauteng 

mola Dikgoneng yena a rata go nyala kgarebe ya kua Tshwane. (Letl. 5). 

Dikgoneng ge a sena go utollela Thola, kgaetsedi ya gagwe, thopa yeo a be go 

a e flhlile mafahleng a gagwe ya gore yena o rata go nyala Mihloti, mathata 

a golela pele. Ona a godiswa ke lebaka Ia gore Thola o rata ge Dikgoneng 

a nyala Mokgadi, kgarebe ya Mopedi, e sego Mihloti ka gobane ke 

Motsonga. (Letl. 16). 

Thola o thusana le Kgoteledi, ga ba dumele ge Dikgoneng a ba tswalanya le 

morafe o sele wa Matsonga. Ke ka fao ba mo direlago mapheko a go 

fapafapana, go swana le ge ba raka Mihloti ge a tlile go etela Dikgoneng ka 

nepo ya go thibela lenyalo Ia bona. (Letl. 30). Mathata ka lapeng Ia 

Kgoteledi a godisitse manyami mola lethabo lona le ba file sekgothi. 

Mathata ao a dirile gore Kgoteledi a etele melokp ya gagwe boSeporo kua 

Bopedi, ka maikemisetso a go hwetsa tharollo ya bothata bjo bo lego ka 

lapeng Ia gagwe. (Letl. 42). Thekgo yeo a e hweditsego go bona ke gore le 

bona ba gana ge Dikgoneng a nyala Mihloti ka gore ke Motsonga, ba rata a 

nyala kgarebe ya Mopedi. 

Dikgoneng le yena ge a babelwa ke ditaba tsa boSeporo, o etela mogwera wa 

gagwe, Bareng, (Letl. 68) le motswala wa tatagwe, Matsea, (Letl. 69) go ya 

go ba kgotholela mathata a ka lapeng labo. Bona ba thekga Dikgoneng ka 

gore a tswele pele a nyale Mihloti ka go bane lerato gale segelwe mellwane 

ke bomorafe. Go ima ga Mihloti go dirile gore bothata ka lapeng Ia 

Kgoteledi bo fthle magomong ka lebaka Ia gore ngwana yo a tlogo belegwa, 

o tlo ba tswalanya le morafe wa Matsonga. Gape go saena ga Dikgoneng le 

Mihloti go fetotse bophelo bja Kgoteledi ka go bane o kgonne go lemoga gore 

Mihloti ke motho go swana le bona ge e le Bapedi, ba fapana fela ka polelo. 

(Letl. 75). Kgoteledi o feditse ka go amogela Mihloti ka lapeng Ia gagwe, a 

kgopela tshwarelo go yena le go Dikgoneng. Ka morago ga go tlisa kwano 

ka lapeng la gagwe, gare ga boDikgoneng le Thola, a hlokofala. 

2.4 SERERW A SA MEGOKGO YA LETHABO 

SereiWa ke taba goba lefokwana leo go ka thwego ke modu goba motheo wa 

kakaretso ya ditaba ka moka tseo di rerwago mo sengwalong. Ke ka fao 

Mojalefa (1996: 3) a rego mohola wa sona ke go kgokaganya ditiragalo gape 

le go laola dielemente ka moka tsa diteng. 

Karolong ye go tlo hlaloswa ka mo I erato le le tiilego la Dikgoneng, lesogana 

la Mopedi, le Mihloti, kgarebe ya Motsonga, e lego motheo wa diteng tsa 

padinyana ye, Megokgo ya Lethabo. Lerato leo la bona le thibelwa ke 

Kgoteledi, mmagoDikgoneng, le Thola, kgaetsedi ya Dikgoneng, ka lebaka 

Ia gore ba hloile merafe e sele. Sererwa seo se nepisa gore lerato ga le na 

moll wane. Tlhaloso ya sererwa seo e ka akaretswa ka gore I erato Ia merafe 

ye e fapanego le a ganetswa. 

Ka go realo lerato Ia Dikgoneng le Mihloti le tlo hlokomelwa ka moo le 

laolago dielemente tsa diteng tsa padinyana yeo ka gona. 

v v 

2.5 TLHALOSO Y A DIELEMENTE TSA DITENG 

Diteng di theilwe godimo ga dielemente tse nne, e lego: 

(a) Baanegwa 

(b) Ditiragalo 

(c) Nako 

(d) Felo 

2.5.1 Baanegwa 

Serudu (1989: 31-32) ge a hlalosa kgopolo ye, baanegwa, ore: 

"Ke seakanywa sa mongwadi seo se nago le boitshwaro, 

maikutlo, 'bomotho", tseo se di tsweletsago ka 

poledisano le tiro ... " 

Groenewald (1993: 9) yena ore: 

"Baanegwa e ka ba batho goba dilo tse di itsego bjalo ka 

letlapa, sebata se sengwe goba phoofolo, le dilo tse 

dingwe, gagolo ge go bolelwa ka ga dinonwane ... " 

-
Seo ga sere gore baanegwa bao mongwadi a ipopelago bonae ka napa e eba 

batho ba nama le madi go swana le nna le wena go ya ka moo go 

tlwaetswego ka gona. Bona ke kemedi ya motho yo a itsego, e ka ba yo a 

phelago goba yo a sa phelego. 

Strachan (1988: 11) yena o tlaleletsa kgopolo ya Groenewald ya gore 

baanegwa ga se "batho" fela, ore ke baraloki ("akteurs"). Taba ya Strachan 

e gatelelwa ke Bal (1980: 14-15) ka gore baanegwa go kaone go thwe ke 

baraloki ("akteurs") go phala gore ke batho ("personasies"), ka gobane ge 

go bolelwa ka baraloki go hlaloswa le dilo ("instansies") e sego batho fela. 

Go ka rungwa ka gore baanegwa ke batho goba dilo tse di itsego. Gape ke 

baraloki bao ba ka tsewago bjalo ka bakgathi ba tema sengwalong. 

Ge baanegwa ba diteng ba tswelela sengwalong, ba ka arolwa ka magoro 

gore go tie go kgone go lemogwa ka fao ba amanago ka gona. Kamano gare 

ga bona e ka hlaloswa bjalo ka setswalle, e lego tsela yeo batho ba 

tswalanago ka yona. Kamano yeo e laolwa ke sererwa. 

Ka fao ge sererwa se hlokomedisiswa gabotse, go tswelela mehuta ye mebedi 

ya baanegwa, e lego baanegwagolo le baanegwanyane. Baanegwagolo ke 

Dikgoneng le Kgoteledi. Baanegwanyane ke ba go swana le Thabo, ba ga 

Manganyi, boSeporo, Bareng, Matsea, bjalobjalo. Mojalefa (1996: 6) o bitsa 

baanegwagolo go re ke mongangiswa le mongangisi. Mongangiswa ke 

Dikgoneng mola mongangisi e le Kgoteledi. Baanegwagolo bao ba na le 

tebanyo ye e itsego, yeo e lebanego le sererwa. 

Mongangiswa 

Ge Mojalefa (1996: 6) a hlalosa kgopolo ye, mongangiswa, o re ke 

moanegwa yo mogolo, yo a lebanego le go loka. Y ena o ganetswa go 

tswetsa pele dikganyogo tseo tsa gagwe tsa go loka ke mongangisi. 

Dikgoneng ke moanegwa yo mogolo yo a ngangisetswago go loka ga gagwe. 

Lerato Ia gagwe go Mihloti le Iehane le go loka, eupsa le thibelwa ke 

mongangisi ka lebaka Ia gore Mihloti ke Motsonga. Y ena o rata go tswetsa 

pele maikemisetso a gagwe a go loka ka gobane o rata go aga motse le 

Mihloti, eupsa o ganetswa ke Kgoteledi ka lebaka la bomorafe. 

Mongangisi 

Go ya ka Mojalefa (1996: 6) mongangisi ke moanegwa yo mogolo yoo a 

Iebanego le go se loke ka go bane o phegisana le moanegwa yoo babadi ba mo 

ratago. Ke gore o ngangisana le ditiro tse botse tsa mongangiswa. 

Kgoteledi ke moanegwa yo go ka thwego ke sengangele gape ga a rate go 

fenywa. Y ena o phegisana le morero wa Dikgoneng ka go rata go mo thibela 

gore a se nyale Mihloti ka gore ke kgarebe ya Motsonga. Le ge a bona taba 

ya Dikgoneng gore ke ye botse, yena o ngangisana le yona gore e se ke ya 

tswela pele ka go bane ga se kgarebe ya Mopedi, ke kgarebe ya morafe o sele. 

Go ya ka mo go lemogilwego ka gona, kamano gare ga baanegwagolo le 

baanegwanyane e ka hlaloswa bjalo ka ya mongangiswa le mongangisi. 

2.5.2 Kamano ya baanegwagolo le baanegwanyane 

Ge go yo nyakisiswa kamano gare ga baanegwagolo le baanegwanyane, go 

ya go somiswa lenaneo leo le hlaloswago ke Groenewald ( 1993: 11) le 

Mojalefa (1997: 19) ka tsela ye: 

Tebanyo 

Bokgontshi 

Bothusi 

Boganetsi 

Bothusegi 

Lenaneo leo le tlo lebantshwa le mongangiswa, Dikgoneng, le mongangisi, 

Kgoteledi, gammogo le baanegwanyane ba bangwe. 

2.5.2.1 MongangiSwa: Dikgoneng 

(a) Tebanyo ya Mongangiswa: Dikgoneng 

Mojalefa (1997: 20) o hlalosa tebanyo gore ke go lebanya mongangiswa le 
. 

mongangisi. Gabotse e nepisa maikemisetso a mongangiswa goba 

mongangisi mabapi le seo a ratago go se dira. Ke gore e ka ba modiro wo a 

phegeletsego go o dira wo o tlogo mo thusa go tswetsa pele dikganyogo tsa 

gagwe. Ka gona go ka thwe go lebanywa baanegwagolo bao le ditiro tsa 

bona. Morero wa bona le wona o Iehane le seretwa sa sengwalo. 

Tebanyo ya Dikgoneng e Iehane le go nyala Mihloti, kgarebe ya Motsonga, 

e sego Mokgadi ka gore ke Mopedi go swana le yena. Le ge Mihloti e le wa 

morafe o sele gape ba fapana ka polelo, tseo go Dikgoneng ga di mo ganetse 

go phethagatsa dikganyogo tsa gagwe tsa go rata go aga motse le Mihloti. 

Y ena o kwesisa gabotse gore I erato Ia nnete ga le na moll wane ( wa morafe ). 

Ke ka fao a ratago go bona a fthleletse nepo ya gagwe, ya go nyala Mihloti. 

(b) Bokgontshi bja mongangiswa : Dikgoneng 

Kgopolo ye, bokgontshi, e hlaloswa ke Mojalefa (1997: 20) ka gore ke seo 

se hlohleletsago moanegwa go phegelela seo e lego maikemisetso a gagwe. 

Gantsi bokgontshi bo lebane le senaganwa sefe goba sefe, e ka ba lerato, 

manyami, bogale, bjalobjalo. Seo se ra gore senaganwa ke sona seo se 

kgontshago mongangiswa goba mongangisi go phethagatsa ditiro tsa gagwe 

tsa go loka goba tsa go se loke. 

Senaganwa : lerato 

Dikgoneng o kgontshwa ke !erato le le tiilego go Mihloti gore a kgone go 
-

fenya mathata ka moka ao a bego a mo ganetsa go tswetsa pele tebanyo ya 

gagwe. Gape lerato leo, le mo kgontsha gore e be moanegwa yo mogolo wa 

go loka, go tioga mathomong go flhla mafelelong a kanegelo. Ke gore I erato 

Ia gagwe go Mihloti, ga le fetoswe ke mathata ao a thulanago le ona ka 

lapeng la gabo. Lerato leo ale hwetsago kua mosomong go beng ba mosomo 

gape le go batswadi ba Mihloti, le mo kgontsha go godisa I erato la gagwe go 

Mihloti. Ka go realo I erato le bohlokwa ka go bane le kgontshitse Dikgoneng 

gore maikemisetso a gagwe a atlege mafelelong. 

(c) Bothusi bja mongangiswa: Dikgoneng 

Go ya ka Mojalefa (1997: 21) bothusi go ka thwe ke selo se sengwe lese 

sengwe seo se ka thusago mongangiswa goba mongangisi tebanyong ya 

gagwe. Ke gore e ka ba selo seo motho a se naganago goba selo seo se ka 

bonwago ka mahlo gomme sona sa thusa moanegwa go fihlelela nepo ya 

gagwe. Ka gona go ka thwe bothusi bo Iehane le (i) senaganwa, (ii) motho 

le (iii) selo. 

Senaganwa: Kgotlelelo 

Dikgoneng o kgotleletse tshwaro ye mpe ya ka lapeng I abo yeo e be go e leka 

go mo ganetsa go gahlana le Mihloti, go swana le ge ka gabo ba raka Mihloti 

ge a tlile go mo etela, ba raka Matsea ge a tlile go boledisana .~ le bona ka 

ditaba tsa Dikgoneng, bjalobjalo. Kgotlelelo e mo thusitse go ba le tumelo 

ye e tiilego go Modimo ya gore mafelelong dilo di tlo loka, gape e mo 

thusitse go godisa lerato Ia gagwe le Mihloti. Ka tsela yeo go ka thwe 

kgotlelelo e bohlokwa ka gore e mo thusitse go atlega mafelelong, ke gore go 

aga motse le Mihloti. 

Batho: 

Mihloti 

Mihloti, ba ga Manganyi, Thabo, Kgano, Bareng, Matsea, 

Ngaka Maswanganyi le Moruti Maphutha 

Ke kgarebe yeo e ratwago ke Dikgoneng, gape ke mothusi yo mogolo wa 

gagwe. Bothusi bja gagwe bo lemogwa ge a ema Dikgoneng nokeng nako 

le nako ge a thulana le mathata a ka gabo. 0 mo thusitse mo mathateng ao 

ka go mo tshepisa ka mehla gore aka se mo hlanogele ka go bane o a mo rata. 

Go ima ga Mihloti go tiisitse I erato la bona gape go thusitse Dikgoneng gore 

tebanyo ya gagwe e tswelele ka lebaka Ia gore ba tla be ba tlemaganywa ke 

ngwana. 

Ba ga Manganyi 

Ke batswadi ba Mihloti bao ba kgahlilwego ke mekgwa le tlhompho tsa 

Dikgoneng. Bona ba thusitse Dikgoneng go tswetsa pele nepo ya gagwe ka 

go mo amogela gabotse ka lethabo ka mehla ge a etetse Mihloti ka lapeng la 

bona. Gape ba amogetse taba ya go ima ga Mihloti ka diatla tse pedi ka 

maikemisetso a go thusa Dikgoneng gore a kgone go aga motse le Mihloti. 

Thabo 

Ke mogwera wa Dikgoneng wa kua Orlando East. Y ena o thekga Dikgoneng 

ka go tiisa taba ya gore I erato gale segelwe mellwane ka lebaka Ia bomorafe 

ka go bane mehla le mabaka di fetogile. 0 tiisa gape bonnete bja Dikgoneng 

ka go re ga a dire phoso ge a rata go nyala kgarebe ya Motsonga ka gore le 

yena o nyetse kgarebe ya Mothosa, Nomsa, ka gabo ba sa rate. Thekgo ya 

gagwe e thusitse go godisa lerato la Dikgoneng go Mihloti. Gape o kgonne 

go lemosa Dikgoneng gore se segolo ge motho a kgetha mosadi mo 

matsatsing a lehono, ga go hlokomelwe phapano ya merafe, eupsa taba ye 

bohlokwa ke botho le matsogo. 

Kg a no 

Ke moiWa wa Seporo wa mafelelo. Yena o thulana le batswadi ba gagwe ka 

go ba botsa gore ba tlogele Dikgoneng a nyale mosadi yo a mo ratago ka 

lebaka Ia gore mmapelq o ja serati, senyakelwa ga a se rate. Thekgo ya 

gagwe e bohlokwa ka go bane e thusa go godisa tebanyo·ya Dikgoneng ya go 

rata go aga motse le kgarebe yeo a e ratago, Mihloti. 

Bareng 

Ke mogwera wa Dikgoneng yo a dulago kgauswi le bona. 0 thekga 

Dikgoneng ka go re a kgotlelele a sware Mihloti gabotse ka gobane 

mafelelong nnete e tlo tswelela. Mantsu a Bareng a thusa go aga kgotlelelo 

ya Dikgoneng gore a se ke a hlanogela Mihloti ge a thulana le mathata. 

Thekgo yeo e thusitse Dikgoneng gore morero wa gagwe o kgone go atlega 

mafelelong. 

Matsea 

Ke motswala wa tatagoDikgoneng, kua Dube. Y ena o kwesisa gabotse gore 

bophelo bo fetogile, segologolo ga se sa salwa morago, go busa sebjalebjale. 

Ke ka fao a thekgago Dikgoneng ka gore a tswele pele le tebanyo ya gagwe. 

Ke gore a nyale Mihloti ka ge se segolo e le lerato le kwano, e sego go sala 

melao ya bogologolo morago yeo e ratago go mo kgethela mosadi wa 

Mopedi. 

Ngaka Maswanganyi 

Ke malome wa Mihloti yo a thusitsego Dikgoneng ka go mo felegetsa le 

Mihloti kua ga masetrata go ya go saena. Ka morago ga go dira taba yeo, a 

mo thusa gape ka go lorna mmagoMihloti tsebe gore o tswa go nyadisa 

boMihloti. Thuso ya gagwe e bohlokwa ka gore e thekgile katlego ya 

tebanyo ya Dikgoneng yeo ka gabo ba ka se tsogego ba e phumotse. 

Moruti Maphutha 

0 kgonne go thus a Dikgoneng ka go lemosa mmagwe gore mabaka a fetogile, 

o swanetse go busa pelo ya gagwe gomme a amogele Mihloti. Lebaka la go 

dira seo ke gore lerato ke la batho ba babedi ka go bane mmapelo o ja serati, 

senyakelwa ga a se rate. Mantsu a moruti a bohlokwa ka go bane a kgonne 

go tiisa bonnete bja Dikgoneng bja go rata go nyala mosadi wa Motsonga ka 

ge matsatsing a lehono go busa sebjalebjale. 

Selo: Pese, taxi le sefatanaga. 

Pese 

Dikgoneng o be a namela pese ge a tioga ka gae a eya mosomong. Y ona e 

be e mo thusa gore a kgone go flhla ka nako kua mosomong. Ka go realo go 

ka thwe e bohlokwa ka lebaka Ia gore mafelelong a kgwedi o tla kgona go 

hwetsa tshelete yeo e tlogo mo thusa go hlokomela lapa labo le gore a kgone 

go nyala Mihloti. 

Taxi 

Dikgoneng le Mihloti ba nametse taxi go ya Orlando East, ka nako yeo 

Kgoteledi a bego a rakile Mihloti ka lapeng Ia gagwe. Y ona e mo thusitse go 

fihla ka pela mo a bego a eya gona le go boela gae ka gobane e be e le 

bose go gape dinamelwa di se gona. Thuso ya taxi e bohlokwa go Dikgoneng 

ka gore o kgonne go bontsha Mihloti bogolo bja lerato Ia gagwe Ia nnete. 

Ka go realo ga se a mo hlanogela ge a sena go lemoga gore ka gabo ga ba mo 

rate, !erato Ia gagwe go Mihloti le ile Ia go lela pele gore mafelelong tebanyo 

ya gagwe e kgone go atlega. 

Sefatanaga 

Dikgoneng o itheketse sona gore a kgone go se somisa ka mehla ge a etela 

Mihloti kua Tshwane. Sona se mo thusitse go godisa !erato Ia gagwe go 

Mihloti ka gore ge a thulana le mathata ka gabo ka lebaka Ia Mihloti, o be a 

se somisa gore a kgone go fihla ka pela kua Tshwane. Ka gona go ka thwe 

se mo thusitse go tswetsa pele maikemisetso a gagwe ka gobane o be a 

hwetsa nako ye ntsi ya go dula le Mihloti. 

(d) Boganetsi bja mongangiswa: Dikgoneng 

Mojalefa ( 1997: 20) ge a hlalosa boganetsi, ore bo Iehane le se sengwe le se 

sengwe seo mongangiswa goba mongangisi a ka thulanago le sona. Ke gore 

ke selo seo e ka bago (i) senaganwa (ii) motho (moanegwa) goba (iii) 

selo seo se ka mo thibelago go phethagatsa morero wa gagwe. 

Senaganwa : Melao ya segagabo (setso) 

Ge go latelwa melao ya segagabo ya Sepedi, Dikgoneng o swanetse go 

theeletsa melao ya batswadi ba gagwe a nyale kgarebe ya Mopedi goba a 

nyale ga malome wa gagwe. Ka fao melao yeo ya setso, e thusa go 

kgonthisisa bonnete bja lapa labo ka go mo ganetsa go aga motse le Mihloti 

ka gobane ke kgarebe ya Motsonga. Gore tebanyo ya gagwe e atlege, o 

tlamegile go thulana le melao yeo ya segagabo, gomme a tswele pele ka 

lerato Ia gagwe le Mihloti. 

Batho: Thola, Mokgadi, boSeporo 

Tho Ia 

Ke kgaetsedi ya Dikgoneng yo le yena a hloilego Mihloti ka pelo ya gagwe 

ka moka ka gore ke kgarebe ya Motsonga. Ke motho wa sengangele gape wa 

go se loke. Ka bonganga bja gagwe o leka go hlohleletsa Dikgoneng gore a 

tlogele Mihloti, gomme a nyale Mokgadi ka gore ke Mopedi, gape o botse o 

phala Mihloti. Go tiisa lehloyo la gagwe go Mihloti le lenyatso Ia gagwe go 

Dikgoneng, o raka Mihloti ka gabo ge a tlile go etela Dikgoneng. Mediro ya 

Thola e gatelela lebaka Ia gore ke moganetsi yo mogolo wa tebanyo ya 

Dikgoneng. Ke gore ga a rate go bona Dikgoneng a agile motse le Mihloti 

ka lebaka la bomorafe. 

Mokgadi 

Ke kgarebe ya Mopedi yeo e sa ratwego ke Dikgoneng. Y ena o susumetswa 

ke lapa Ia gaboDikgoneng gore a tsene lerato la Dikgoneng le Mihloti ka 

bogare gore a kgone go le swalalanya. Taba ya Mokgadi e thulana le morero 

wa Dikgoneng ka go bane ge e ka atlega, lerato la Dikgoneng le Mihloti le tla 

felela mo moyeng. Dikgoneng o tla palelwa ke go aga motse. 

BoSeporo 

Ke meloko ya boDikgoneng yeo e dulago kua Bopedi. Bona ba thulana le 

taba ya Dikgoneng ge a rata go nyala kgarebe ya Motsonga, Mihloti. Ba 

gana ka lebaka Ia gore ke wa morafe o sele gape setso sa bona ga se tseelane 

mollo le setso sa Batsonga. Bongangele bja bona bo tiisa taba ya gore ke 

baganetsi ba tebanyo ya Dikgoneng ka gobane ba mo sitisa go phethagatsa 

maikemisetso a gagwe a mabotse. 

Selo: Ka gabo 

Lapa la gaboDikgoneng le godisetsa Dikgoneng mathata mo bophelong ka 

lebaka Ia bomorafe ge ba ga~a a nyala Mihloti. Le ge Baswana ba re, 

ngwana Bela nakana ya mokhura, e sehle o mo neele, bona ba thulana le taba 

yeo ka gobane Mihloti ga se Mopedi. Ka gona ge Dikgoneng a ka sala 

dipolelo tsa bona morago, mafelelong tebanyo ya gagwe e tlo palelwa ke go 

tswela pele. 

(e) Bothusegi bja mongangiswa: Dikgoneng 

Ge Mojalefa (1997: 22) a hlalosa bothusegi, ore bo Iehane le mongangiswa 

goba mongangisi yoo mafelelong a tlogo atlega ka lebaka la phisegelo ya 

gagwe. 

Phisegelo ya Dikgoneng ya go rata go aga motse le Mihloti e dirile gore a 

kgone go kgotlelela mathata ka moka ao a bego a mo sitisa go gahlana le 

Mihloti. Lerato Ia gagwe le le tukago bogale go Mihloti, le kgonne go mo 

thusa gore ka gabo le meloko mafelelong ba fetoge gape ba amogele taba ya 

gore I erato galena moll wane wa morafe. Mafelelong Dikgoneng o thusegile 

ka go bane tebanyo ya gagwe e atlegile, o nyetse Mihloti. Katlego ya gagwe 

e tiisa lebaka la gore mmapelo o ja serati, senyakelwa ga a se rate. 

2.5.2.2 Mongangisi : Kgoteledi 

(a) Tebanyo ya mongangisi : Kgoteledi 

Tebanyo ya Kgoteledi e lebane le go ganetsa lenyalo la Dikgoneng le Mihloti 

gore le se ke Ia atlega ka gobane Mihloti ke kgarebe ya Motsonga. 

Tlhompho ya gagwe ya melao ya setso e mo gapeletsa gore a gane go 

amogela Mihloti ka lapeng Ia gagwe. Ke ka fao a ratago go kgethela 

Dikgoneng mosadi wa Mopedi. 

(b) Bokgontshi bja mongangisi: Kgoteledi 

Senaganwa : Iehloyo 

Lehloyo Ia Kgoteledi la merafe e sele, Ie mo kgontsha gore a hloye Mihloti 

gape a gane le go mo amogela ka lapeng la gagwe. Taba yeo e tiiswa ke ge 

a mo raka ka lapeng Ia gagwe ge a tlile go etela Dikgoneng. Gape lehloyo 

Ia gagwe le mo kgontsha gore a thulane le motho yo mongwe le yo mongwe 

yo a sa rate go kgethologanyo ya merafe. Ka go realo lehloyo le mo kgontsha 

go tswetsa pele tebanyo ya gagwe ya go rata go thibela Ienyalo Ia Dikgoneng 

le Mihloti. 

(c) Bothusi bja mongangisi: Kgoteledi 

Senaganwa: Melao ya segagabo (setso) 

Le ge Kgoteledi a agile lapa Ia gagwe mo Gauteng, o sa hlompha mekgwa le 

melao ya segagabo. Melao ya setso e mo thusa gore a rate go kgethela 

Dikgoneng mosadi wa Mopedi. Ge a gahlana le mathata ka lapeng la gagwe 

ka lebaka la gore Dikgoneng o rata go nyala kgarebe ya Motsonga, o etela 

meloko kua Bopedi go ya go tiisa bonnete bja melao yeo ya setso. Ka go 

realo melao ya setso e bohlokwa ka go bane e godisa bongangele bja gagwe 

bja go rata gore mafelelong tebanyo ya gagwe e atlege. 

Batho: Thola, Mokgadi le boSeporo 

Tho Ia 

Ke morwedi wa Kgoteledi ebile ke mothusi yo mogolo wa gagwe. 0 mo 

thusa ka go gatelela taba ya Dikgoneng ya gore a nyale mosadi wa Mopedi, 

Mokgadi, e sego wa Motsonga, Mihloti. 0 tswela pele ka go thekga 

Kgoteledi ka go raka Mihloti ka gabo ge a tlile go etela Dikgoneng. Ge 

Dikgoneng a fetsa go reka sefatanaga, o thulana le yena ka taba yeo ka nepo 

ya go fedisa ketelo ya gagwe kua Tshwane. Gape ge Dikgoneng a fetsa go 

nyala Mihloti, o thekga Kgoteledi ka go re ba gane go amogela Mihloti ka 

lapeng ge a goroga. 

Mokgadi 

Mokgadi, ka tshusumetso ya Thola, o tsena lerato la Dikgoneng le Mihloti 

ka bogare gore a le senye. Taba yeo e godisa tebanyo ya Kgoteledi ka 

gobane o hloile Mihloti. Gape o thusa go tswetsa pele maikemisetso a 

Kgoteledi ka lebaka la gore ke Mopedi go swana le bona. Ge Dikgoneng a 

ka ba le kgahlego go yena a mo nyala, ke gona mo go ka felago bothata bja 

Kgoteledi. 

BoSeporo 

Ke meloko ya Kgoteledi ya kua Bopedi yeo e mo thusago go gate lela me lao 

ya setso ka nepo ya go rata go thibela lenyalo la Dikgoneng le kgarebe ya 

Motsonga. Le bona ba rata ge Dikgoneng a nyala kgarebe ya Mopedi. 

Thekgo ya bona e thusa go godisa bongangele bja Kgoteledi tebanyong ya 

gagwe. 

Selo: Pese le taxi 

Pese 

Kgoteledi o dirisitse pese ge a etela boSeporo kua Bopedi. Y ona e mo 

thusitse go ya go fokotsa mathata a gagwe kua melokong gape o kgonne go 

hwetsa thekgo ya mathata a gagwe ka go re a gane go amogela Mihloti ka 

lapeng Ia gagwe. 

Taxi 

Kgoteledi o nametse taxi ge a tioga GaMasemola go ya GaMarishane. Y ona 

e mo thusitse go lemoga gore mehla le mabaka di fetogile gape e godisitse 

tebanyo ya gagwe ya go rata go thibela lenyalo la Dikgoneng le Mihloti ka 

lebaka Ia bomorafe. 

(e) Boganetsi bja mongangisi: Kgoteledi 

Senaganwa : Kgotlelelo 

Kgotlelelo ka lapeng Ia Kgoteledi e tsewa bjalo ka senaganwa seo se mo 

godisetsago bothata. Bothata bjoo bo tliswa ke kgotlelelo ya Dikgoneng ya 

mathata ka ge a rata go nyala Mihloti. Kgotlelelo yeo ya Dikgoneng e 

ganetsa Kgoteledi go tswetsa pele morero wa gagwe ka go bane ga a rate go 

hlakahlakana le morafe wa Batsonga. Seo yena a se kgotleletsego ke go bona 

Mokgadi a atlegile ka go tsena ka gare ga Dikgoneng le Mihloti gore lerato 

Ia bona le se ke Ia tswela pele. 

Batho: 

Mihloti 

Mihloti, ba Manganyi, Thabo, Kgano, Matsea le Moruti 

Maphutha. 

Ke moganetsi yo mogolo yo a thulanago le tebanyo ya Kgoteledi ka lebaka 

Ia gore ke kgarebe ya Motsonga. Lerato Ia gagwe le Dikgoneng le 

thatafaletsa Kgoteledi bophelo ka gobane ga a rate le go mmona mo a 

gatilego gona. Ke ka fao a mo rakago ge a etetse ka lapeng Ia gagwe. Go 

ima ga Mihloti ke bothata bjo bogolo bjo bo ganetsago Kgoteledi go 

phethagatsa tebanyo ya gagwe ka go bane ba tlo tswalanywa ke ngwana. 

Ba ga Manganyi 

Kgoteledi o gana go amogela Mihloti gore e be ngwetsi ya gagwe ka ge a 

tshaba go ba mokgotse wa ba ga Manganyi. Ka go realo ba ganetsa 

Kgoteledi go tswetsa pele maikemisetso a gagwe ka go bane ba thekga I erato 

Ia Dikgoneng le Mihloti ka go amogela Dikgoneng e le Mopedi ka lapeng Ia 

bona. 

Thabo 

Y ena o ganetsa tebanyo ya Kgoteledi gore e se atlege ka go bane o thekga 

Dikgoneng gore a nyale Mihloti ka ge le yena a nyetse kgarebe ya morafe o 

sele wa Mathosa, Nomsa. Ka tsela yeo o thekga Dikgoneng gore a thulane 

le melao ya setso ya lapa labo. 

Kgano 

0 thulana le Kgoteledi ka ditaba tsa setso tsa go rata go kgethela Dikgoneng 

mosadi wa Mopedi mola Dikgoneng e le motho wa matsatsi a selehono. 

Y ena o thekga Dikgoneng mola ka thoko ye nngwe a thulana le Kgoteledi ge 

a thusa Dikgoneng gore a nyale Mihloti ka gore ke mosadi yo a mo ratago. 

Matsea 

Y ena ga a bone bothata ge Dikgoneng a rata go nyala morafeng o sele wa 

Batsonga. Thekgo ya gagwe go Dikgoneng e ganetsa Kgoteledi gore a 

tswetse pele tebanyo ya gagwe ka lebaka la gore ga a rate kgethologanyo ya 

merafe. 

Moruti Maphutha 

0 thulana le Kgoteledi ka gobane yena o kwesisa gabotse gore mehla le 

mabaka di fetogile mola Kgoteledi a gana go fetoga, o sa swere taba ya go 

sala morago melao ya setso. Moruti Maphutha o leka go mo sokolla gore a 

amogele Mihloti bjalo ka ngwetsi ya gagwe, a lebale gore ke Motsonga. 

Polelo ya moruti e ganetsa tebanyo ya Kgoteledi go go lela pele ka go bane o 

ikanne gore a ka se tsoge a amogetse morafe wo e sego wa gabo ka lapeng 

la gagwe. 

Selo : Sefatanaga 

Sefatanaga sa Dikgoneng ke selo seo se sitisago morero wa Kgoteledi go 

atlega ka gobane se thekga Dikgoneng ka ge a fela a etela Mihloti nako le 

nako kua Tshwane. Thuso yeo go Dikgoneng, e ganetsa tebanyo ya 

Kgoteledi go tswela pele ka gobane o rata go bona lerato la bona le 

fedisitswe ke lebaka la go se kopane. 

(e) Bothusegi bja mongangisi: Kgoteledi 

Tebanyo ya Kgoteledi e palets~e ke go atlega ka gore mafelelong Dikgoneng 

o kgonne go nyala Mihloti, ba aga le motse. Y ena o thusegile ka go fetoga 

mafelelong, a kgona go lemoga gore Mihloti le ge e le kgarebe ya Motsonga, 

ke mosadi wa basadi. Ka lebaka leo, o kgonne go amogela Mihloti ka lapeng 

Ia gagwe bjalo ka ngwetsi ya gagwe. 

2.6 KAKARETSO 

Kakaretso ya kamano gare ga baanegwagolo ba, mongangiswa, Dikgoneng 

le mongangisi, Kgoteledi, gotee le baanegwanyane ba bangwe e ka hlaloswa 

ka mokgwa wa lenaneo le: 

(a) Tebanyo 

(b) Bokgontshi 

(c) Bothusi 

(d) Boganetsi 

Dikgoneng 

Gore a nyale Mihloti 

kgarebe ya Motsonga, ba 

age motse 

Senaganwa: Lerato. 

0 rata Mihloti 

(i) Senaganwa: 

Kgotlelelo. 0 kgotleletse 

mathata a go mo sitisa 

lenyalo. 

Kgoteledi 

Go ganetsa lenyalo leo 

ka go bane ga a rate 

morafe woo. 

Senaganwa: Lehloyo. 

0 hloile Mihloti 

(i) Senaganwa: Melao 

ya setso. E thulana le 

melao ya selehono gape 

e gana lenyalo. 

(ii) Batho: Mihloti, ba (ii) Batho: Thola, 

Manganyi, Thabo, Kgano, Mokgadi le boSeporo 

Bareng, Matsea, Ngaka ba rata kgarebe ya 

Maswanganyi le Moruti Mopedi, e sego ya 

Maphutha ba thekga taba ya Motsonga. 

gore mmapelo o ja serati, 

senyakelwa ga a se rate. 

(iii) Selo: Pese, taxi le (iii) Selo: Pese, taxi 

sefatanaga di godisa lerato. di ganetsa lerato ka 

lebaka Ia bomorafe. 

(i) Senaganwa: Melao ya 

setso e thulana le melao ya 

selehono gape e gana 

lenyalo. 

(e) Bothusegi 

(ii) Batho: Thola, 

Mokgadi le boSeporo ba 

(ii) Batho: Mihloti, ba 

Manganyi, Thabo, 

rata kgarebe ya Mopedi, e Kgano, Matsea le Moruti 

sego ya Motsonga. Maphutha ba thekga taba 

ya gore mmapelo o ja 

serati, senyakelwa ga a se 

rate. 

(iii) Selo : Ka gabo ba (ii) Selo: Sefatanaga 

raka Mihloti se godisa lerato. 

0 atlegile mafelelong ka 0 paletswe ke go thibela 

gobane o nyetse Mihloti ba lenyalo, eupsa o kgonne 

agile motse. 0 kgonne go go amogela Mihloti, 

lemosa batho ba gabo gore Motsonga, ka lapeng Ia 

lerato ga le thibelwe ke gagwe. 

bomorafe. 

Ge go rungwa kakaretso ya kamano gare ga mongangiswa le mongangisi, go 

lemogilwe phapano mo go tebanyo, bokgontshi le bothusegi. Tswalano e 

bonagala mo go bothusi le boganetsi. Seo se ra gore bothusi bja Dikgoneng 

bo sepelelana le boganetsi bja Kgoteledi mola bothusi bja Kgoteledi bo 

sepelelana le boganetsi bja Dikgoneng. 

v 

2.7 KAKARETSOMOKA 

Kgaolo ye e hlalositse kakaretso ya diteng tsa kanegelo ye, Megokgo ya 

Lethabo, moho Ia wa kakaretso yeo le sererwa sa kanegelo yeo. Malebana le 

baanegwa go gateletswe tlhaloso ya kgopolo yeo, baanegwa ba diteng. Gape 

go bontshitswe le magoro a baanegwagolo, e lego mongangiswa le 

mongangisi le ka fao ba amanago ka gona le baanegwa ba bangwe. Taba ye 

bohlokwa mabapi le lenaneo la kamano yeo ya baanegwagolo le 

baanegwanyane go lemogilwe gore bothusi bja mongangiswa ke boganetsi 

bja mongangisi mola bothusi bja mongangisi e le boganetsi bja 

mongangiswa. 

3. KGAOLO YA BORARO 

3.1 DITENG II 

3.2 MATSENO 

Kgaolo ye e lebane le diteng II. Ke kgaolo ye e sekasekago ditiragalo le 

tikologo. 

3.3 DITIRAGALO 

Mmadi o lemoga diteng ka go badisisa tse di rulagantswego ke mongwadi, 

ka tsela yeo o tlo kgona go tsosolosa tsa diteng. Strachan ( 1988: 5) o hlalosa 

taba yeo gabotse ge a re; 

"Hiervan is die geskiedenis die laag wat die Ieser uit die 

verhaal kan rekonstrueer deur onder meer die 

gebeurtenisse in chronologiese volgorde te plaas." 

Le ge Strachan a nepisa ditiragalo, polelo ya gagwe e na le nnete ye e 

lebanego le diteng ka botlalo, e sego elemente e tee ya diteng fela. Se 

bohlokwa se a se bolelago ke go re: 

(a) Ge mmadi a bala sengwalo ga a fiwe diteng; o fiwa thulaganyo ya 

ditaba ye e lebanego le mongwadi: ("verhaal"). 

(b) Mmadi o swanetse go ipopela/ itsosolosetsa ("rekonstrueer") ditaba 

tsa diteng ka go badisisa ka tlhokomelo ye kgolo tse mongwadi a di 

ngwadilego. 

Ge go bolelwa ka ga ditiragalo mosomo wa mmadi wa mathomo ke go 

lemoga ditiragalo ka moka; wa mafelelo ke go nyalantsha ditiragalo ka go di 

latelantsha gabotse gore diteng di lemogege. Tiragalo ke kgopolo ye e 

amanago le moanegwa. Ke ka lebaka leo Groenewald (1993: 89) a e 

hlalosago ka go re: 

"Tiragalo e lebane le moanegwa. Ke se a se dirago goba 

se se mo diragalelago/ welago." 

Tlhaloso yeo ya Groenewald e tlaleletswa ke Marggraff (1994: 62) ge are 

ditiragalo di a lemogega; gape di fapana ka botelele. Go na le mo di thomago 

le mo di felelago gona. 

Phapano yeo Marggraff a bolelago ka yona e gatelelwa ke Strachan (1988: 

7) ge a tsweletsa phapantsho ye nngwe ye bohlokwa ya ditiragalo tsa diteng 

ge a re di a latelana: 

"Die gebeurtenisse in die geskiedenis volg uiteraard 

chronologies op mekaar." 

Strachan o thekgwa ke Mojalefa (1997: 8) polelong yeo ya tatelano ka tsela 

ye: 

"Ditiragalo tse tsa diteng di tlo lemogwa ge di latelana. 

Gomme ditiragalo tseo di kgethologanywa ka lebaka la 

gore di a fetoga." 

Tsopolo yeo ya Mojalefa e hlalosa ka mo tiragalo e tlogo lemogwa ka gona. 

Go na le dikokwane tse di itsego tse di lemosago mo tiragalo ye nngwe le ye 

nngwe e thomago le mo e felelago gona. Taba yeo ke ye bohlokwa, ka 

go bane letsatsi le lengwe le le lengwe le tletse ditiragalo, bjalo ka go robala, 

go phafoga, go tsoga, go hlapa, go apara, go ja, go ya mosomong, go boela 

gae, go etisa, bjalobjalo. Ditiragalo tseo tsa bophelo bja letsatsi le lengwe le 

le lengwe, ga se tsona ka moka tseo di lebanego le diteng tsa sengwalo. 

Gona mo bophelong bjoo, go na le se sengwe seo mongwadi a se lemogilego, 

e lego sererwa, gomme ke sona se a ratago go se hlalosa. Go se tsweletsa o 

tlo kgetha tse di swanetsego fela. Ke ka moo sererwa e lego kokwane ya 

mathomo ya go lemosa mmadi ditiragalo. 

Ge go fatisiswa sererwa sa Megokgo ya Lethabo, go lemogilwe dikokwane 

tse: 

(a) Go na leba go ratana. 

(b) Lerato leo le a ganetswa. 

Sona sererwa seo, se tlo kgetha ditiragalo tse di lebanego le magorwana a a 

latelago fela: 

(a) Tsa go ratana ga batho ba babedi ba merafe ye e fapanego 

(b) Tsa go ganetswa ga I erato leo 

(c) Tse di lebanego le go feleletswa ga ditaba tseo e lego lenyalo gob a tsa 

go hlalana 

Ka fao ditiragalo tsa padinyana ye di tlo arolwa ka dihlopha tse pedi tse di 

latelago; e lego (i) magoro a ditiragalo le (ii) ditiragalo. 

3.3.1 Magoro a ditiragalo 

Mojalefa (1997: 9) o hlalosa gore magoro a ditiragalo ke ona a magolo ao a 

bopago kanegelo gomme a laolwa ke sererwa, go swana le ge go bolelwa ka 

sererwa sa padinyana ye, e lego, Lerato Ia merafe ye e fapanego Ie a 

ganetswa. Le ge sererwa se, se sa bolele selo ka ga legoro la boraro, 

sephetho se swanetse go rarollwa. Sererwa seo, ke sona se se lemosago 

mehuta ye meraro ya magoro ao, e lego: 

(a) Legoro Ia mathomo: Lerato 

Go hlaloswa lerato le le tiilego Ia Dikgoneng le Mihloti, kgarebe ya 

Motsonga. Dikgoneng o ikemiseditse go nyala Mihloti gore ba age motse. 

Ga a rate go tseba gore Mihloti ke wa morafe ofe goba ba fapana ka polelo. 

Se bohlokwa go yena ke lerato leo le tukago gare ga bona. Taba yeo a sa 

kwanego le yona ke ge mmagwe, Kgoteledi, le kgaetsedi ya gagwe, Thola, 

ba mo gapeletsa gore a nyale kgarebe ya Mopedi go swana le bona. Ke ka 

fao Thola a mo hlohleletsago ka gore a nyale Mokgadi, ka gore ke Mopedi, 

a tlogele Mihloti ka go bane ke Motsonga. Lerato Ia Dikgoneng go Mihloti 

le hlola thulano ka gabo. Dithulano tseo, ke ditiragalo tse bohlokwa tseo di 

lekago go ganetsa lenyalo la bona. 

(b) Legoro Ia gare: Kganetso ya lenyalo 

Morero wo mogolo wa Kgoteledi o lebane le go ganetsa lenyalo Ia 

Dikgoneng le Mihloti gore le se atlege. Morero woo, o hlolwa ke lehloyo Ia 

Kgoteledi go merafe e sele. Ke ka lebaka leo a sa nyakego ge Mihloti e ka 

ba ngwetsi ya gagwe ka go bane ke Motsonga. Go tswetsa pele maikemisetso 

a gagwe, Kgoteledi o leka mekgwa ye e fapafapanego yeo e ka mo thusago 

go thibela lenyalo leo, go swana le ge Thola a mo thusa ka go susumetsa 

Mokgadi gore a tsene lerato la Dikgoneng le Mihloti ka bogare ka nepo ya 

go le swalalanya; ge a raka Mihloti ka lapeng Ia gagwe ge a tlile go etela 

Dikgoneng, bjalobjalo. 

(c) Legoro Ia mafelelo: Lenyalo 

Mafelelong Dikgoneng o atlegile ka go bane o nyetse Mihloti, ba agile motse 

kgauswi le lapa Ia Kgoteledi, ebile ba segofaditswe ka ngwana wa 

mosemane. Go tiisa taba ye ya lenyalo, lesea le reetswe leina Ia Lehlagare. 

Morero wa Kgoteledi wa go rata go thibela lenyalo leo, ga se wa tswelela. 

Yena o feditse a swerwe ke bolwetsi bja pelo ka lebaka la ge Dikgoneng a 

etswa go inyadisa ka sephiri. Mafelelong o lemogile gore bophelo bo 

fetogile, ga bo sa swana le ka nako yela a sa gola. 0 gatelela katlego ya 

lenyalo Ia Dikgoneng ka go amogela Mihloti ka lapeng Ia gagwe. 

Go ka rungwa ka go re magoro a ditiragalo a mararo a, Ia mathomo, la gare 

le Ia mafelelo, ke ona ao kanegelo ya Lentsoane e theilwego godimo ga ona, 

gape a laolwa ke sererwa. Ka gare ga legoro le lengwe le le lengwe, go na 

le ditiragalo tsa lona legoro leo. 

Ka go realo ditiragalo tseo ka botsona di ya go lebelelwa. 

3.3.2 Ditiragalo (ka botsona) 

Ge go bolelwa ka ditiragalo go nepiswa ditiragalo tse nnyane tseo di bopago 

ditiragalo tsa magoro a mararo ao go setsego go hlalositswe ka ona. Ke gore 

ditiragalo tseo tse nnyane, di hlalosa magoro ao ka botlalo. Kokwane ye 

bohlokwa yeo go lemogwago ka yona go re ga go sa bolelwa ka magoro, go 

ahlaahlwa ditiragalo ka botsona ke ya phetogo. Gomme phetogo yeo e tlo 

hlokomelwa bjalo ka ge go fetoga (i) moanegwa, (ii) nako le (iii) felo. Ka 

gona phetogo yeo e bonagala go swana le ge motho "a robetse", a tie "a 

phafoge" goba ge "a phela", a tie "a hlokofale", bjalobjalo. 

Go tlo tsinkelwa mehlala ya ditiragalo e se mekae ka pukung ya Lentsoane 

yeo e ka somiswago go ka laetsa phetogo yeo. 

(a) Phetogo ya baanegwa 

( 1) Kanegelo ye e thoma letsatsi le sobetse, mokgekolo Kgoteledi 

a dutse a le tee ka lapeng Ia gagwe, a sohla masuana a pelo. 

(2) Ge a sa ile le menagano ka tsela yeo, dikgopolo tsa gagwe di 

tsenwa ganong ke morwagwe, Dikgoneng, ge a goroga ka gae, 

ba thoma go boledisana. 

Tiragalo ya mathomo ge e felela go thoma ya bobedi, go lemogwa phetogo 

yeo e lebanego le moanegwa yo mongwe, e lego Dikgoneng. Ka moraga ga 

tiragalo ya go goroga ga gagwe ka gae, go thoma go tswelela tiragalo ye 

nngwe ya poledisano. 

(b) Phetogo ya nako 

( 1) Ka letsatsi Ie le latelago ge Dikgoneng a boa mosomong o 

gorogile ka gae pele letsatsi le so bela. 

Ge tiragalo ye e thoma, go bonwa go fetoga ga nako. Tiragalo ya mathomo 

e diragetse letsatsi le sobetse, e le bosego, mola tiragalo ye yona e diragala 

ka letsatsi le le latelago, pele letsatsi le so bela. 

(c) Phetogo ya felo 

(l)Ke Mokibelo, Dikgoneng o etela mogwera wa gagwe, Thabo, ka 

gabo kua Orlando East. Y ena o isitswe ke mathata ao a thulanago le 

ona ka gabo ka lebaka la ge a rata go nyala Mihloti. 

Mo go tiragalo ye, go tswelela phetogo yeo e lebanego le felo. Phetogo yeo 

e lemogwa ge tiragalo ya mathomo e diragala ka lapeng la Kgoteledi, kua 

Diepkloof, mola tiragalo ye yona e diragala ka gaboThabo, kua Orlando East. 

Ka boripana go ka thwe ge go bolelwa ka ditiragalo ka botsona, go 

hlokomelwa kudu phetogo. Gomme yona e Iehane le go fetoga ga 

moanegwa, nako le felo. 

Go latelantsha ditiragalo tsa padinyana yeo, go hlokometswe sererwa sa 

yona. Seo se I ego bohlokwa ke gore sererwa seo, ke sona se se latelantshago 

ditiragalo tsa magoro ao a mararo. Ka go realo legoro le lengwe le le lengwe 

le bopilwe ka ditiragalonyana tse ntsi tseo di lemogwago ka phetogo. 

Tlhaloso yeo ya magoro a mararo a ditiragalo le ditiragalo ka botsona e ka 

akaretswa ka seswantsho se: 

(i) 
Legoro Ia pele 

Lerato 

,, 
Ditiragalo 
1. Poledisano ya 

Kgoteledi le 
Dikgoneng. 

2. Thola o thulana le 
Dikgoneng. 

3. Bjalobjalo. 

(it ) 

Sererwa 

,, 
Legoro la gare 
Kganetlo ya lenyalo 

,, 
Ditiragalo 

1. Kgoteledi o raka 
Mihloti. 

2. BoSeporo ba 
gana morafe wa 
Matsonga. 

3. Bjalobjalo. 

( iii) 
Legoro Ia mafelelo 

Lenyalo 

l 
Ditiragalo 
1. Mihloti o a ima. 
2. Dikgoneng o nyala 

Mihloti. 
3. Bjalobjalo. 

Go latela elemente ya boraro ya diteng, e lego nako. 

3.4 TIKOLOGO 

Kgopolo ye, tikologo, ke lefelokakaretso leo Serudu leba bangwe ( 1990: 83) 

ba le hlalosago ka go re: 

"Ke lefelo leo ditiragalo tsa padi di diragalago go 

lona." 

Potter (1967: 27) o tswetsa pele tlhaloso ya boSerudu ka gore tikologo e na 

le makalana a mabedi, e I ego ( 1) nako le (2) felo. 

Thuto ye e ya go aroganya tikologo ka dikarolo tseo tse pedi. Go tlo 

thongwa ka nako ge go ahlaahlwa dikgopolo tseo. 

3.4.1 Nako 

Nako ke elemente ya boraro ya diteng, gape ke karolwana ye bohlokwa ya 

tikologo ya padi. Strachan (1988: 14) ge a hlalosa bohlokwa bjoo bja nako 

ya diteng o re: 

"Tyd soos dit in die geskiedenislaag hanteer word, het uit 

die aard van die saak nie te make met die hoeveelheid tyd 

wat aan die vertelproses bestee word nie. Gevolglik word 

dit aan ook nie in terme van byvoorbeeld "aantal bladsye" 

gemeet nie." 

Go ya ka polelo ye, ge go bolelwa ka nako mo sengwalong, ga go elwe hloko 

kudu gore taba yeo e direga neng goba lebaka leo mongwadi a le tseago ge 

a anega taba ("vertelproses"). Tabataba yeo go bolelwago ka yona e 

hlaloswa ke Serudu leba bangwe (1980: 30) ka tsela ye: 

"Tabakgolo ye e re amago ge re bolela ka nako, ke ka 

moo mongwadi a dirisago nokologo ya nako pading ya 

gagwe (the passage of time)." 

Seo se supa gore go fatisiswa nako yeo ditiragalo tsa kanegelo di diragalago 

ka yona. Ka go realo nako e na le moho Ia wo mogolo ka go bane e Iehane le 

lebaka leo ditiragalo di diregago go lona ka go latelana; go tioga go le le 

fetilego, go tla go Ia bjale go isa go le le sa tlago. 

Modiro woo wa nako o gatelelwa ke Mojalefa (1997: 25) ka gore: 

"Modiro wo mogolo wa nako ke go ela mabaka: 

motsotso, diiri, dibeke, mengwaga, bjalobjalo. Nako e 

thusa gore lemosa tatelano ya ditiragalo." 

Marggraff (1994: 63) o tlaletsa taba yeo ka go tsweletsa mehuta ye mebedi 

ya nako ka tsela ye: 

"The time of the story relates to the time which is 

occupied by the events (narratological time) and the 

epoch/ period in which the events take place (historical 

time)." 

Y ena o bolela ka karoganyo tse pedi tsa nako, e I ego nako ya diteng 

("narratological time'') le nako ya kanegelo ("historical time"). Ke ka fao 

Magapa (1997: 67) ge a oketsa taba yeo ya karoganyo ya nako a rego nako 

e ka aroganywa ka dikarolwana tse tharo, e lego (i) nako ye e itsego, (2) 

nako ya tsa leago le (3) nako ya ditiragalo. 

(i) Nako ye e itsego 

Mojalefa (1997: 26) o hlalosa nako ye e itsego gore: 

"Ke nako ya go se be le mathomo le mafelelo. Ke nako 

ya go swana le bosego, mosegare, marega, selemo, 

bjalobjalo." 

Go kgonthisisa polelo ya Mojalefa, go tlo tsopolwa mehlala ye mmalwa ka 

padinyaneng ya Lentsoane. 

(a) "Ba bangwe go swana le boMokgadi, nka no hlanoga le bosasa, 

gomme gwa swana le toro yeo e iphetelago le bosego." (Letl. 18). 

(b) "Gonabjale o no bona pula e tshologa marega." (Letl. 23). 

(c) "Thola o mo tsopoletse madireng a lefase le tseo ba di bonego 

mosegare kua mosomong." (Letl. 25). 

Ge go lebelelwa mehlala ye e bontshitswego ye: bosasa, gonabjale, bosego, 

marega le mosegare, ga go tsebje gore di thoma ka nako efe goba di felela 

ka nako efe, ka letsatsi lefe la beke, kgweding efe, ka ngwaga ofe. Ke gore 

ge go bolelwa ka marega, motho a ka se hlathe gore a thoma ka kgwedi efe 

goba ka letsatsi lefe. Ka lebaka leo mehlala ka moka yeo e filwego, e laetsa 

nako ye e itsego ka gobane ga e elege, e a akanywa, ga e na mathomo le 

mafelelo. 

(ii) Nako ya tSa leago ("social period") 

Go ya ka Serudu leba bangwe (1995: 71-73) dipadi tsa leago di ba gopotsa 

tsa mehleng ya bogologolo tseo di bego di akaretsa setshaba ka moka. Ke 

gore di theilwe godimo ga ditiragalo tsa setshaba se se itsego. Gape di 

tsweletsa ditaba ka botlalo mabapi le tikologo ye e itsego. Ge e le nako, go 

thwe: 

"Ke yona e tsweletsago le go fetola seemo sa dilo. Re 

kgona go bona se se diregago. Le seo se ka diregago 

moraga ga fao." 

Ka go realo nako ga e erne felo go tee, e fetoga le mabaka. 

Ka tsela yeo, tlhaloso e a nyakega. Y ona e ya go fiwa ka go tsopolwa 

mehlala e se mekae ka pukung. Le ge mehlala yeo e bolela ka ga dipese, 

baagisani, mafelo a a itsego, bjalobjalo, dikgopolo tseo di tsweletsa nako ya 
tsa leago: 

(a) "Teye o e gamotse a hlobaetswa ke dipese tseo di bego di eya 

godimo le fase go rwala dithakadu tsa mas a." (Letl. 7). 

(b) "Le ge a be a dula motseng wa Diepkloof, bontsi bja baagisani o be 

a saba tlwaela kudu." (Letl. 21). 

(c) "Nna tsa phapano ya mehlobohlobo ga ke sa di bona. Ke mo re 

metseng ya Sekgoweng. Go hlakahlakane, dipolelo di a fapana, 

eupsa go rena khutso le I erato." (Letl. 22). 

Mantsu ao a tsweleditswego ka boso, a bontsha nako ya sebjalebjale ka go 

re: 

Ge Lentsoane a bolela ka dipese tseo di bego di eya godimo le fase, o 

hlalosa gabotse gore ke mo metseng ya ditoropong mo go tletsego dipese tseo 

di tseago batho mo gae gomme di ba isa mesomong kua toropong. Ge go 

bapetswa le nako yela ya bogologolo, batho ka nako yeo ba be ba tsogela 

masemong, go lengwa, go somiswa dikgomo le ditonki. Gomme ge go thwe, 

Diepkloof, go bolelwa ka leina Ia lefelo Ia mo Gauteng; bontsi bja baagisani 

go hlaloswa dintlo tsa mo metseng ya Sekgoweng moo batho ba dutsego ka 

go bapelana; ba hlakahlakane, dipolelo di a fapana. Ke gore go agilwe felo 

go tee, e le merafe ye e fapafapanego. Ge e le kua magaeng, Bopedi, batho 

ba dutse mmogo e le Bapedi fela, ga ba tswakatswakana le merafe ye 

mengwe. 

Go ya ka mehlala yeo e ahlaahlilwego, go bontsha gabotse gore mehla le 

mabaka di fetogile, nako ya padi ye ke ya sebjalebjale, mo metseng ya 

ditoropong. Ka fao sebjalebjale se sepedisana le diphetogo tse ntsi, go swana 

le ya setso, e lego lenyalo la Dikgoneng le Mihloti, ya bophelo bja lehono, 

e lego bja ditoropo Gauteng, Diepkloof, Tshwane, bjalobjalo. 

(iii) Nako ya ditiragalo 

Ge Mojalefa (1995: 26) a hlalosa nako ya ditiragalo, ore ke nako ya go ba 

le mathomo le mafelelo, go swana le kgwedi, letsatsi, beke, iri, bjalobjalo. 

Gape ga e akanywe, e a tsebega. 

Go tlo tsopolwa mehlala e se mekae ka mo pukung. 

(a) "Go fetile matsatsi ao re ka sitwago go a bala mola go diragetsego 

seo se ilego sa diragala ka lapeng Ia Kgoteledi." (Letl. 13). 

(b) "Go fetile dikgwedi tsa go bonala mola taba ya Dikgoneng e 

ahlaahlilwego." (Letl. 20). 

(c) "Tseba gore ke mosadi. Ke tshetswe ke tse pedi." (Letl. 73). 

Go ya ka nako ya ditiragalo, mehlala ye e filwego ye: matsatsi, ke palo; le 

thoma ka nako yeo e tsebegago. Ge e le dikgwedi le tse pedi go a kwesisega 

gore go hlaloswa palo ya dikgwedi. Motho o kgona go hlatha gore kgwedi 

e na le matsatsi a makae goba dibeke tse kae. Ka gona go ka akaretswa ka 

gore mehlala yeo e hlalositswego e laetsa nako ya go elega; go a tsebja mo 

e thomago le mo e felelago gona, ga e akanywe. 

Go ya go sekasekwa kakaretso ya nako ya padinyana ya Lentsoane. 

3.4.1.1 Kakaretso ya ditiragalo 

Mojalefa (1993: 67) o bolela ka nako yeo e elago ditiragalo ka moka tsa 

kanegelo gore di tsere lebaka le le kaakang mola di thomago go diragala go 

fthla mafelelong. Ka fao nako ya ditiragalo ka moka tsa padinyana ye, 

Megokgo ya Lethabo, ke gore mo di thomago le mo di felelago, e tla 

akanywa ka go akaretswa ka seswantsho se: 

Ditiragalo Nako 

a. Go thoma poledisano yeo e hlolago thulano gare ga 1 ngwaga 

Kgoteledi le Dikgoneng. Thulano yeo e tliswa ke lebaka Ia 

gore Kgoteledi o rata go kgethela Dikgoneng mosadi wa 

Mopedi mo Gauteng, mola Dikgoneng a rata go nyala 

kgarebe ya Tshwane, Mihloti. Tabakgolo yeo e besago 

thulano yeo ke gore Mihloti ke kgarebe ya Motsonga. 

Thola yena o rata ge Dikgoneng a nyala Mokgadi, kgarebe 

ya Mopedi. 

b. Lerato la Dikgoneng le Mihloti le tswela pele mo sephiring. 6 dikgwedi 

Thola o godisa thulano ka lapeng ka go ngangisana le 

Dikgoneng ka taba ya go ratana le kgarebe ya Motsonga, 

Mihloti, mola yena a rata Mokgadi. 

c. Poledisano gare ga Dikgoneng le Thabo ka taba ya go nyala 2 dibeke 

ga Dikgoneng. Dikgoneng o etela le Mihloti ka gabo. 

Kgoteledi le Thola ba thulana Ie Dikgoneng ka ketelo gape 

le go rakwa ga Mihloti ka lapeng. 

d. Ketelo ya Kgoteledi kua Bopedi, GaMarishane le 3 dikgwedi 

GaMasemola. Dikgoneng o sala a reka sefatanaga, a etela 

Mihloti nako le nako kua Tshwane. Mihloti o etela 

Dikgoneng ka gabo, o rakwa ke Thola. Taba yeo e tlisa 

thulano gare ga Thola le Dikgoneng. 

e. Kgoteledi o boile Bopedi. Ka lapeng la gagwe ga go sana 6 dikgwedi 

lethabo. Mihloti ga a sa etela ka gaboDikgoneng ka lebaka 

Ia gore ga ba mo rate. Taba yeo e godisetsa Dikgoneng 

mathata, e dira go re a ye go kgopela thuso go Bareng le 

Matsea. Matsea o thulana le Kgoteledi ka ditaba tsa 

Dikgoneng, Kgoteledi o mo raka ka lapeng Ia gagwe. 

f. Mihloti o imile, Dikgoneng o saena le yena. Tiragalo yeo 9 dikgwedi 

e swarisa Kgoteledi bolwetsi bja pelo o amogelwa 

bookelong, ka moraga o a lokollwa. Kgoteledi o amogela 

phetogo ya bophelo bja selehono, o roma boSeporo go ya 

go nyalela Dikgoneng gaManganyi. Mihloti o phethile 

dithuto tsa booki, a gorogela ka lapeng Ia gagwe. 0 

hweditse mosomo bookelong bja Baragwanath. 

g. Mihloti o ya kua ga gabo, Mamelodi, go ya go hlokomelwa 6 dikgwedi 

ke mmagwe ge a seno go hwetsa ngwana. Lesea le a 

belegwa, ka moraga Mihloti o boela lapeng la gagwe kua 

Diepkloof. Ngwana o tlogelwa le mofepi, Mihloti o boela 

mosomong. 

h. Kgoteledi o gatelelwa ke bolwetsi, o amogelwa gape 2 dikgwedi 

bookelong. Go tiisa taba ya gore o fetogile, o kgopela 

tshwarelo go Mihloti le Dikgoneng. Gape o tlisa poelano 

le kwano gare ga bana ba gagwe le Mihloti. Ka moraga ga 

go dira seo, o a hlokofala, o bolokwa ke Moruti Maphutha 

kua GaMarishane. 

Ge go akaretswa go ka thwe ka nako ya poledisano ge Kgoteledi a thulana 

le Dikgoneng ka taba ya go nyala, go laetsa o ka re Dikgoneng o be a ratana 

le Mihloti mo sephiring. Thola yena o be a tseba ge Dikgoneng a ratana le 

Mokgadi, kgarebe ya Mopedi. Ke ka fao a thulanago le Dikgoneng ge a 

mmotsa gore o nyaka go nyala Mihloti, kgarebe ya Motsonga. Kgoteledi le 

yena ge a sena go lemoga taba yeo, o thusana le Thola gore ba se ke ba 

amogela Mihloti ka gobane ke Motsonga. Ba lekile go tlisetsa Dikgoneng 

mathata a go fapafapana ka maikemisetso a go thibela lenyalo leo. 

Mafelelong Mihloti o a ima, Dikgoneng o saena Ie yena. Mihloti ge a fetsa 

dithuto tsa booki, o hwetsa mosomo bookelong bja Baragwanath. Lesea ka 

lapeng Ia Dikgoneng le a belegwa, Kgoteledi o ale amogela gotee le Mihloti. 

Kamogelo ya Mihloti ka lapeng Ia Kgoteledi e bontsha gore Kgoteledi o 

amogetse phetogo ya bophelo. Ka morago ga go tlisa poelano le kwano gare 

ga bana ba gagwe, o a hlokofala, o bolokwa GaMarishane. 

Ka go realo go ka rungwa ka go re nako ya ditiragalo tsa puku ye, go thoma 

mathomong, go flhla mafelelong, e tsere mengwaga ye 3, dikgwedi tse 8 le 

dibeke tse 2. Nako yeo e lemogwa ka gobane e a elega, e laetsa palo. 

Go tiisa taba yeo, go ka hlokomelwa nako yeo e tsebegago ge motho a 

ithutela booki nakong yeo, go ka thwe ke mengwaga ye meraro. Ge go 

akanywa gabotse, bontsi bja ditiragalo tsa padinyana ye, di diragetse ka yona 

mengwaga yeo ye meraro ge Mihloti a be a ithutela booki. Pelego ya lesea 

le go hlokofala ga Kgoteledi go diragetse ka ngwaga wa pele wo Mihloti a 

thomilego go soma ka wona, ke gore mo dikgweding tse di itsego. 

Go latela tlhaloso ya elemente ya bone ya diteng, e lego felo. 

3.4.2 Felo 

Ge Groenewald (1993: 10) a hlalosa kgopolo ye, felo, ore: 

"Ke mo tiragalo e diregago gona, bjalo ka motse wo o 

itsego, naga, ka meetseng, bjalobjalo." 

Tlhaloso ya Groenewald e tlaleletswa ke Marggraff (1994: 64) ka gore: 

"Place is considered to be the physical spot at which 

events take place and at which characters are positioned." 

Gabotse ge go bolelwa ka felo sengwalong, go gatelelwa kudu mafelo ao 

ditiragalo tsa kanegelo di diragalago go ona. Ke lefasenyana leo baanegwa 
·-

bao mongwadi a ipopetsego bona ba phelago go lona. Ka fao mongwadi wa 

bokgoni o tseba go tsweletsa mafelo a baanegwa ba gagwe gabotse ge a 

ngwala kanegelo. Taba yeo e tiiswa ke Yelland leba bangwe ( 1984: 170) ge 

bare: 

"A novelist or short story writer chooses the locale or 

actual geographical place for his story and sets the 

happening in that place." 

Mafelo a bohlokwa kudu ka go bane a laola phetogo ya ditiragalo gomme ona 

a laolwa ke sererwa. Bohlokwa bjoo bo gatelelwa ke Mojalefa ( 1997: 27) ka 

go re mafelo aka arogangwa ka mehuta ye mebedi, e I ego: 

(a) Mafelo a a itsego 

(b) Mafelo a ditiragalo 

Go tlo lekolwa ka fao mafelo Megokgo ya Lethabo, a laolago phetogo ya 

ditiragalo tsa padinyana ye ka gona. 

(i) Mafelo a a itsego 

Mojalefa (1997: 27) o hlalosa mafelo a a itsego ka gore: 

"Ke mafelo ao mongwadi a sa a nepisego, go swana le ge 

a bolela ka ga lefelo le lengwe, leo a sa bolelego leina Ia 

lona." 

Go ya go tsopolwa mafelo a mohuta woo ka pukung ya Lentsoane. 

(a) "Mokibelo wo mongwe o ile ge le hlaba ya ba o setse ale tseleng go 

yo hlola mogwera wa gagwe kua Orlando East." (Letl. 21). 

(b) "Dikgoneng o be a tshepa gore Thabo o tla e ntsha ka lerageng." 

(Letl. 23). 

(c) "Gape moiWa, dilo tse botse o a itirela, ebile le tsona ga di no rotha 

bjalo ka manna a bana ba lsraele lesokeng. (Letl. 24 ). 

(d) "0 a gafa. Gafa o gafela kua nageng e sego ka mo ga ka. Mihloti yo 

wa gago nke o go lesitse." (Letl. 30). 

Mehlala ye e filwego ye: tseleng, lerageng, lesokeng le nageng ke mafelo 

ao Lentsoane a a akanyago. Ke gore motho aka se tsebe gore ke mo kae mo 

tiragalo yeo gabotse e diregilego gona; ge e le tseleng goba lesokeng ga go 

tsebege gore ke mo kae mo tseleng goba lesokeng. 

(ii) Mafelo a ditiragalo 

Go ya ka Mojalefa (1997: 27) mafelo a ditiragalo ke mafelo a tlhago ao 

mongwadi a bolelago maina a ona mo sengwalong bjalo ka Tshwane, 

Gauteng, Polokwane, bjalobjalo. 

A mangwe a mafelo a mohuta woo ka pukung ke a: 

(a) "Gona moo bookelong bja Baragwanath, Dikgoneng o be a setse a 

tantse tshehlana ye nngwe ya go tswa Moletlane e lego Mokgadi." 

(Letl. 15). 

(b) Dikgoneng o etetse Thabo. "Sefata se butswe. Ge ba etswa ka 

ngwakong ba lebile seferong, ba gahlana le batswadi ba Thabo bao 

ba bego ba etswa molatong kua Naledi." (Letl. 24). 

(c) Kgoteledi o rakile Mihloti, Dikgoneng o tioga le yena ka ntle le go 

laela. "0 be a mo felegetsa moo a ilego go robala gona ka ge 

Mamelodi e be e se mono. Orlando East ka ge e se kgole le 

Diepkloof, ba tsebile gore ditaxi ga di kaaka." (Letl. 30). 

Mehlala ye e tsopotswego ye: bookelong bja Baragwanath, Moletlane, 

ngwakong, seferong, Naledi, Mamelodi, Orlando East le Diepkloof ke 

mafelo ao Lentsoane a hlalosago maina a ona, ga a a phopholetse, ebile ga 

a a akanye. Taba ke gore o a a nepisa gomme motho a ka kgona go a supa 

gore ke afe; ke mafelo a histori. 

Ka boripana go ka rungwa ka gore felo e bolela ka mafelo a go akanywa le 

a go se akanywe. Mafelo ka moka ao a swantshitsego ka pukung ya 

Lentsoane, a laolwa ke sererwa. 

3.5 
v 

KAKARETSOMOKA 

Kgopolo ye ditiragalo e hlalositswe ka botlalo. Go boletswe gore ditiragalo 

di ka arolwa ka dikarolo tse pedi, e lego magoro a ditiragalo le ditiragalo. 

Magoro a ditiragalo ke a mararo, e lego la mathomo: lerato; la gare: 

kganetso ya lenyalo le Ia mafelelo: lenyalo. Ke ona ao a bopago kanegelo 

ya Lentsoane ka gobane a laolwa ke sererwa. Ditiragalo ka botsona di 

lemogwa ge di lebane le phetogo ya baanegwa, nako le felo. Tikologo e 

tsinketswe ka bophara goree arotswe ka dihlopha tse pedi tse, nako le felo. 

Malebana le nako go boletswe ka mehutana ye meraro ye, nako ye e itsego, 

nako ya leago le nako ya ditiragalo. Ge go ahlaahlwa felo, go hlokometse 

mehuta ye mebedi, e lego lefelo le le itsego le lefelo la ditiragalo. 

4. KGAOLO Y A BONE 

4.1 THULAGANYO I 

Thulaganyo e tlo arolwa ka dikgaolo tse nne, e lego thulaganyo I, 

thulaganyo II, thulaganyo III le thulaganyo IV. Thulaganyo I e ya go 

lekola kamano ya mahlakore a thulaganyo, moko wa ditaba, moakanyetso, 

thaetlele le kokwane ya mathomo ya thulaganyo, e lego kalotaba. 

4.2 MATSENO 

Ka mo go boletswego ka gona, kgopolo ye, thulaganyo, ke tlhamo ya ditaba 

tsa diteng. Ditaba tseo di rulaganywa ka mokgwa wo o itsego, wo o 

tsweletsago tebanyo ya mongwadi. Groenewald ( 1993: 5) o re mokgwa woo 

o bitswa thekniki. Ka lebaka leo ge a hlalosa thulaganyo o re ke tlhopho ya 
-

dithekniki ge di amana seng sa tsona, ke gore ge thekniki ye nngwe le ye 

nngwe e lebane le moko wa ditaba. Ge Lotman (1968: 49) a tlaleletsa polelo 

ya Groenewald, yena o re thekniki ke kgopolo ye e laetsago kamano. 

4.2.1 Kamano ya mahlakore a thulaganyo 

Kamano e na le mahlakore a mabedi, e lego (a) le le tsepamego le (b) le le 

rapamego. 

(a) Lehlakore le le tsepamego 

Lehlakore le le tsepamego le tsweletsa kamano gare ga ditaba tse di lebanego 

le diteng le thulaganyo. Ka fao ge diteng tsa Megokgo ya Lethabo di 

bapetswa le thulaganyo ya yona, go lemogwa karoganyo ya dikgaolo ye e 

lego thekniki ye nngwe ye Lentsoane a e somisitsego go tsweletsa tebanyo 

ya gagwe. 

(b) Lehlakore le le rapamego 

Lehlakore le le rapamego le lebane le ditaba tsa thulaganyo. Thekniki ya 

lona lehlakore leo e lemogwa ge ditaba tsa diteng di amantshwa bjalo ka ge 

mongwadi a amantsha ditiragalo tsa go swana ( e I ego thekniki ya 

boipoeletso) gore maikemisetso a gagwe a tie a bonagale gabotse. 

Ka gona go ka akaretswa ka gore thulaganyo ke: 

Tlhamo/ tlhopho ya ditaba tsa diteng. 

Go hlangwa/ hlopsha go tsweletsa tebanyo. 

Mokgwa wa go hlama/ hlopha/ rulaganya o bitswa thekniki. 

Gabotse thekniki ke kakanyo/ ditsejana tsa go fapana tseo mongwadi 

a di tseago ge a hlalosa ditaba tsa diteng. 

Thekniki e tsweletsa tebanyo ya mongwadi gape e tswetsa pele moko 

wa ditaba. 

Ka fao ge thulaganyo e nyakisiswa go tlo hlokomelwa dikgopolo tse di 

latelago: 

Moko wa ditaba 

Moakanyetso 

Thaetlele 

Dikokwane tsa thulaganyo 

4.3 MOKO WA DITABA ("THEME") 

Go ya ka Mojalefa (1996: 10) moko wa ditaba ke molaetsa/ tebanyo/ thuto 

yeo mongwadi a ratago go e ruta babadi mabapi le taba ye e itsego. Seo se 

ra gore ge mongwadi a ngwala sengwalo, o hlalosa tebelelo ya gagwe 

malebana le ditaba tseo a di lemogago mo bophelong. Moko wa ditaba o 

bohlokwa kudu ka gobane o laola go rulaganywa ga ditaba tsa thulaganyo 

gore e be sengwalwa, gape o fapana le sererwa. Phapano gare ga sererwa le 

moko wa ditaba e tsweletswa ke Groenewald (1993: 14) ka tsela ye: 

Moko wa ditaba Sererwa 

(a) 

(b) 

W ona o swaraganya dithekniki (a) Se tlemaganya ditaba tsa diteng 

(tsa thulaganyo) gore di Iehane. gore e be taba e tee. 

0 somiswa ge go bolelwa ka (b) Se somiswa mabapi le diteng. 

thulaganyo. 

Groenewald (1993: 16) o tswela pele ka go ruma phapano gare ga moko wa 

ditaba/ thulaganyo le sererwa/ diteng gore yona e godisa maatlakgogedi. 

Mohlala wa moko wa ditaba wa Megokgo ya Lethabo ke: phetogo ya 

bophelo. 

Lentsoane o hlalosa phetogo yeo ya bophelo ka go thulantsha bophelo bja 

bogologolo le bja sebjalebjale ka lapeng Ia Mokgekolo, Kgoteledi. Thulano 

yeo e tswelela gare ga Kgoteledi le morwa wa gagwe, Dikgoneng, ka lebaka 

Ia ge Dikgoneng a rata go nyala Mihloti, kgarebe ya Motsonga mola 

Kgoteledi a nyaka gore a kgethe kgarebe ya Mopedi. Kgoteledi o tlwaetse 

go Iatela melao ya setso ya bogologolo. Ke ka fao a sa ratego ge Dikgoneng 

a ba tswalanya le merafe e sele ka gobane o e hloile. Lehloyo Ia Kgoteledi 

Ia merafe e sele Ie mo gapeletsa gore a godisetse Dikgoneng mathata a go 

fapafapana ka maikemisetso a go rata go thibela lenyalo Ia gagwe Ie Mihloti. 

Taba yeo e be go e mo hlohleletsa go dira mapheko ao ke gore o thatafalelwa 

ke diphetogo tsa bophelo bja sebjalebjale ka gobane o setse a gotse. Le ge 

phetogo a e bone kua Bopedi, yena o gana go amogela gore mehla le mabaka 

di fetogile. Go ya ka tsebo ya gagwe, Batsonga ga se batho ba go 

hlakahlakana le Bapedi. Ba swanetse go katogwa le go gafelwa ka thoko. 

Gape o gana go amogela gore lerato Ia sebjalebjale ga le laolwe ke morafe 

goba mmala wa motho, le ge e le polelo le yona ga a sitise batho go ratana 

mo bophelong. Mafelelong ge Dikgoneng a atlega a nyala Mihloti, Kgoteledi 

o a fetoga, o lebala tsela tsa bogologolo tsa kgethologanyo ya merafe. 0 

fetsa a amogetse Mihloti ka lapeng Ia gagwe bjalo ka motho yo a swanago le 

bona. 

Go ka rungwa ka gore thuto yeo Lentsoane a ratago go e lemosa mmadi wa 

gagwe ke gore I erato galena moll wane, mmapelo o ja serati, senyakelwa ga 

a se rate. Ka go realo mosadi a ka kgethwa kae goba kae go sa hlokomelwe 

polelo goba mmala wa motho ka go bane I erato ga le kgethologanye batho go 

ya ka merafe, lona le tlemaganya merafe gore e be molokomong. 

v 

4.4 MOAKANYETSO ("DESIGN") 

Moakanyetso ke kgopolo ye nngwe yeo e sa bolelwego ke borateori ba 

naratholotsi. Ge Groenewald (1993: 15) a hlalosa moakanyetso, o re ke 

lenaneo Ia dikokwane tsa thulaganyo. Kokwane ye nngwe le ye nngwe e na 

le mahlakore a mabedi ao mo go ona go kgethwago le tee. 0 tswela pele ka 

gore le ge mahlakore ao a Iehane le moanegwathwadi yo re itswalanyago le 

yena, e lego molwantshwa, ona a laola tshepediso ya ditaba. Mahlakore ao 

ke a a latelago: 

(a) Motho wa maemo/ wa ka mehla. 

(b) Motho wa bofokodi/ wa go hloka bofokodi 

(c) Motho wa go kokobetswa/ wa go se kokobetswe 

(d) Motho wa go amogelwa/ wa go se amogelwe 

Mojalefa ( 1997: 31) o tlaleletsa tlhaloso yeo ka go re moakanyetso ke: 

"Motheo goba freimi yeo go ka thwego mohutangwalwa 

o theilwe godimo ga yona." 

Ka go realo o gatelela gore moakanyetso o bohlokwa kudu ka gobane o 

hlopha sengwalo. Gape moakanyetso wa niohuta wo mongwe le wo mongwe 

wa dingwalo o na le dikokwane tseo di boletswego gomme mo go tsona go 

kgethilwego lehlakore le lengwe. Moakanyetso wa sengwalo sa masetlapelo 

so: 

(a) Molwantshwa ke motho wa maemo. 

(b) 0 na le bofokodi. 

(c) 0 ya fase ka lebaka la bofokodi bjoo. 

Mohuta wo mongwe wa dikanegelo tsa botseka o na le moakanyetso wo 

Groenewald ( 1993: 16) a o akaretsago ka tsela ye: 

(a) Molwantshwa ke motho yo bohlale. 

(b) Ga a na bofokodi. 

(c) Ga aye fase. 

Gona mo letlakeleng leo, o tswela pele ka go re moakanyetso o laola semelo 

sa molwantshwa, eupsa go somiswa mahlakore a dikokwane tse pedi tsa 

mathomo fela, e lego: 

(a) Motho wa maemo/ wa mehleng 

(b) Motho wa bofokodi/ wa go hloka bofokodi. 

Ka go latela mahlakore ao, mmadi a ka kgona go tsinkela semelo sa 

moanegwathwadi (molwantshwal molwantshi) gore ke motho wa mohuta 

man g. 

Ge Lentsoane a ngwala Megokgo ya Lethabo, o somisitse kanegelorato go 

swantshetsa babadi phetogo ya bophelo, e I ego moko wa ditaba. Go bontsha 

phetogo yeo, o laeditse lerato Ia merafe ye e fapanego, e I ego la Dikgoneng, 

lesogana Ia Mopedi le Mihloti, kgarebe ya Motsonga. Lona le thibelwa ke 

mmagoDikgoneng, Kgoteledi, ka gobane go ya ka setso sa gabo, ga ba a 

swanela go nyalelana le merafe e sele. Ke ka moo a hloilego Mihloti, kudu 

ka gore ke Motsonga. Dikgoneng o fapana le mmagwe mo tabeng yeo ka 

lebaka la gore yena o rata Mihloti, ga a lebelela gore ba fapana ka polelo 

goba ke wa morafe o sele. Ka fao Dikgoneng ke molwantshwa, ke motho wa 

go loka yoo babadi ba ikgweranyago le yena. Ge go tlo nyakisiswa semelo 

sa gagwe, go ya go hlokomelwa dikokwane tse pedi tsa mathomo tsa 

kanegelorato, e I ego: 

(a) Motho wa maemo (botse) 

(b) Motho wa go hloka bofokodi 

Ka boripana go ka rungwa polelo ya moko wa ditaba le moakanyetso ka gore 

dikgopolo tse pedi tse, di a fapana. Phapano yeo e tsweletswa ke 

Lekganyane (1997: 53) ka gore: 

Moko wa ditaba ke tebanyo ya mongwadi, gomme o nepisa 

tlemaganyo ya dithekniki tsa thulaganyo gore di Iehane. 

Moakanyetso ke lenaneo la dikokwane tsa thulaganyo. W ona o 

Iehane le motheo woo go ka thwego kanegelo e bopilwe godimo ga 

wona, gape o laola semelo sa molwantshwa. 

4.5 THAETLELE 

Kgopolo ye, thaetlele, e hlaloswa ke Holman ( 1972: 529) ka tsela ye: 

"Title is the distinguishing name attached to any written 

production, a book, a section of a book, a chapter, a 

SHORT STORY, a POEM, etc." 

Taba yeo a lekago go e gatelela fa, ke gore thaetlele ke leina leo puku e 

tsebegago kalona. Ka go realo leina leo le bohlokwa ka go bane motho aka 

kgona go lemoga mohuta wa puku yeo kalona. Ke ka fao Mojalefa (1997: 

97) a rego thaetlele ke leina Ia puku goba la kgoboketso ya direto, ke gore ga 

e supe mohuta 0 tee wa sengwalo. 

4.5.1 Mehuta ya dithaetlele 

Mojalefa (1997: 99) o tswela pele ka go kgonthisisa taba yeo ya gore 

dithaetlele di a fapana ka go nepisa kudu direto. Ge a hlalosa seo o re tsona 

di na le mehuta ye e fapafapanego ye: 

(a) Thaetlelenyana ("subtitle") 

Kgopolo ye, thaetlelenyana, ga e bolele tebanyo ya mongwadi, eupsa e 

tlaleletsa thaetlele, go swana le Ratlabala ( 1968: 16) ka sereto sa Polokong. 

Yena o somisa thaetlele yeo, Polokong, ka fase ga yona a hlalosa go re: Ya 

mokgalabje yo e bego e le molemi. 

(b) Katolosothaetlele 

Katolosothaetlele ke kgopolo yeo e tlaleletsago thaetlele bjalo ka 

thaetlelenyana. Eupsa yona e fapana le thaetlelenyana ka go bane e hlalosa 

ditaba tse dingwe tseo di sego tsa lebana thwii le sereto, go swana le Matlala 

ka sereto sa Seemole b Engelane. Mo seretong seo, o thoma ka go ala 

tlhaloso ya ditaba tseo di sa lebanago le sereto seo, gomme tsona di bolela 

ka histori ya bophelo bja Queen Elizabeth. 

Polelo ya Mojalefa e oketswa ke Fowler (1982: 96) ka go kgethologanya 

mehuta ye e fapafapanego ya direto tse kopana. Y ena o swantsha dithaetlele 

tsa tsona le seka ("emblem"), lebja ("tag") le sererwa ("abstraction"). 

Ge go akaretswa go ka thwe thaetlele ke leina leo motho a ka kgonago go 

tseba puku yeo kalona. Gomme yona e lebane le mehuta ye e fapafapanego 

ge go bolelwa ka dingwalo. Ge go nepiswa direto go lemogilwe mehuta ye: 

thaetlelenyana le katolosothaetlele. 

Go ya go lekolwa ka moo mehuta ya dithaetlele e ka holago babadi. 

4.5.2 Mediro/ Mebola ya dithaetlele 

Gore sengwalo se lemogege bjalo ka modiro wa bokgabo, se swanetse go 

laolwa ke maikemisetso a mongwadi ka go se reela leina. Wilsmore (1987: 

404) o tiisa seo ka go re: 

" the role of titles cannot be understood without 

considering such intensions. To suppose otheiWise 

would be absurd. We cannot read titles simply as parts 

of texts, since they belong both in and outside the literary 

work." 

Ge sengwalo se filwe leina, ke gona moo go tlogo lemogwa mediro ye e 

fapafapanego ya thaetlele ka gobane ke seripa sa sengwalo, gape e na le 

khuetso godimo ga tlhaloso ya sengwalo. Malebana le mediro yeo, Fowler 

( 1982: 96) o hlalosa go re thaetlele e na le modiro wa tlhagiso 

("presentational function"). Wilsmore (1987: 402) yena o tlaleletsa ka gore 

e Iehane le modiro wa go hlahla ("guide"), gape o tswela pele mo letlakaleng 

le (1987:405) ka go swantsha thaetlele le leinakgwebo ("trademark"). 

Mojalefa ( 1997: 92) ge a hlalosa polelo ya Wilsmore, o bontsha tiriso ya 

leinakgwebo mo go setsweletswa ("product") le thaetlele sengwalong. Gona 

moo o re bobedi, leinakgwebo le thaetlele, di laetsa setso seo se swanetsego 

go sup sa gore se kgone go lemogwa. Ke ka fao go sego bonolo gore leina leo 

le thaetlele yeo di ka fetolwa. Taba yeo e thibelago seo ke gore, go ya ka 

molao, ga di a swanela go diriswa ke mang goba mang, ge e se fela mong wa 

leina goba wa thaetlele. 

Ka tsela yeo go ka thwe thaetlele ke karolo ya sengwalo, eupsa e sego leina 

fela la sana. Ge a kgonthisisa taba yeo, Grove (1957: 54) ore thaetlele e na 

le ditlhaloso tsa go fapana tse: 

"Maar nou is die benoeming nie die enigste funksie wat 

'n titel kan he nie. n Titel kan ook karakteriserend wees 

o.a. na die onderwerp, na die tradisionele vorm (sonnet, 

ballade) na die kerninhoud (kontrak)." 

Taba yeo e hlalositswego ke Grove, e gatelelwa ke Wilsmore (1987: 407) ka 

go kgethologanya gore thaetlele e na le mehola ye mebedi ("dual role"). 

Gomme yona o re ke go hlatholla ("interpretative") le go reela leina 

("naming"). Simpson le Weiner (1989: 155) ba fahlela polelo ya Wilsmore 

ka go re thaetlele ke leina mo mathomong a puku, yona e hlalosa sererwa le 

diteng tsa sengwalo. Kgopolo ya bonae thekgwa ke Lazarus le Smith ( 1971: 

293) ka go tsweletsa mehola ye e latelago: 

"Title performs one or more of the following functions: 

( 1) attracts attention, (2) establishes the topic. (3) hints 

at the THEME, (4) predicts MODE and TONE, (5) 

serves as a memorable name for the work." 

Seo ba se gatelelago ke go re thaetlele e na le mehola ye mehlano, gomme 

mo go yona go ka somiswa mohola 0 tee goba go feta fao. 

Ka gona go ka akaretswa mehola ya thaetlele ka go re yona e bohlokwa ka 

lebaka Ia gore (thaetlele) ke seripa sa sengwalo. Gore sengwalo se tie se 

bonagale gabotse, se swanetse go fiwa leina. Ge se filwe leina, ke gona mo 

go tlogo lemogwa mediro ye e fapanego ya thaetlele, go swana le go re, 

thaetlele e fa tlhaloso ya sengwalo khuetso, e na le modiro wa tlhagiso le wa 

go hlahla, gape e hlalosa sereiWa le diteng tsa sengwalo. 

Ge tlhaloso ya boLazarus e ka hlokomelwa, go ka rungwa ka gore thaetlele 

ye, Megokgo ya Lethabo, e lebane le moko wa ditaba: phetogo ya bophelo. 

Thaetlele yeo e bolela ka dikgopolo tse pedi, e lego megokgo Ie Iethabo, 

gomme tsona di thulana ka go bane megokgo gabotse e lebane le manyami, 

e sego lethabo. Fela ge go bolelwa ka ga megokgo ya lethabo, thulano yeo 

ya ditlhaloso tsa dikgopolo tseo, e bitswa oksimorone ("Oxymoron"). 

Serudu (1989: 36) ge a hlalosa lereo le oksimorone,o re: 

"Ke sekapolelo seo mo go sona go kopantshwago tse di 

sa nyalelanego le tseo di bonalago di ganetsana. E 

tswalane kudu le kganetsi le kgakantshano." 

Ka tsela yeo go hlaloswa lethabo le legolo, e sego manyami. Lona le 

tswelela ka moraga ga phapano ye telele ya Mokgekolo Kgoteledi le morwa 

wa gagwe, Dikgoneng, mabapi le go nyala ga Dikgoneng. Go se kwane ga 

bona ka mo lapeng, go godiswa ke gore Thola o nyaka go kgethela 

Dikgoneng mosadi wa Mopedi, Mokgadi, mol a Dikgoneng a sa mo rate, yena 

a rata go nyala kgarebe ya Motsonga, Mihloti. Gona moo go tswelela 

thulano ya bogologolo le ya sebjalebjale. Y ona e godiswa ke gore I erato Ia 

sebjalebjale ga le na mollwane. Lana ga le kgethologanye batho go ya ka 

polelo goba merafe, le a tswalanya. (Letl. 17). 

Kgoteledi ga a kwane le taba yeo ka go bane o setse a godile. Yena o palelwa 

ke go amogela diphetogo tseo di tlisitswego ke bophelo bja sebjalebjale ka 

lebaka Ia gore o hlompha melao ya setso sa gabo ya bogologolo. Ke ka moo 

a bonago go le kaone gore a etele kua Bopedi, ke gore magaeng mo go 

emelago bogologolo. 0 etetse fao ka nepo ya gore o tla hwetsa thuso ya go 

mo thekga kganetsong ya gagwe ya !erato la sebjalebjale. 

Kua Bopedi o kgonne go lemoga gore bophelo bo fetogile ge a bona phetogo 

ya meago, temo le diruiwa gore ga di sa swana le ka nako yela a sa gola. 

Yeo e bile taetso ye botse go yena gore bophelo bo setse bo gatile magato. 

(Led. 48). Go fetoga fao ga dilo tseo, ga go tshwenye Kgoteledi ka go bane 

ke motho wa sengangele, yo a sa ratego go fenywa le ge nnete a e bona. Go 

ima ga Mihloti le go saena ga Dikgoneng le Mihloti go fetotse bophelo bja 

Kgoteledi. 0 lemogile gore aka se dirolle seo se diragetsego. Ke ka fao a 

ilego a gapeletsega gore a amogele Mihloti ka lapeng la gagwe. 

Lenyalo Ia Dikgoneng le mo swarisitse bolwetsi bja pelo a amogelwa kua 

bookelong. Pele a hlokofala, o laeditse boitsholo go bana ba gagwe ka go lla. 

Ge a hlalosetsa bana ba gagwe ka megokgo yeo a e tshollago, o re: 

"Megokgo yeo ke e tshollago ke ya lethabo. Ke megokgo ya lethabo yeo le 

lego dihlatse tsa yona. Ke megokgo ya Iethabo ... " (Letl. 83). Seo sera go 

re megokgo yeo ga se ya manyami, ke ya lethabo. Ka morago ga poloko ya 

Kgoteledi, bana ba gagwe ba swarane ka diatla ya ba ngata e tee ka gore ba 

kopantswe ke "megokgo ya lethabo ya Kgoteledi." (Letl. 83). Ka go realo 

megokgo e godisa lethabo le legolo. 

Go ka rungwa ka gore megokgo yeo ya lethabo ke taetso ya gore Kgoteledi 

o amogetse phetogo ya bophelo, e lego moko wa ditaba wa padinyana ye: 

Megokgo ya Lethabo. Ge Lentsoane a hlalosa molaetsa woo, o somisitse 

mathata a a lebanego le lerato ge lena le mollwane. Mathata ao a a rarollwa, 

gomme babadi ba laetswa phetogo ya bophelo ye e rego: Lerato galena 

mollwane, ke gore lona ga le bone, ga go mo le sa flhlego ka ge le sa 

thibelwe ke polelo goba morafe wa motho. 

73 

Digitised by the University of Pretoria, Library Services 2013

 
 
 



4.6 DIKOKW ANE TSA THULAGANYO 

Premingerle ba bangwe (1986: 192) bahlalosadikokwane tsa thulaganyo ka 

gore: 

" ... the elements of a plot are: (i) The Exposition, (2) 

The Initiating Action, (3) The Rising Action, ( 4) The 

falling Action and (5) The Denouement or conclusion." 

Seo ba se gatelelago ke gore thulaganyo e na le dikokwane tse tlhano. 

Serudu le ba bangwe (1990: 113-115) ba gata ka mosito o tee le 

boPreminger, gomme le bona ba hlalosa dikokwane tsa thulaganyo ka tsela 

ye: 

(a) Tsweletso ya taba ("Exposition") 

(b) Phekgogo ("Motoric (inciting) moment") 

(c) Kgakgano ("Rising Action/ complication") 

(d) Magomo a kgakgano/ sehloa ("climax") 

(e) Tlemollo ya lehuto ("Falling action and conclusion") 

Groenewald (1993: 19-22) le Mojalefa (1996: 13-14) bona ba tsweletsagore 

thulaganyo e bopilwe ka dikokwane tse nne, tse: 

(a) Kalotaba ("Exposition") 

(b) Tswetsopele ("Development") 

(c) Sehloa ("Climax") 

(d) Tlemollo ya lehuto ("Denouement") 

Ka go realo ge go ka hlokomedisiswa dikgopolo tsa boSerudu le 

boGroenewald, gona go ka lemogwa gore boSerudu ba tswela pele ka go 

aroganya kalotaba ka dikarolwana tse pedi, e lego tsweletso ya taba le 

thulano. Gomme thulano yeo ba e tsenyago ke ye ba e bitsago phekgogo 

("motoric moment") bjalo ka karolwana ya kalotaba. 

Ka fao nyakisiso ye, e tlo latela lenaneo la dikokwane tse nne tsa thulaganyo 

go ya ka moo boGroenewald ba le hlalosago ka gona, e lego: kalotaba, 

tswetsopele, sehloa le tlemollo ya lehuto. 

4.6.1 Kalotaba ("Explosition") 

Ge a hlalosa kgopolo ye, kalotaba, Mojalefa (1997: 32) ore ke matseno a 

ditaba tseo mongwadi a tlogo di anegela mmadi. Ke gore ke ditaba tsela tsa 

diteng, tseo di beakantswego ke mongwadi ge a thoma go ngwala sengwalo. 

Taba yeo e tiiswa ke Holman (1972: 214) ge are: 

"Exposition is the introductory material which creates 

tone, gives the setting, introduces the characters, and 

supplies other facts necessary to an understanding of the 

play." 

Le ge yena a bolela ka go nepisa papadi/ tiragatso ("play"), tlhaloso ya 

kalotaba e ka lebantshwa le padi, kanegelokopana, bjalobjalo. Gape 

malebana le seo se hlalositswego, mongwadi a ka kgona go alela babadi 

baanegwa, a tsweletsa le tikologo yeo ba phelago go yona le nako yeo 

ditiragalo di diregago ka yona. Cohen ( 1973: 69) ge a gatelela taba yeo, ore: 

"Exposition, . . . provides the necessary background 

material for a reader. It establishes the setting, creates 

the basic information about the pasts of characters, and 

delineates vital contexts for the events which will soon 

begin to unfold." 

Seo Cohen a lekago go se kgonthisisa fa, ke gore kalotaba e fa tlhaloso ya 

ditiragalo tseo di diregilego le tseo di tlogo latela ka moraga, ke gore e 

hlalosa boemo bja ditaba. Polelo ya Cohen e tlaleletswa ke Maibelo le ba 

bangwe (1994: 1) ka go re kalotaba ke tlhagiso ya ditaba yeo e 

tsweleditswego mo mathomong a sengwalo gore bothata bja kanegelo yeo bo 

tie bo iponagatse gabotse. Bothata bjo ba bolelago ka bjona mo ke thulano. 

Taba yeo ya thulano mo go kalotaba e hlaloswa ke Serudu leba bangwe 

(1990: 152) ka gore gona moo: 

" ... mongwadi o hloma seemo goba a tsweletsa le lebaka 

leo a le lebantshago le molwantshwa (Protagonist/ 

Protagonis) mme le tlogo hlola kgakgano goba thulano 

kanegelong. Gape o swanetse go tsweletsa tiragalo yeo 

e hlolago phapano ye. Mongwadi o swanetse go ala 

ditaba ka sedi le nepagalo gore mmadi a tle a kgone go 

kwesisa ditiragalo tse di tlogo latela ka moraga." 

Ka gona ge mongwadi a dirile seo, mmadi o tlo lemoga thulano ge e tswelela 

magareng ga baanegwa le tikologo ya bona goba thulano ya baanegwa seng 

sa bona. 

Groenewald (1991: 30) o akaretsa ditaba tseo di hlalositswego ka go re: 

"mongwadi o rulaganya dikanegelo le dipapadi tseo ka tsela ya go hlalosa: 

Kalotaba. 

Go utolla baanegwathwadi. 

Felo fao ba dulago gona. 

Nako yeo ditaba di tlogo direga ka yona. 

Thulano/ bothata le mathomo a ditiragalo gore moko wa ditaba o tie 

o bonale le gona o tswetswe pele." 

Ge Mojalefa ( 1995: 19) a oketsa polelo ya Groenewald, o tswela pele ka go 

hlalosa mohola wa kalotaba ka tsela ye: 

"Kalotaba e fapantsha ditaba tsa sengwalo le tseo e sego 

tsa sengwalo, ke gore tseo e I ego tsa diteng gore di lebane 

le moko wa ditaba. Gape kalotaba e bopa goba e hlola 

maatlakgogedi." 

Brooks leba bangwe (1975: 7) le Mojalefa (1996: 14) ba ruma kakaretso yeo 

ya Groenewald ka gore mo go kalotaba, mongwadi o swanetse go tsebisa 

babadi baanegwa, ditiragalo, nako le felo, ke tseo e lego dielemente tsa 

kalotaba. Ke gore gona mo mathomong a kalo ya ditaba, mongwadi o 

ikopanya le dielemente tseo ge a ngwala sengwalo. 

Ka go realo go ka akaretswa ka go re kalotaba ke mathomo a ditiragalo tsa 

kanegelo. Ke matseno a ditaba tseo di rulagantswego ke mongwadi mo 

mathomong a sengwalo. Gomme yona e hlalosa seemo sa ditaba tseo 

mongwadi a ratago go di tsweletsa go babadi, e ka ba ditiragalo tseo di 

fetilego goba tseo di tlogo direga ka moraga. Gona moo mongwadi a ka 

kgona go tsebisa babadi baanegwa, mafelo ao ba phelago go ona le nako ya 

ditiragalo. Kalotaba e ka rotosa thulano gare ga baanegwa, gape e biola 

maatlakgogedi. 

Tlhaloso ya dikgopolo tse pedi tse, thulano le maatlakgogedi e tlo 

hlokomelwa. 

4.6.1.1 Thulano ("conflict") 

Kgopolo ye, thulano, e hlaloswa ke Serudu (1989: 48-49) ka gore: 

"Ke kgakgano ye e bago gona gare ga baanegwa 

papading, pading goba mo go kanegelokopana. E ka ba 

gare ga baanegwa ba babedi goba dihlopha tsa baanegwa. 

Gape thulano e ka ba gare ga moanegwa le tikologo ya 

gagwe." 

Go se kwane fao go hlolegago magareng ga baanegwa go tsewa bjalo ka 

motheo wo mogolo wa kanegelo. Conradie (1974: 7) ge a tiisa seo, ore: 

"... dit is moeilik om werklik gang in die handelinge te 

loy sander dat daar een of ander probleem en gevolglik 

stryd of botsing is." 

Y ena o gatelela gore thulano ke mothopo wa tiragatso. Ka gona go ka thwe 

thulano e bohlokwa kudu ka gobane e tswetsa pele moko wa ditaba, e lego 

molaetsa wa mongwadi. Mojalefa (1995: 22) o bontsha bohlokwa bjo bja 

thulano ka go re katlego ya sengwalo sefe kapa sefe, e letse magetleng a 

tiriso ye botse ya go ba le bothata. Gomme yona thulano yeo, e bonagala 

gabotse ge e hlokomelwa gare ga mahlakore a mabedi a: Ia go loka le la go 

se loke. Taba ye ya go fapana ga mahlakore e kgonthisiswa ke Groenewald 

(1976: 22) ge are: 

"Konflik is 'n voorvereiste vir spanning, en ontstaan waar 

goed en boos, deug en ondeug, krag en swakheid teenoor 

mekaar gestel word." 

Ka fao ge thulano e le gare ga baanegwa, ke gore yo mongwe a emela go 

loka; yo mongwe a emela go se loke, mmadi yena gantsi o itswalanya le 

moanegwa wa go loka gomme o nyatsa wa go se loke. Serudu (1989: 49) o 

tswela pele ka go hlalosa tsela ye nngwe ya go re thulano e na le mahlakore 

a mabedi, e I ego thulanogare ("internal conflict") le thulanontle ("external 

conflict"). Ge a hlalosa dikgopolo tseo o re: 

Thulano ya ka gare e lebane le ge moanegwa a elwa le dikgopolo tsa 

gagwe mabapi le taba ye e itsego. 

Thulano ya ka ntle yona e supa phapano yeo e lego molaleng gare ga 

baanegwa. E ka ba go gebelana ka matswele, go rogana goba go 

hlabana ka marumo. 

Ge go akaretswa gona go ka thwe thulano ke go se kwane mo go bago gona 

gare ga baanegwa ba babedi goba go feta fao goba moanegwa le tikologo ya 

gagwe. Ke tiragalo yeo e thusago go godisa bothata bjoo bo tsweleditswego 

mo go kalotaba ya sengwalo. Y ona e bohlokwa kudu ka go bane ke moth eo 

wa kanegelo, gape e lebane le mahlakore a mabedi, e lego la go loka le Ia go 

se loke. Thulano e kgona gape go hlohleletsa mmadi gore a tswele pele ka 

go bala sengwalo ka ge a rato tseba molaetsa wa mongwadi. Phisegelo yeo 

e gapeletsago mmadi go balela pele ke maatlakgogedi. 

4.6.1.2 Maatlakgogedi 

Groenewald ( 1991: 23) ore maatlakgogedi a thoma ge mongwadi a beakanya 

ditaba gore go be le thulano/ bothata. Ka go dira bjalo o tsosa kgahlego ya 

mmadi ka ge a nyaka go tseba moo thulano yeo e tlogo felela gona. Mosidi 

(1994: 66) o hlalosa kgogedi yeo Groenewald a bolelago ka yona gore: 

"Ke tsela ye bohlokwa yeo mongwadi a e dirisago ya go 

lootsa kgahlego ya mmadi goba motheeletsi gore a se 

kgaotse go bala go is a pele gob a go theeletsa." 

Ge a tlaleletsa polelo ya Mosidi, Cuddon ( 1991: 93 7) o hlalosa 

maatlakgogedi go re ke: 

"A state of uncertainty, anticipation and curiosity as to 

the outcome of a story or play; or any kind of narrative in 

verse or prose." 

Yena o gatelela gore maatlakgogedi ke Iebaka Ia mo magareng, leo le dirago 

gore mmadi a rata tseba pheletso ya ditaba. Ke gore ke phisegelo yeo e 

hlohleletsago mmadi gore a balele pele ka gobane o kganyoga go kwesisa 

moko wa ditaba. Groenewald ( 1993: 16) o tswela pele ka go re 

maatlakgogedi a na le mahlakore a mabedi a: 

"La mathomo le Iehane le tse mmadi a di tsebago ( di 

lebane le sererwa le diteng); la bobedi le Iehane le tse 

mmadi a sa di tsebego (di Iehane le moko wa ditaba le 

thulaganyo)." 

Ka boripana go ka rungwa ka go re maatlakgogedi ke tsela yeo e diriswago 

ke mongwadi ya go godisa phisegelo ya mmadi gore a be le kgahlego ya go 

tswela pele go bala sengwalo. Phisegelo yeo ke yona yeo e tlogo gapeletsa 

mmadi gore a rate go tseba tseo a sa di tsebego, e lego molaetsa wa 

mongwadi. 

4.6.2 Tlhaloso ya kalotaba ya Megokgo ya Lethabo 

Go hlalositswe gore kalotaba ke matseno a ditaba tsela tsa diteng tseo di 

rulagantswego ke mongwadi mo mathomong a sengwalo. 

Ge go ahlaahlwa tlhaloso ya kalotaba ya Megokgo ya Lethabo, go tlo 

somiswa lenaneo le: 

(a) Kakaretso ya diteng tsa Megokgo ya Lethabo. 

(b) Dielemente tsa kalotaba 

4.6.2.1 Kakaretso ya diteng tsa Megokgo ya Lethabo 

Lentsoane o thoma go ala ditaba tsa padinyana ya gagwe ka go tsweletsa 

poledisano yeo e hlolago thulano gare ga mokgekolo, Kgoteledi le morwa wa 

gagwe, Dikgoneng. Bona ga ba kwane ka taba ya Dikgoneng ge a rata go 

nyala Tshwane mola Kgoteledi a nyaka go go mo kgethela mosadi mo 

Gauteng (Letl. 5). Lentsoane o lapisa babadi melala, o gana go fegolla seo 

se hlolago thulano yeo gore babadi ba kgone go balela pel e. 

Go se kwane ga bona ka lapeng Ia Kgoteledi go godiswa ke thopa yeo 

Dikgoneng a e utelago Kgoteledi. Sephiri seo ke sona seo se gapeletsago 

babadi go tswela pele ka go bala sengwalo gore ba kg one go hwetsa moko wa 

ditaba. Kgoteledi o tlalelwa ke mathata ka morago gage Dikgoneng a sena 

go hlalosetsa Thola thopa yela ya gagwe ya gore yena o nyaka go nyala 

Mihloti, kgarebe ya Motsonga ya Tshwane, e sego Mokgadi (Letl. 15). Taba 

yeo e hlakanya Kgoteledi hlogo ka gobane o hloile morafe wo e sego wa 

gabo. Ka lebaka leo, ga a ipone a ka itswalanya le morafe wa Batsonga, 

Mihloti. Ge nkabe Mihloti e le Mopedi go swana le Mokgadi, gona mathata 

a ka be a se gona. Bothata bo ngangela pele ge Kgoteledi a lemoga gore 

lerato gare ga Dikgoneng le Mihloti le tuka bogale. 0 thoma go bea 

mapheko ao a fapafapanego ao aka mo thusago go thibela I erato la bona gore 

ba se nyalane. 

4.6.3 Dielemente tsa kalotaba 

Kalotaba e bopilwe ka dielemente tse nne, e I ego: 

Baanegwa 

Ditiragalo 

Nako 

Felo 

4.6.3.1 Baanegwa 

Baanegwa ba thulaganyo bjalo ka ba diteng ke "baraloki" bao ba kgathago 

tema mo sengwalong. Thulano gare ga bona e na le mahlakore a mabedi, e 

lego: lehlakore la go loka le lehlakore Ia go se loke. Baanegwa bao ba 

fapana fela ka gore ba thulaganyo ba fiwa mediro ya go fapana, go swana le 

ya bolwantshwa, bolwantshi le bohlohleletsi go akaretswa le wa go thusa go 

bonatsa ditiro tsa mogale (moanegwathwadi) 

Baanegwa ba thulaganyo ba arotswe ka dikarolo tse pedi: 

(a) baanegwathwadi le (b) baanegwathusi 

(a) Baanegwathwadi 

Mojalefa (1996: 14) o re baanegwathwadi ba thulaganyo ke (i) 

molwantshwa, (ii) molwantshi le (iii) mohlohleletsi. 

(i) Molwantshwa ("protagonist") 

Prince (1987: 78) o hlalosa molwantshwa gore: 

"The main character, the character constituting the chief 

focus of interest." 

Polelo ya Prince e gatelelwa ke Shale (1988: 22) ge are molwantshwa ke: 

"Moanelwamogolo yo morero le kgotlang di thaegileng 

mo maikaelelong le maiphetlho a gagwe." 

Ka go realo molwantshwa ke moanegwa yo mogolo yo bohlokwa. Ke motho 

yoo kgahlego ya bobedi e sekametsego ka mo lehlakoreng Ia gagwe. Gomme 

bohlokwa bja gagwe bo hlaloswa ke Beckson le Ganz ( 1995: 217) le Serudu 

( 1989: 32) ge bare ke mogale ("hero") wa kanegelo goba tiragatso. Ke gore 

ke yena yo a bulago dikgoro tsa kanegelo ka ditiro tsa gagwe tse dibotse 

goba tse di sa lokago. Ke komangkanna ya baanegwa ka moka ka gobane 

bogolo bja ditiragalo tsa sengwalo bo theilwe godimo ga gagwe ebile bo 

dirwa ke yena. 

Gape ke moanegwa yo mediro ya gagwe e phadimago go tioga mathomong 

go fmla mafelelong a kanegelo. Mediro yeo ya gagwe ga ya swanela go 

fetoswa goba yena, molwantshwa, a fetoga. Taba yeo ya mesomo yeo e sa 

fetogego, e kgonthisiswa ke Winks (1980: 33) ge are: 

" they must be consistent from frrst to last; the 

development of a character should not bring about drastic 

changes. He should remain the person we have always 

known from the beginning to the end." 

Ka gona sedi ya babadi e tsepeletse ditiro tseo tsa gagwe ka gore ke tsona 

tseo di gapeletsago babadi gore ba balele go ya pel e. Gape ke moanegwa yo 

a twelego mathata le maima a kanegelo. Ke ka fao babadi ba ikgweranyago 

le yena. Mojalefa (1996: 14) o tiisa seo ka go re ke moanegwa yoo a 

lwantshetswago go loka goba go se loke ga gagwe ke moanegwa yo mongwe, 

e lego molwantshi. 

(iii) Molwantshi ("antagonist") 

Molwantshi ke moanegwa yo mogolo yoo a lwantshago molwantshwa. Taba 

yeo e thekgwa ke Lazarus le Smith ( 1983: 17) ge ba re: 

"Antagonist, the chief negative character in a plot, the 

one who opposes the protagonist." 

Seo bona ba se gatelelago ke gore ke moanegwa yo a sa lokago. Polelo ya 

bona e tlaleletswa ke Baldick ( 1990: 10-11) ge a re ke molotsana ("villain") 

yoo a thulanago le mogale goba mogaleadi ("hero (ine))" mo kanegelong. 

Go ya ka tlhaloso ya boLazarus le Baldick e lokile, eupsa ga se ka mehla 

molwantshi a fetoga motho wa go se lake gob a molotsana. Gantsi ke motho 

wa go loka. Gabotse yena o lwantsha mesomo ya molwantshwa ye mebotse 

goba yeo e sa lokago. Ke gore mediro yeo a tioga baa swaragane le yona go 

tioga ge kanegelo e thoma go fihla ge e felela. Prince ( 1987: 8) o fahlela tab a 

yeo ka gore: 

"A narrative articulated in terms of an interpersonal 

CONFLICT involves two major characters with opposite 

goals: the protagonist (or hero) and the antagonist, or 

enemy." 

Y ena o ritelela thulano ("conflict") yeo e I ego gare ga molwantshwa le 

molwantshi ka lebaka la gore ba na le tebanyo yeo e fapanego. Serudu 

(1989: 33) o nontsha kgopolo ya Prince ka go re molwantshi o lwantsha 

mogale goba mogaleadi ka nepo ya go mo thibela go phethagatsa 

maikemisetso a gagwe. K~ fao bolwantshi bja gagwe bo tlisetsa 

molwantshwa mathata le matshwenyego. 

(iii) Mohlohleletsi ("tritagonist") 

Ge Shole (1988: 230) a hlalosa kgopolo ye, mohlohleletsi, ore: 

"Ke moanelwa wa boraro e bong motsenagare. 

Motsenagare o gabedi: fa a le mpeetlane kgotsa a le 

lomao Io lo ntlhapedi, re mmitsa molotlhanyi gonne o 

gotetsa kgotlhang." 

Ke gore ke moanegwa yoo a hlolago thulano gare ga molwantshwa le 

molwantshi. Serudu leba bangwe (1995: 118-119) ba sitlela polelo ya Shole 

ka go re ke moanegwa yoo a felago a fetola maemo a gagwe. Ge a bona 

seemo sa ditaba se mo kgahla, se le ka lehlakoreng leo a le ratago, o thekga 

wa ka godimo, molwantshwa goba molwantshi. Nepo ya gagwe ke go 

hlokomela moo masoto a gagwe a tswago gona ( e ka ba ka mo lehlakoreng 

Ia molwantshwa goba Ia molwantshi), yena o tlo kgetha moo ditaba di mo 

dudisago ka a mabedi. 

Pretorius le Swart (1983: 24) ba thekga seo se boletswego ke Shole le 

boSerudu ka go tlaleletsa boemo bja mohlohleletsi ka tsela ye: 

"He/ she acts as a kind of catalyst between the positive 

and the negative poles." 

Mojalefa ( 1996: 15) o gata ka mosito o tee le boPretorius ge a re ke 

moanegwa yoo a beseletsago pitsa ya mpherefere gare ga molwantshwa le 

molwantshi gore ba se kwane le gatee. Ge a tswetsa pele taba ya Mojalefa, 

Conradie ( 1981: 23-24) o hlalosa gore mohlohleletsi o Iehane le dikarolo tsa 

go fapana, e lego lebaka la thulano, morero wa kganetso, bjalobjalo. Ka 

gona go ka thwe ke molohlanyi yoo a lebelelago gore phefo e fokela kae, go 

molwantshwa goba go molwantshi, pele a ka kgatha tema. 

Go ka akaretswa ka gore molwantshwa, molwantshi le mohlohleletsi ba 

amana ka gobane ke baanegwa ba bagolo (baanegwathwadi) ba thulaganyo 

ya sengwalo. Bona ba lemogwa ka lebaka la gore ba fiwa mediro yeo e 

fapanego, e lego: (a) bolwantshwa, (b) bolwantshi le (c) bohlohleletsi. 

Baanegwathwadi ba thulaganyo ke (i) molwantshwa, (ii) molwantshi le (iii) 

mohlohleletsi. 

Molwantshwa ke moanegwa yo mogolo yoo karolo ye kgolo ya sengwalo 

e bolelago ka yena. 

Molwantshi ke lenaba le legolo la molwantshwa. Y ena o mo lwantshetsa go 

loka goba go se loke ga gagwe mo ditabeng tseo a tlogo ba a swaragane le 

tsona. 

Mohlohleletsi ke yena yoo a gotetsago mollo wa kgohlano gare ga 

molwantshwa le molwantshi gore thulano ya bona e golele pele. 

Kamano gare ga baanegwathwadi ba bararo bao, e tiisa maatlakgogedi gape 

e tswetsa pele moko wa ditaba. 

(b) Baanegwathusi 

Serudu (1989: 33) o hlalosa kgopolo ye, moanegwathusi, gore: 

"Ke moanegwa yoo a kgathago tema ye nnyane mo 

pukung. 0 thusa go bontsha ditiro tsa mogale goba 

mogaleadi. A ka tswelela mo Ie mola goba a tlogelwa 

pele tab a e flhla mafelelong." 

Go ya ka Mojalefa (1994: 10) ke baanegwa bao ba nago Ie tebanyo ya 

baanegwathwadi. Ke gore ba thusa go hlalosa le go godisa semelo sa 

moanegwathwadi. Ke bona bao ba tlaleletsago kgolo le mediro ya 

moanegwathwadi. Mojalefa (1996: 15) o tswela pele ka gore ge mongwadi 

a rato godisa kgogedi o tlo somisa baanegwathusi, le ge e le gore ga se bona 

fela ka gore le ditiragalo le tsona di na le mohola wo mogolo. Ka ntle le 

baanegwathusi, ditiragalo di ka thusa go hlohleletsa mmadi gore a itemogele 

kgogedi yeo gape a tswele pele ka go bala ka ge a rata tseba maikemisetso a 

mongwadi. Taba yeo e thekgwa ke Groenewald ( 1991: 31) ka go re: 

"Bangwadi ba bangwe ba somisa baanegwathusi go tiisa/ 

gapeletsa ("motivate") tharollo ya bothata." 

Ka tsela yeo go ka rungwa ka go re baanegwathusi ke baanegwa ba bannyane 

bao ba thusago go tsweletsa ditiro tsa moanegwathwadi. Baanegwathusi 

bjalo ka baanegwathwadi le bona ba fiwa mesomo ya go fapana. 

Groenewald (1993: 19-20) ge a tswela pele ka go hlalosa mesomo yeo ya 

bona, ore: 

Go hlalosa semelo sa moanegwathwadi. 

Go tiisetsa goba go sitlela tlemollo ya lehuto. 

Go tswalanya mmadi le moanegwathwadi (molwantshwa). 

Go godisa maatlakgogedi. 

Go hlalosa tlemollo ya lehuto. 

v 

4.7 KAKARETSO 

Mabapi le moko wa ditaba go gateletswe bohlokwa bja wona gore ke go laola 

thulaganyo ya ditaba tsa sengwalo. Moakanyetso o na le mosomo wa go 

hlopha sengwalo le go tsweletsa semelo sa baanegwa. Thaetlele e bohlokwa 

ka gobane e lebane le maikemisetso a mongwadi, gape e bopa karolo ya 

sengwalo. Kgaolo ye e rumilwe ka tlhaloso ya kokwane ya mathomo ya 

thulaganyo, e I ego kalotaba. Go boletswe gore kalotaba e rotosa thulano gare 

ga baanegwa, gape e hlola maatlakgogedi. Gape mo go kalotaba go 

hlalositswe elemente ya mathomo, e Iego baanegwa. Baanegwa ba 

thulaganyo ba arotswe ka dihlopha tse pedi, e Iego baanegwathwadi le 

baanegwathusi. Baanegwathwadi ba thulaganyo ke molwantshwa, 

molwantshi le mohlohleletsi. 

5. KGAOLO YA BOHLANO 

5.1 THULAGANYO II 

5.2 MATSENO 

Kgaolo ye e lebane le tlhaloso ya semelo sa baanegwa fela. 

5.3 SEMELO SA BAANEGW A 

Ge go yo tsinkelwa semelo sa molwantshwa le molwantshi ba padinyana ya 

Megokgo ya Lethabo, go tlo hlokomelwa diphapantsho tsa mehuta ye mebedi 

ye: 

Diphapantshotshwanelo 

Diphapantshotlaleletso 

(a) Diphapantshotshwanelo 

Mohuta wo wa diphapantsho o lebane le dikokwane tse pedi tsa pele tsa 

moakanyetso fela, e lego, (a) molwantshwa ke motho wa maemo/ wa go 

hloka maemo le (b) wa bofokodi/ wa go hloka bofokodi. Dikokwane tseo di 

bohlokwa ka gobane di nepisa dikarolwana tse pedi tsa mathomo tsa 

thulaganyo, e lego kalotaba le tswetsopele. Dikokwane tse pedi tsa mafelelo 

tsa moakanyetso, tsona di lebane le sehloa le tlemollo ya lehuto, gomme ga 

di nepise diphapantshotshwanelo. 

89 

Digitised by the University of Pretoria, Library Services 2013

 
 
 



5.4 

(b) Diphapantshotlaleletso 

Diphapantshotlaleletso di hlalosa semelo sa molwantshwa ka mokgwa wa go 

utama. Tsona ga di nepise dikokwane tse di itsego tsa moakanyetso wa 

sengwalo; ke diphapantsho tseo di somiswago go tswalanya mmadi le 

molwantshwa. 

v 

DIPHAP ANTSHOTSHW ANELO 

5.4.1 Molwantshwa : Dikgoneng 

Tshepediso ya tlhaloso ya semelo sa molwantshwa e tlo latela lenaneo le: 

(a) Tlhaloso ya mongwadi ka: Tebelelokakaretsi 

Serudu ( 1989: 44-45) ge a hlalosa kgopolo ye, tebelelokakaretsi, o re: 

Go yona mongwadi goba moanegi o tswelela e le 

motsebatsohle. Ga go se se mo sitisago go ya kua le kua 

kanegelong ya gagwe. 0 tioga moanegweng yo a ye go 

yo mongwe a bega ka go rata seo se bolelwago ke 

baanegwa ba bangwe goba seo ba se dirago ... " 

0 bolela gore mongwadi o tseba ditaba ka moka tsa kanegelo ya gagwe. 

Ditaba tseo o di nepisa ka go somisa mehuta ye e fapafapanego ya dithekniki, 

e lego: 

(i) Leina la molwantshwa 

(ii) Phapantsho 

(iii) Boipoeletso 

(iv) Seka 

(b) Phetogonepiso ge e lebane le: 

(i) Polelo ya molwantshwa 

(ii) Polelo ya baanegwa ba bangwe 

Dikgoneng 

Ke motho wa maemo 

Moakanyetso o hlalosa gore molwantshwa ke motho wa maemo a mabotse. 

Ka fao ge go lekolwa maemo a molwantshwa yo, Dikgoneng, go lemogwa 

diphapantsho tse di fapafapanego go hlalosa semelo sa gagwe, e lego: 

Bokgoni 

Boitshwaro 

Bothakga 

(a) Bokgoni 

Bokgoni bja Dikgoneng ke phapantshokgolo yeo e arotswego ka dikarolo tse 

pedi tseo di nago le dipharologantsho tse di fapanego, e I ego: 

(i) Tse di lebanego le senaganwa go swana le leina Ia molwantshwa, 

kgotlelelo, tumelo le thuto ya sebjalebjale. 

(ii) Tse di sego tsa lebana le senaganwa, e lego dilo tsa go swana le 

sefatanaga le ntlo. 

Bokgoni bjoo bo Iehane le maemo a Dikgoneng. Lentsoane o bo tsweletsa 

ka go reela molwantshwa leina Ia Dikgoneng. Dikgoneng ke leina le le 

tswago ledireng la go "kgona". Ka go realo ka leina leo Lentsoane o nyaka 

go hlalosa motho wa bokgoni, yo a sa phalwego ke ba bangwe. Motho yo 

mobjalo kayo, ke wa maemo. Bokgoni bja gagwe bo lemogwa ge a kgonne 

gore lapa labo le amogele gore lenyalo/ lerato ga Ia swanela go beelwa 

mellwane ka baka Ia bomorafe. Lentsoane o tiisa taba yeo ka go dirisa 

thekniki ya phetogonepiso go tsweletsa polelo le ditiro tsa molwantshwa. 

Ge thekniki yeo e hlaloswa go ka thwe nepiso e na le yo a nepisago le se se 

nepiswago. Ke gore ge go fetoga yo a nepisago bjalo ka mongwadi, ke 

phetogonepiso. Ke ka lebaka leo Groenewald (1993: 23) a rego mongwadi 

o nepisa taba ge a e hlalosa gabotse gape a kgona go nepisa taba yeo ka go 

somisa moanegwa (goba baanegwa, le ge e le molaodisi) wa kanegelo ya 

gagwe. Ge a dira bjalo go ka thwe o nepisa taba ka go fetola tebelelo. 

Thobakgale (1996: 112) o tswela pele ka go tlaleletsa taba yeo ka gore gape 

go bale phapano gare ga tebelelo ya mongwadi le ya moanegwa. Seo se ra 

gore ge moanegwa a hlalosa ditaba go ya ka mo di lego ka gona, ke tsa 

kgonthe mola ge ditaba tseo di hlaloswa ke mongwadi yena o a feteletsa. 

Ka go dirisa thekniki yeo ya phetogonepiso, Lentsoane o rata go bontsha 

gabotse ge Dikgoneng a boledisana le Thola ka diphetogo tseo di tlisitswego 

ke matsatsi a lehono. 

Poledisano ke karolo ye nngwe ya phetogonepiso. Kgopolo yeo ge e 

hlaloswa ke Cohen (1973: 183), ore: 

"Dialogue is the conversation between people in poetry, 

plays and stories." 

Taba yeo e gatelela bohlokwa bja poledisano sengwalong, ke gore poledisano 

ke ye nngwe ya dibetsa tse bohlokwa tsa sengwalo. Ke ka fao Serudu le ba 

bangwe ( 1995: 119) ba oketsago ka go re ke setlabelo se bohlokwa kudu mo 

go tsweletsweng ga tiragatso. Go thwe gape e utolla semelo sa moanegwa 

le go hlagisa tatelano ya ditiro. Bohlokwa bjoo bja poledisano bo tlaleletswa 

ke Groenewald (1993: 49) ka gore ka lehlakoreng le lengwe poledisano ke 

tebelelo ye e itsego ye bohlokwa ka gobane e emela mmakgonthe. 

Lentsoane o hlagisa polelo ya Dikgoneng ka go re: 

"Lemoga gore mehla le mabaka di fetogile, gomme re 

setse re dula mmogo le mehlobo ye mengwe ntle le 

mathata. Mosadi ke mosadi kae goba kae." (Letl. 17). 

Polelo yeo e nepisa bokgoni bja Dikgoneng ge mafelelong a kgonne go fetola 

dikgopolo tsa bogologolo tsa lapa labo ka go le amogedisa maemo a ditaba 

tsa selehono. Ka go realo bjale ba lapa labo ba dumela gore sebjalebjale se 

phala segologolo. Ke gore ba lapa labo bao ba emelago setso le melao ya 

bogologolo, ke mmagwe, Kgoteledi le kgaetsedi ya gagwe, Thola. 

Ka go fapantsha Dikgoneng le Thola, Lentsoane o godisa bokgoni bja 

Dikgoneng. Leina le, Thola, le gopotsa mmadi seema se se rego: Se bone 

thola boreledi, teng ga yona go a baba. Lentsoane o fahlela taba yeo ka 

tsopolo ye, "Thola yoo a bego a galaka bjalo ka thola o garme go lalwa ke 

kgang.'' (Led. 56). Ka tsela yeo o mo hlalosa bjalo ka motho wa go se loke, 

are: "Thola e be e le thola. Lese go la gagwe le be le ka tshela motho phori 

mahlong, motho a nagana gore le pelo gagwe e bee hloka bosodi." (Letl. 34). 

Ge a fapantsha maina a mabedi a baanegwa bao, Lentsoane o gatelela 

Dikgoneng bjalo ka motho wa go loka, gape wa go kgona. Phapantsho yeo 

ke thekniki ye e nago le maatla a magolo. Cohen (1973: 182) o hlalosa 

thekniki yeo ka go re ke: 

"The juxtaposition of opposites details, concepts, or 

people." 

0 bolela gore ke go hlalosa ka mokgwa wa go ganetsana ga dikgopolo tse di 

thulanago. Serudu ( 1989: 39) o gate lela mohola/ mosomo/ maatla a thekniki 

ye, phapantsho, ka go re ke mokgwa wa go bapetsa diswantsho/ dika tse pedi 

tsa go se swane ka maikemisetso a go hlalosa taba goba molaetsa wa 

mongwadi. 

Thola o fapana le Dikgoneng ka gore yena ga a rate merafe e sele, ke gore o 

kwana Ie kgethologanyo mola Dikgoneng a sa rate kgethologanyo ya merafe 

ka gobane ba hlakahlakane le bona. Lentsoane o fetola nepiso gomme o 

bontsha phapantsho yeo ya Dikgoneng le Thola ka poledisano ge Thola a 

fetola Dikgoneng ka mantsu a: 

"Ke batho, eupsa mala o belegwago o kile wa bona mang 

mo lelokong a tso nyaka mosadi bathong baa? Aowa. 

Bjale gona le ge ba re lerato le sepela le mmapelo o ja 

serati, nke wena o a feteletsa." (Letl. 16). 

Poledisano yeo e gatelela phapano yeo e lego gare ga Dikgoneng Ie Thola. 

Ge go akaretswa go ka thwe leina le Ia Dikgoneng le Iehane le bokgoni bja 

gagwe. Bokgoni bjoo bo lemogwa ka moo melao ya setso e sa mo sitisago 

go nyala Mihloti. Lentsoane o somisitse thekniki ya phetogonepiso gore e 

be Dikgoneng yo a gatelelago bohlokwa bja phetogo yeo e tlisitswego ke 

sebjalebjale. Gape o dirisitse le thekniki ya phapantsho go fapantsha 

Dikgoneng le Thola ka poledisano gare ga bona. Bokgoni bja Dikgoneng bo 

lebane le go loka mola Thola yena a Iehane le go se loke. 

Bokgoni bjoo bja Dikgoneng bo sana le mahlakore a mangwe a mabaedi, e 

lego kgotlelelo le tumelo. 

Dikgoneng o kgonne go kgotlelela mapheko ka moka a go mo sitisa lenyalo 

Ia gagwe le Mihloti, go swana le ge Kgoteledi le Thola ba raka Mihloti ge a 

tlile go etela Dikgoneng ka lapeng labo. Le ge go be go fisa ka tsela yeo, 

Dikgoneng ga se a katekate. Lentsoane ge a fahlela seo, o re: 

"Dikgoneng o be a ipona molahlego a bile a ipoditse gore 

o no phelela go gahlana le mathata. Moko o be a se a ba 

a o neela tshwene ka moka ka ge blase ya tshepo e be e sa 

kgauma gore dilo di ka fetoga." (Letl. 34 ). 

Tiragalo ya go rakwa ga Mihloti Ia bobedi ke Thola e gatelela kgotlelelo ya 

Dikgoneng ya mathata a lapa labo ka gore ga se a tlogele go bonana le 

Mihloti. Lentsoane o tiisa lenyatso Ia Thola ka yona tiragalo yeo ka go 

somisa thekniki ya boipoeletso. Ka ntle le go nepisa lenyatso la Kgoteledi 

le Thola, o gatelela kgotlelelo. Ge Rimmon-Kenan (1983: 56) a hlalosa 

polelo ya Genette, o re: 

"Frequency is the relation between the number of times 

and event appears in the story and the number of times it 

is narrated (or mentioned) in the text." 

Y ena o gatela kama no ("relation") gare ga tiragalo ye e tswelelago 

("appears") le yeo e anegwago ("narrated") makga a mantsi. Kgopolo yeo 

e tlaleletswa ke Maila (1995: 71) ge are ke ge dilo tsa go swana di bolelwa 

nako ye nngwe le ye nngwe go lemosa mmadi bohlokwa bja tsona. 

Lentsoane o godisa maemo a Dikgoneng a go ba le kgotlelelo ka go bolela 

ditiragalo tsa go swana gabedi, e lego tsa ketelo ya Mihloti ka lapeng la 

Kgoteledi ka tsela ye: "Dikgoneng le Mihloti ba tsene gomme ba dula." 

(Letl. 27). Kgoteledi le Thola ba ganne go bona Mihloti, gomme Kgoteledi 

a mo raka. Lentsoane o boeletsa gape ketelo ya Mihloti ka ga Kgoteledi ka 

gore: 

"Ba ile go fetsa go dumedisana, Dikgoneng a sa re o 

dudisa Mihloti fase, Thola ya ba o setse a thenkgolotse 

masapa." (Letl. 56). 

Tiragalo ye e gatelela gore Thola o thusa mmagwe go thulana le Dikgoneng 

ge a raka Mihloti. Ka go realo mmadi o kgona go lemoga kamano yeo e I ego 

gare ga ditiragalo tse pedi tseo tsa go swana ge di boeletswa ke baanegwa ba 

go fapana, e lego Kgoteledi le Thola, ka nako yeo e fapafapanego. Ka fao 

maemo a Dikgoneng a go ba le bokgoni, a tiiswa ke go ba le kgotlelelo mo 

bophelong. 

Tumelo ya Dikgoneng yeo e tiilego go Modimo, le yona e mo kgontsha go 

kgotlelela mathata ohle. Ke ka lebaka leo Lentsoane ge a fahlela tabeng yeo 

a rego: 

"Tshepo yeo e be e tliswa ke gore o be ana le tumelo yeo 

e sa tekatekego ya gore Modimo o tlo kwa dithapelo tsa 

gagwe gomme a mo kwela bohloko." (Letl. 34). 

Ke ka tumelo ge mafelelong morero wa Dikgoneng o atlega. Lentsoane o 

somisitse thekniki ya phetogonepiso go sitlela taba yeo ya tumelo. Gomme 

o dirile seo ka go fetola nepiso gore e be Dikgoneng yo a nepisago tiragalo 

yeo ya tumelo ka poledisano le Kgoteledi. Dikgoneng o gatelela taba yeo ka 

tsela ye: "Se tshwenyege. 0 se ise pelo mafisa. Tsohle di tla loka ge re 

beile tshepo go Modimo." (Letl. 35). Ka gon_a tumelo e godisa maemo a 

Dikgoneng, e dira gore a bonagale bjalo ka molwantshwa wa go loka, yo a 

dumelago gore Modimo o gona. 

Go ka akaretswa ka go re bokgoni bja Dikgoneng bo dira gore a kgone go 

itebanya le mathata. Gape a be le kgotlelelo le tumelo, e I ego diphapantsho 

tseo a kgonago go phetha tebanyo ya gagwe ka tsona. Lentsoane o dirisitse 

thekniki ya boipoeletso go nepisa kgotlelelo gape a dirisa le ya 

phetogonepiso go nepisa tumelo ya Dikgoneng. Ka go realo kgotlelelo le 

tumelo di godisa maemo a mabotse a Dikgoneng a go ba le bokgoni. 

Maemo a Dikgoneng a go soma ka ofising a dira gore mmadi a mmone bjalo 

ka motho wa go rutega. Go rutega moo ga gagwe go bontsha ana le thuto 

ya sebjalebjale. Ke ka lebaka leo a ilego a hlatloswa kua mosomong go ba 

molaodi wa maikarabelo wa go hlokomela ka mo lebenkeleng. Ge a tiisa 

seo, Lentsoane o re: 

"0 be a se tsokane mogale, ka go bane ke yena a bego a 

filwe maatla le tokelo ya go thwala basomi." (Led. 21 ). 

Taba yeo e dira gore maemo a gagwe a se lekane le a basomi ba bangwe, ke 

yo mogolo mosomong. Ge Lentsoane a gatelela maemo a Dikgoneng a kua 

mosomong, o somisitse tlhaloso ya gagwe bjalo ka mongwadi. Ka fao 

maemo ao a phagamego a godisa bokgoni bja Dikgoneng. 

Bokgoni bja Dikgoneng bo bonagala ge a kgona go ithekela sefatanaga se 

sebotse sa go nkga bofsa. Sona se godisa maemo a gagwe ka go bane se mo 

thusitse gore a kgone go fthlelela maikemisetso a gagwe. Lentsoane o 

gatelela taba yeo ka go re: 

"Dikgoneng a reka sefatanaga go mong wa gagwe 

mosomong. E bee le sa Toyota Corolla seo a bego a se 

reketse mosadi wa gagwe." (Letl. 50). 

Maemo a godimo a Dikgoneng a kua mosomong, a mo dumelela gore a 

sepele ka sefatanaga sa leina, e I ego "Toyota Corolla". Sona ga se 

sefatanaga se sengwe le se sengwe, eupsa se tsebega ka leina leo. Ka lebaka 

leo go ka thwe ke sefatanaga sa sebjalebjale ka gore se na le seyalemoya sa 

mabonwa ka gare. Ge Lentsoane a se reta, o re: 

"E tlogile ye tala ya leba Kalafong. Dikgoneng o be a 

theeleditse mmino seyalemoyeng a bile a fela pelo ya 

gore o fthla neng." (Letl. 73). 

Go ya ka moo mongwadi a se retago ka gona ge are "ye tala", o lemosa 

mmadi botse bja sona. Ka tsela yeo go bontsha gabotse gore ga se mang 

kapa mang yo a somago a ka kgonago go ithekela sefatanaga. Ka sona go 

lemogwa maemo a mabotse gape a bokgoni a Dikgoneng. Lentsoane o 

dirisitse thekniki ya seka/ seswantsho go gatelela maemo a bokgoni a 

Dikgoneng. Ge Abrams (1985: 184) a hlalosa seka, ore: 

"The term symbol is applied only to a word or phase that 

signifies an object or event which in tum signifies 

something or has a range of reference beyond itself." 

0 bolela gore seka ke kemedi ya selo ("object") goba tiragalo ("event"); selo 

seo e ka ba sa go phela goba seo se sa phelego, seo mongwadi a ipopetsego 

sona ka mantsu a gagwe ge a anega ditaba tsa gagwe. Mmadi yena o kgona 

go se bona ka leihlo la moya ge a bala sengwalo. 

Sefatanaga seo sa Dikgoneng ke seka seo se sa phelego, seo Lentsoane a 

ipopetsego sona gore mmadi a kgone go bona maemo a Dikgoneng ka sona 

gore a de a rate bophelo bja gagwe. 

Phapantsho ye, ntlo, ke ye nngwe ya ditseka yeo e thusago go tsweletsa 

maemo a Dikgoneng a bokgoni. Dikgoneng go tioga mathomong o be a 

ikemiseditse go nyala Mihloti, a mo agele motse. Tebanyo yeo ya gagwe e 

diragetse mafelelong ka yona tsela yeo. Ke ka fao Lentsoane ge a fahlela 

nepo yeo ya Dikgoneng, a rego: 

"Dikgoneng o namile a hlalefa a inyakela ngwako mo 

kgauswi le ka gabo." (Letl. 81). 

Go "hlalefa" ga Dikgoneng go dira gore a thusege mathateng ao a thulanago 

le onaka gabo. Bohlale bja mohuta wo, ga se bja dipuku, ke bjo bo itsego. 

Ka bjona Dikgoneng o kgonne go lemoga gore Kgoteledi le Thola ba ka se 

dule le Mihloti ka lapeng le tee ka gore ga ba mo rate. Bohlale bjoo bja 

gagwe bja go inyakela ntlo bo fetola dikgopolo tsa batho (Kgoteledi le Thola) 

gore ba dumele ge sebjalebjale se phala segologolo. Ka fao mmadi le yena 

o mo lebelela ka leihlo Ia motho wa maemo ka ge ana le ngwako. 

Lentsoane o somisitse thekniki ya seka go gatelela taba yeo ya bokgoni bja 

Dikgoneng. Ka gona go ka thwe thuto ya sebjalebjale, sefatanaga le ntlo ke 

dika tseo di sa phelego tseo mmadi a ka di bonago ka leihlo la moya. Ke 

gore a ka di supa bjalo ka ditseka tseo di godisago maemo a Dikgoneng. 

(b) Boitshwaro 

Boitshwaro ke phapantshokgolo yeo le yona e lebanego le maemo a 

Dikgoneng. Bjona bona le dikokwane tse di latelago: tlhompho, mekgwa 

le lerato. 

Tlhompho ya Dikgoneng e tswelela ge a hlompha batho ba bangwe, go 

swana le ka lap eng labo kudu go mmagwe, Kgoteledi, le ka ntle go baanegwa 

ba bangwe. Yona e laetswa ke maitshwaro a mabotse ao go bonagalago a 

godisitswe ka ona. Taba yeo ya tlhompho e tiiswa ke lebaka la ge a palelwa 

ke go iphetolela go mmagwe ge a mo roga ka ditaba tsa go rata go nyala 

kgarebe ya Tshwane. Lentsoane o gatelela taba yeo ka mantsu a: 

"Dikgoneng a lemoga gore o kgauswi le go tshela molao 

wo mogolo woo o mo amago ka Pukung ya dipuku. 0 

bone gore o tioga a thulana le tlhompho yeo a swanetsego 

go e fa mots wadi." (Letl. 5). 

Boitshwaro bjo bja Dikgoneng bja go homola ge a rogwa, bo laetsa ge a 

kwesisa gabotse gore ge motho a hlompha batswadi, bjalo ka ge go 

ngwadilwe mo "Pukung ya dipuku", o tlo ba le mahlatse bophelong bja 

gagwe ka moka. Tlhompho yeo e godisa maemo a gagwe a mabotse. 

Lentsoane o gatelela taba yeo ya tlhompho ya Dikgoneng ka go dirisa 

thekniki ya boipoeletso. Ge a hlagisa tiragalo ye nngwe ya thekniki yeo ya 

boipoeletso, o re: 

"Kua ga boMihloti polelo e setse e le Dikgoneng. 

TatagoMihloti o be a kgahlilwe ke mekgwa le tlhompho 

ya mogwera wa morwedi wa gagwe." (Letl. 54). 

Ka go realo go ka thwe tlhompho ya Dikgoneng e dira gore mmadi a kgone 

go bona gore o tswa ka lapeng la batho ba go ba le tumelo go Modimo le go 

melao ya setso. Gape tlhompvo e kgonthisisa boitshwaro bjo bobotse le 

mekgwa ye e lokilego. 

Gantsi motho ge a na le tlhompho, o atisa go ba le mekgwa ye mebotse. 

Taba yeo e tiiswa ke mekgwa ya Dikgoneng yeo e sa swanego le ya thaka tsa 

gagwe. Le ge yena a be a dula motseng wa Diepkloof ( ditoropong, mafelo 

a go hloka tlhompho ), o be ana le maitshwaro a mabotse a go bale lethabo. 

Lentsoane o hlalosa mekgwa yeo ka go re: 

"Dikgoneng e be e le motho wa go se kwane le go 

sikasika le dihlophanahlophana." (Letl. 20). 

0 sitlela mekgwa yeo ya Dikgoneng ka go dirisa thekniki ya phapantsho. 

Ke gore o fapantsha mekgwa ye mebotse ya Dikgoneng le yeo e sa lokago ya 

thaka tsa gagwe. Phapantsho yeo e hlagiswa ke Lentsoane ka ditiragalo tse: 

"Se ke setlwaedi metseng ya Sekgoweng. Thaka ye 

tshese sa yona ke go hlwa e ikanegile mathuding a 

mabenkele, goba e itshwahlameditse ka gare ga mabjang 

a matelele ... , gomme ba theogele tsa Leolo." (Letl. 20). 

Ge a bapetsa le mekgwa ya go loka ya Dikgoneng, o re: 

"Dikgoneng tsa mohuta wo di be di sa mo kgahle le 

gatee." (Letl. 21). 

Taba ya Dikgoneng ya go rata go katoga thaka tsa gagwe tseo di sa lokago, 

e godisa maemo a gagwe a mabotse. 

Dikgoneng ke motho wa tlhompho le mekgwa ye mebotse, ka lebaka leo 

batho ba a mo rata. Lerato leo le gatelela maitshwaro a mabotse ao a 

lemogwago ke batho ba bangwe, gape le mo fetosa motho wa go ba le 

mahlatse. Seo se tiiswa ke Lentsoane ge a re: 

"Kgoteledi o ile go ya gae, Dikgoneng a reka sefatanaga 

go mong wa gagwe mosomong . . . Ka ge a be a lets a, a 

bile a nyaka go rekela mogatsagwe se sekaone, o bone 

bokaone e le go se rekisetsa Dikgoneng ka ge a be a mo 

rata." (Letl. 50). 

Go kgonthisisa taba ye ya gore Dikgoneng o ratwa ke batho ba bangwe, 

Lentsoane o dirisa thekniki ya phetogonepiso, gore e be mmagoMihloti yo 

a nepisago lerato leo ka poledisano le Mihloti. Ge a hlalosa seo, o re: 

"Dikgoneng ke lesogana la mekgwa le tlhompho. Le · 

tatago o tioga a mo reta kudu gore ke motho. 0 a mo 

tseba tatago ga a no kgahlwa ke tsa bosilo. Ge o ka kwa 

a tioga a tiisitse ka ganong a reta motho o tseba gore o 

bone nnete." (Letl. 55). 

Ka boripana go ka thwe dikokwane tse tharo tse, tlhompho, mekgwa le I erato 

di godisa maemo a mabotse a Dikgoneng. Gape di mo kgontsha gore a dire 

mesomo ye mebotse yeo e ratwago ke batho ba bangwe, ba go swana le bao 

a somago le bona le batswadi ba Mihloti. Gore boitshwaro bja gagwe bo tie 

bo bonagale gabotse, Lentsoane o somisitse dithekniki tse, boipoeletso, 

phapantsho le phetogonepiso go nepisa boitshwaro bjo bobotse, bja go loka. 

(c) Bothakga 

Lentsoane o tsweletsa bothakga bja Dikgoneng ka go mo reta a mmitsa 

mosemane wa go swanelwa. Ge a mo hlalosa, o re: 

"Sefahlego se be se apere lethabo ge a bona mosemane 

wa Bopedi a swanelwa wa go siisa." (Letl. 52). 

Go "swanelwa" ga Dikgoneng go tiisa taba ya go re ke motho wa sethakga 

gape yo a rategago. 0 tswela pele go gatelela bothakga bja Dikgoneng ka go 

re "0 fthlile mosemane wa go ithata le go dulwa ke lesela." (Letl. 73). 

Lesela leo ga se lesela le lengwe le le lengwe, ke le le itsego. Lentsoane o 

somis a lesela bjalo ka sekapolelo sa kemedi. Serudu ( 1989: 27) o hlalosa 

kgopolo yeo ka tsela ye: 

"Kemedi (synecdoche) ke sekapolelo seo go sona karolo 

ya selo e emelago selo ka botlalo, ka go realo mmadi o 

kgona go kwesisa selo se sengwe ge go bolelwa ka karolo 

ye." 

Ka fao go ka thwe lesela le fetoga diaparo tse botse kudu tseo di lebanego le 

motho wa maemo le wa tlhompho. Bothakga bja Dikgoneng bo lemogwa ka 

go swanelwa le go dulwa ke lesela. Lesela ke karolo ya diaparo gape ke 

kemedi yeo e emelago diaparo tse botse. Gape lesela leo le mo swanelago 

le fetoga bothakga bja Dikgoneng. 

5.4.2 Molwantshi : Kgoteledi 

Ge semelo sa molwantshi se ya go hlaloswa go tlo latelwa lenaneo le: 

(a) Tlhaloso ya mongwadi ka: Tebelelokakaretsi 

(i) Leina la molwantshi 

(ii) Moriti 

(iii) Seka 

(b) Phetogonepiso ge e lebane le: 

(i) Polelo ya molwantshi 

(ii) Polelo ya baanegwa ba bangwe. 

Go tlo fiwa mehlala e se mekae ka pukung ya Lentsoane. 

Kgoteledi 

Ke motho wa maemo 

Go ya ka moakanyetso molwantshi ke motho wa maemo. Ge maemo ao a 

hlokomelwa go lemogwa dipharologansho tse di fapanego go hlagisa semelo 

sa gagwe, e lego: 

Tlhompho 

Mekgwa 

Boitsholo le kwano 

(a) Tlhompho 

Kgoteledi ke motho yo boleta gape wa letshogo. Dikokwane tse pedi tseo di 

godisa tlhompho yeo a nago le yona ka go bane ga a nyatse setsoo Y ena o 

hlompha melao ya bogologolo yeo batswadi ba gagwe ba mo rutilego yona 

gomme o rata go tswetsa pele thuto yeo go bana ba gagweo Maemo a gagwe 

a go loka a Iehane le go sala me lao ya setso morago ge a kgethela Dikgoneng 

mosadi wa Mopedi mo Gauteng. Tlhompho yeo lehono e mo thatafaletsa 

bophelo ka lapeng Ia gagwe ka gobane o thulana le Dikgoneng ge a re o 

nyaka go nyala kgarebe ya Tshwane, Mihlotio 0 be a sa rate go amogela 

gore mehla le mabaka di fetogile, lesogana le swanetse go inyakela mosadi 

kae goba kae, lenyalo goba lerato ga le segelwe mellwaneo 

Maitshwaro a gagwe a go loka a tsweletswa ke ge a etela kua Bopedi 

melokong go ya go nyaka thekgo le dikeletso mabapi le melao ye ya 

bogologolo. Lentsoane o gatelela taba yeo ka thekniki ya phetogonepiso ge 

Kgoteledi a laodisetsa boSeporo mathata a gagwe ka go re: 

"Kanyane, ke a imelwa . . . Y ola Dikgoneng o re tswaletse 

koma ka lapengo 0 gorogile a etetsa kgarebe tsoko ya 

Motsonga a re yena o ipheleleditse 0 0. ke lekile go 

mmontsha moo a ka nyakelago gona, kudukudu bana ba 

Bopedi e sego go no swahlamela moo re sa go tsebego ... 

Ke tlile mo go lena ka sello le gore le mphe maele." 

(Letl. 42). 

BoSeporo le bona ba kwana le taba ya Kgoteledi, ba gana ge Dikgoneng a 

nyala mosadi mo merafeng e sele. Kgoteledi o be a ikanne go tioga 

mathomong gore a ka se fetoswe ke melao ya sebjalebjale, o tlo ema 

dikanong tsa setso. Ke ka fao a tswelago pele gape ka leeto go yo tiisa 

tlhompho yeo ya gagwe ya setso kua GaMasemola, go Ngwatomosadi. 

Ka tsela yeo go ka rungwa ka gore tlhompho ya Kgoteledi ya melao ya setso, 

e godisa maemo a gagwe a mabotse. 

(b) Mekgwa 

Boitshwaro bja Kgoteledi bja go hlompha melao ya bogologolo, bo laetsa ge 

a na le mekgwa ye mebotse yeo e phadimago ka gae le ka ntle. Ge a le ka 

lapeng Ia gagwe ke motswadi yo a swanetsego go swara thipa ka bogaleng. 

Taba yeo e bonagala ge nako le nako a tima mollo gare ga Dikgoneng le 

Thola ka lebaka la ge Thola a sa rate Mihloti ka gore ke Motsonga. Ka go 

realo Kgoteledi ke motswadi yo a tiilego setsong. Ga a tekatekiswe ke 

diphetogo tsa selehono. Ke ka fao a rakago Mihloti ge a etetse ka ga gagwe 

ka gobane ketelo ya mohuta wo go yena, e thulana le melao ya setso yeo 

yena a godisitswego ka yona: Go hlompha melao ya lenyalo. Taba ya go 

rakwa ga Mihloti e tiiswa ke Lentsoane ka go dirisa thekniki ya 

phetogonepiso gore e be Kgoteledi yo a gatelelago thulano yeo ka go re: 

"Lena le lenyatso le bohlola bjo bogolo. Nna ga se ka ka 

ka bona kgarebe e etela ga bolesogana e sa kgopelwa. 

Tse ke di bonago Iehono ke mathata ao Ie bahu ba ka a 

makalelago kudu." (Letl. 28). 

Mekgwa ye mebotse ya Kgoteledi e tswelela gape ka ntle ge a leboga 

boSeporo ka thekgo yeo ba mo filego yona ditabeng tsa Dikgoneng. Ge 

Lentsoane a hlalosa taba yeo, o re: 

"Kgoteledi o ile ge ba theogetse meratha a leboga ka 

mokgwa woo ba sohlilego bothata bja gagwe go flhlela 

moo ba fthlilego gona." (Letl. 43). 

Go ka rungwa ka gore mekgwa ye mebotse ya Kgoteledi ya go ba motswadi 

yo bogale tshepedisong ya melao ya setso ka lapeng la gagwe, e laetsa 

gabotse gore ke motho wa go loka, ka fao o na le maemo a mabotse. 

(c) Boitsholo le kwano 

Tlhompho le mekgwa di nepisa maitshwaro a mabotse a Kgoteledi ao 

mafelelong a mo thusitsego go amogela diphetogo. Yena o thomile a 

thatafalelwa ke diphetogo tsa bophelo bja selehono ka lebaka la gore o be a 

hlompha melao ya setso. Ge a le tseleng ya go tswa GaMasemola a eya 

GaMarishane ke gona mo a thomilego go bona gore dilo di fetogile ga di sa 

swana le tsa nako yela a sa gola. Ke gore go na le phapano ye kgolo ge a 

bapetsa dilo tsa go swana le meago, temo le diruiwa tsa nako ya bogologolo 

le tsa sebjalebjale. Ka fao phetogo ye kgolo ya bophelo bja gagwe e 

lemogwa ka morago ga lenyalo la Dikgoneng le Mihloti ge a amogela Mihloti 

ka lapeng la gagwe. 0 laeditse boitsholo go dilo ka moka tseo a di dirilego 

Mihloti le Dikgoneng, a kgopela gore ba mo swarele. Lentsoane o gatelela 

taba yeo ya boitsholo gore e be yena Kgoteledi yo a kgopelago tshwarelo go 

Mihloti ka go re: 

"Ke be ke sa bone gore mehla e fetogile moo lesogana le 

ka inyakelago mosadi kae goba kae. Ke be ke nyakile 

gore yo Dikgoneng a nyale mosadi wa Mopedi e sego wa 

mohlobo wo mongwe. Bjale ke gona ke bonago gore le 

ge o le Motsonga, o mosadi wa basadi . . . Ngwanaka, o 

ntshwarele." (Letl. 83). 

Boitsholo bja Kgoteledi bo tlisitse kwano gare ga bana ba gagwe. Lentsoane 

o somisa thekniki ya phetogonepiso gore e be Kgoteledi yo a rego: 

"Thola ngwanaka, o swarane le Dikgoneng le Mihloti. 

Le be ngata. Tseo di diragetsego di lebalwe, di ribegwe. 

Ke duma gore go tioga lehono le phele bjalo ka bana ba 

letswele. Le thekganeng go tsohle tseo le di dirago 

bophelong." (Letl. 83). 

Ka boripana go ka thwe tlhompho le mekgwa ke diphapantsho tse kgolo tseo 

di lebanego le go fetoga ga bophelo bja Kgoteledi. Phetogo yeo yona e 

lemogwa ge a bontsha boitsholo le kwano go bana ba gagwe. Ka go realo di 

godisa maemo a gagwe a mabotse . 

..., 
5.5 DIPHAPANTSHOTSHW ANELO 

5.5.1 Molwantshwa: Dikgoneng 

Motho wa go hloka bofokodi 

Moakanyetso o re molwantsha ke motho wa go hloka bofokodi. Ka fao go 

hloka bofokodi go lemogwa ka diphapantsho tsa go swana le bokgoni, 

kgotlelelo, tlhompho le mekgwa ye mebotse. 

Thulaganyo ya padinyana ye ya Lentsoane e lebane le ditaba tsa lerato. Ka 

tsela yeo go ka thwe ke padinyanalerato ye e lego kanegelo ya go etisa, e 

sego ya kwesisano. Go ya ka Groenewald (1993: 7) thulano ya kanegelo ya 

go etisa e gare ga moanegwa wa go loka le moanegwa wa go se loke. Ka 

gona e ka swantshwa gabotse le paditseka ka ge le yona e wela legorong Ia 

go etisa. Moakanyetso wa yona o nepisa molwantshwa gore ke motho wa 

maemo le wa go hloka bofokodi, ke diphapantsho tseo di tlaleletsanago ka 

gore di nepisa diphapantsho tsa go swana. 

Ge Lentsoane a hlalosa Dikgoneng go ba motho wa maemo a mabotse, 

maemo ao a lemogwa ka gore Dikgoneng ke motho wa go hloka bofokodi. 

Taba yeo e tiiswa ke ge a kgona go ba le kgotlelelo ge a thulana le mathata 

ka lapeng labo. Gape le go ba le maitshwaro a mabotse a go kgona go 

hlompha baanegwa ba bangwe, le mekgwa ye mebotse ya go ikokobetsa le 

go kgopela tshwarelo ge a phoseditse Kgoteledi le Thola. Ka lebaka Ia 

tlhompho le mekgwa ya gagwe ye mebotse, o kgonne go atlega tebanyong ya 

gagwe, a nyala Mihloti. 

Go ka rungwa ka gore maemo a mabotse a Dikgoneng a go ba le bokgoni le 

boitshwaro, a nepisa taba yeo ya gore ke motho wa go hloka bofokodi. Go 

hloka bofokodi moo, go kgonthisiswa ke mekgwa ya gagwe ya go loka yeo 

e dirago gore batho ba mo rate. 

5.5.2 Molwantshi: Kgoteleldi 

Motho wa bofokodi 

Kgoteledi ke moanegwa yo a thulanago le Dikgoneng. Y ena o erne Ia setso 

sa bogologolo mola Dikgoneng a emela mekgwa ya sebjalebjale. Le ge 

moakanyetso o re ke motho wa bofokodi, Lentsoane o mo hlalosa bjalo ka 

motho wa go loka wa go se be le bofokodi. Ka fao go tsweletsa bofokodi bja 

gagwe 0 somisitse thekniki ya moriti ka tsela ye: 

(a) Go mo reel a leina le, Kgoteledi. 

(b) Go somisa Thola, bjalo ka moriti wa Kgoteledi, e I ego motho wa 

lenyatso, wa maitshwaro a go se tsebalege. 

(a) Kgoteledi 

Lentsoane o somisa leina le, Kgoteledi, go laetsa moanegwa yo e lego 

molwantshi, yo Dikgoneng a thulanago le yena. Kgoteledi o hloka bofokodi, 

o na le maitshwaro a mabotse. Y ena o gapeletswa ke go hlompha me lao ya 

setso gore a bonagale o ka re ga se a loka ge a leka go thibela lenyalo Ia 

Dikgoneng le Mihloti, kgarebe ya Motsonga. 

Taba ye bohlokwa ke gore Lentsoane o somisa maina a baanegwa ba gagwe 

ka go se swane. Ge a bitsa molwantshwa ka leina le Dikgoneng, leina leo ke 

seka le hlalosa semelo sa molwantshwa. Ge a bitsa molwantshi ka leina le, 

Kgoteledi, leina leo le laetsa molwantshi, yo Dikgoneng a thulanago le yena. 

Leina leo gale hlalose semelo sa moanegwa yoo. Ka tsela yeo Lentsoane o 

re maina a, Dikgoneng le Kgoteledi, a Iehane le molwantshwa le molwantshi. 

Leina leo le laetsago go se loke, ke la molwantshi, le ge moanegwa e le 

motho wa tlhompho le go loka. 

(b) Thola (moriti wa Kgoteledi) 

Tlhaloso ya semelo sa Thola e tlo hlokomelwa go ya ka lenaneo le: 

(i) Tlhaloso ya mongwadi ka: 

leina 

moriti 

(ii) Polelo le mediro ya Thola 

(iii) Thola ge a bolelwa ke baanegwa ba bangwe. 

Leina le Thola, le hlalosa selo sa go baba bjalo ka pherefere. Ke ka fao 

Lentsoane ge ale hlalosa a rego: 

"Thola e be e le thola. Ge o ka ipha sebaka wa mo 

lebeledisisa, o be o tla nwa a mokgako wa kgolwa." 

(Letl. 34). 

Ka go realo leina leo Thola, le nepisa motho wa go ba le bofokodi, ke gore 

wa mekgwa ye e sa lokago. Lentsoane o somisa Thola bjalo ka thekniki ya 

moriti go tsweletsa Kgoteledi. Ge Groenewald ( 1993: 22) a hlalosa thekniki 

yeo, o re mongwadi o e dirisa bjalo ka ya tekolapejana, ke gore o dirisa 

moriti go gatelela seo se tlogo direga. Lekganyane ( 1997: 83) o tlaleletsa 

tlhaloso yeo ka go re moanegwa a ka emela yo mongwe ka baka Ia ditiro/ 

mediro yeo e swanago. Ka gona go ka thwe mongwadi o oketsa tiragalo ka 

go tsentsha baanegwa ba bangwe, e lego Thola yo a emelago mediro ya go 

se loke ya molwantshi, Kgoteledi. 

Mafokodi a Thola a lemogwa ka lenyatso leo a nago le lona Ia go se rate go 

homola ge Dikgoneng a leka go mmontsha diphetogo tsa bophelo. Lentsoane 

ge a hlalosa taba yeo, o re: 

"Thola le ge a hloka moriti ganong o be a I oil e." 

(Letl. 18). 

Maitshwaro a mohuta wo, ga se a loka ka go bane a godisa lehloyo ka pelong 

ya Thola. Ke ka fao a sa ratego ge Dikgoneng a nyala Mihloti ka lebaka la 

gore ke Motsonga, morafe wo a sao rate go. Lentsoane o tiisa taba yeo ka go 

somisa thekniki ya phetogonepiso ge Thola a boledisana le Dikgoneng ka go 

re: 

"0 nyaka eng go Mihloti mola Mokgadi a le gona, a 

feleletse? 0 nyaka eng go mehlobo e sele?" (Letl. 17). 

Mekgwa ya Thola ya go se tsebalege e fehla pitsa ya mpherefere ka lapeng 

la Kgoteledi. Ke yena yo a swanetsego go thusa Dikgoneng ka dikeletso ka 

go bane e sa le yo mofsa, eupsa o baba bjalo ka thola. Pelo ya gagwe ga se 

ya loka, ka fao o fapana le Dikgoneng. Bofokodi bja gagwe bo tswelela 

kgakala ka gore bo bonwa le ke baanegwa ba bangwe. Ge Lentsoane a 

hlalosa ka fao Thabo a bonago Thola ka gona, o re: 

"Go ya ka Thabo, Thola o be a swanetse go thekga 

Dikgoneng go laetsa Kgoteledi gore mehla le mabaka di 

tioga di fetogile." (Letl. 24 ). 

Ka lebaka leo go ka rungwa ka gore lenyatso le lehloyo Ia Thola di lebane le 

maitshwaro a go se loke. Ka fao boitshwaro bja mohuta wo, bo nepisa gore 

ke motho wa bofokodi. Ka tsela yeo Lentsoane ga a nyatse setso sa 

bogologolo le ge a se somisitse go thulantsha molwantshwa le molwantshi. 

5.6 DIPHAPANTSHOTLALELETSO 

5.6.1 Molwantshwa: Dikgoneng 

Ke motho wa maemo a mabotse 

Mohola wa diphapantshotlaleletso ke gore mmadi a ikgweranye le 

molwantshwa ka: 

(a) Tlhaloso ya mongwadi ka: Tebelelokakaretsi 

(i) Phetogonepiso 

(ii) Phapantsho 

(b) Phetogonepiso ge e lebane le: 

(i) Polelo ya molwantshwa 

(ii) Polelo ya baanegwa ba bangwe 

Ge go hlokomelwa maemo a molwantshwa, Dikgoneng, go lemogwa 

diphapantsho tse nne, e lego, tlhompho, lethabo, ga a itefeletse le 

kwelobohloko. 

Lentsoane o tsweletsa Dikgoneng bjalo ka moanegwa yo mogolo yoo karolo 

ye kgolo ya kanegelo e bolelago ka yena; ke ka lebaka leo mongwadi a mo 

nepisago. Gape ke yena yo a bulago dikgoro, a boledisanago le Kgoteledi ka 

ditaba tsa gagwe tsa lenyalo. Mmadi o itswalanya le mediro ya gagwe ya go 

loka go tioga mathomong a kanegelo ge a gahlana le mathata a lapa labo go 

flhla mafelelong ge nepo ya gagwe e atlega. Lentsoane o gate lela katie go ya 

Dikgoneng ka thekniki ya phetogonepiso ge Mihloti a boledisana le 

Dikgoneng ka go re: 

"Tseba gore ke mosadi. Ke tshetswe ke tse pedi ... Re 

letetse thagaletswalo ya rena." (Letl. 73). 

Polelo ya Mihloti e kgonthisisa bonnete bja tebanyo ya Dikgoneng ya go 

tioga mathomong go fthla mafelelong ka gobane ba tlo tlemaganywa ke 

ngwana. 0 tswela pele gape go tiisa katlego ya Dikgoneng ka mantsu a: 

"La Labohlano ge le sobela ke ge Dikgoneng le Mihloti 

e le ngata. Ba be ba tlemagantswe ke masetrata ... " 

(Letl. 75). 

Ka go nepisa baanegwa ka tsela yeo, Lentsoane o dirisa thekniki ya nepiso 

go tsweletsa Dikgoneng bjalo ka mogale wa kanegelo. 

Dikgoneng o nepiswa gape gore ke motho wa go ba le tlhompho le 

boikokobetso mola Thola yena e le motho wa go se loke wa go ba le 

lenyatso. Ka go realo o somisa thekniki ye nngwe gape ya phapantsho fao 

go hlagiswago maemo a go loka a Dikgoneng ge a bapetswa le a Thola. Ka 

lebaka leo o tswalanya mmadi le Dikgoneng. Go fahlela seo, Lentsoane o 

hlalosa Dikgoneng a kgopela tshwarelo ka boikokobetso go Thola, ka tsela 

ye: 

"Kgaetsedi, ntshwarele samme. Ke no bona ke tsewa ke 

pelo ke go wela ka mokgwa woo le wena wa go tlabega. 

Ga go phose dikota, go phosa batho. Busa pelo." 

(Letl. 12). 

Tshwarelo yeo e dira gore mmadi a rate maitshwaro a Dikgoneng kudu. 

Lentsoane o bontsha lethabo Ia Dikgoneng ka lerato le le tukago bogale gare 

ga Dikgoneng le Mihloti. Lethabo leo le lemogwa ka nako yeo Kgoteledi a 

bego a rakile Mihloti ka lapeng Ia gagwe. Lerato la bona ga se Ia fokotswa 

ke tiragalo ye ya go rakwa ga Mihloti, eupsa le ile Ia goleta pele. Bona ka 

bobedi ba laetsa lethabo ka go rothisa megokgo. Ke ka moo Lentsoane ge a 

fahlela taba yeo, a rego: 

"Megokgo ya Mihloti e thenkgolotse ya Dikgoneng moo 

bjale Mihloti a gapeletsegago go mo phumola yona. 0 be 

a lliswa ke eng ge e se lethabo Ia go lemoga gore Mihloti 

ke mosadisadi?" (Letl. 31). 

Megokgo ya Mihloti e godisa lethabo Ia Dikgoneng leo le lona le tiiswago ke 

megokgo ya gagwe. Ka fao mmadi o itswalanya le megokgo ya Dikgoneng 

ka go bane ke ya lethabo ga se ya manyami. 

Tlhompho ya Dikgoneng go motswadi wa gagwe, Kgoteledi, e dira gore a 

palelwe ke go itefeletsa go yena go tsohle tseo a mo dirilego tsona mo 

bophelong. Ke ka lebaka leo a tswelago ka ntle go yo nyaka thuso go 

Matsea. Ditaba di thatafalela pele ge Kgoteledi a sena go raka Matsea ka 

lapeng la gagwe. Le ge go le bjalo, Dikgoneng o sitwa ke go thibela 

Kgoteledi ka bogale, o dulela sello. Lentsoane o tswalanya mmadi le 

Dikgoneng ka tlhaloso yeo ya megokgo ka go re: 

"Matsea o ile go tswa Dikgoneng a mo sala morago a se 

kgitla bjalo ka segotlane. Kgoteledi o be a rogana a bile 

a gohlola." (Letl. 70). 

Mekgwa ye mebotse le tlhompho ya Dikgoneng go batho ba bangwe, e dira 

gore ba mo rate. 

Go loka ga Dikgoneng go bonagala ge a amogela Kgoteledi ka lapeng la 

gagwe ge a be a tlile go kgopela tshwarelo go bona, Dikgoneng le Mihloti. 

(Letl. 81 ). Kamogelo yeo ya Dikgoneng e bontsha gore ke motho wa 

kwelobohloko, ga a itefeletse go motho yo a kilego a mo dira bobe. Taba 

yeo e tiiswa ke ge Dikgoneng a kgonne go etela Kgoteledi nako le nako kua 

bookelong, a mo hlokometse. Gape le ge a laetsa gore o kwesitswe bohloko 

ke lehu la Kgoteledi. Lentsoane ge a gatelela seo, ore: 

"Go bile kgakanego. Sello se enetse phaposi gomme gwa 

iswaiswa. Baoki ba ile godimo le fase ba thusa. Motho 

wa batho o be a iketse. 0 be aile bohunamatolo." 

(Letl. 83). 

Lehu Ia Kgoteledi ke kgakanego yeo e hlolago kwelobohloko go mmadi; ke 

ka fao a ikgweranyago le Dikgoneng. 

Go ka akaretswa ka gore Lentsoane o tswalanya Dikgoneng le mmadi ka 

thekniki ya nepiso le phapantsho. Ke gore ke moanegwa yo mogolo go tioga 

mathomong go fthla mafelelong. Mmadi o rata tlhompho le mekgwa ya 

gagwe ye mebotse yeo e fapanago le ya Thola. 

5.6.2 Molwantshwa : Dikgoneng 

Go hloka bofokodi 

Moakanyetso wa padilerato o re molwantshwa ke motho wa go hloka 

bofokodi ka ge a lokile. Diphapantshotlaleletso di na le modiro wa go 

gweranya. Ka fao Lentsoane o tswalanya mmadi le molwantshwa ka 

mekgwa ye mebedi: 

(a) Ka go rulaganya ditaba. 

(b) Ka go hlalosa semelo sa Dikgoneng. 

(a) Go rulaganya ditaba 

Phapantsho ya go rulaganya ditaba ke yona yeo Lentsoane a e somisitsego 

go nepisa Dikgoneng go tioga ge kanegelo e thoma go flhla ge e felela gore 

ke moanegwa yo mogolo. Bogolo bja gagwe bo mo thulantsha le mathata go 

tioga mola mmadi a kopanago le yena go fthla a arogana le yena. Ka lebaka 

Ia go loka ga gagwe, mmadi o ikgweranya le yena ka gore ga a na mafokodi. 

(b) Tlhaloso ya semelo sa Dikgoneng 

Padinyana ya Lentsoane ke kanegelorato. Molwantswa ke motho: 

Wamaemo 

Wa go hloka bofokodi. 

Dikokwane tse pedi tseo, di Iehane le diphapantshotshwanelo. Ke gore ke 

tsona tseo di tsweletsago semelo se sebotse sa Dikgoneng ka gore ke motho 

wa tlhompho, mekgwa, lerato, kgotlelelo, bjalobjalo. Gape diphapantsho 

5.7 

tseo, ke tse di setsego di ahlaahlilwe ka botlalo ge di hlalosa Dikgoneng gore 

ke motho wa semelo sa go loka, yoo babedi ba tlogo itswalanya le yena. 

v 

KAKARETSO 

Kgaolo ye e hlalositse semelo sa molwantshwa le molwantshi ka bophara. 

Mehuta ye mebedi ya diphapantsho, e lego diphapantshotswanelo le 

diphapantshotlaleletso e somisitswe bjalo ka dikokwane tseo di laolago 

semelo sa baanegwathwadi bao. Mabapi le moakanyetso wa kanegelorato go 

gateletswe dikokwane tse pedi tsa mathomo fela. Ge semelo sa 

molwantshwa le molwantshi se hlaloswa, go lemogile phapano. Ke gore 

molwantshwa o na le diphapantshotshwanelo le dippapantshotlaleletso mola 

molwantshi yena ana le diphapantshotshwanelo fela. Lentsoane ge a hlalosa 

semelo sa molwantshwa le molwantshi o somisitse dithekniki tse di latelago: 

phapantsho, boipoeletso, seka, phetogonepiso, moriti le tlhaloso ya leina. 

6. KGAOLO YA BOSELELA 

6.1 THULAGANYO III 

6.2 MATSENO 

Kgaolo ye e yo sekaseka thulaganyo ge e Iehane le dielemente tsa kalotaba, 

e I ego ditiragalo le tikologo, go akaretswa le tswetsopele ge e le kokwane ya 

bobedi ya thulaganyo. 

6.3 DITIRAGALO 

Go ya ka Groenewald (1993: 9) tiragalo ke seo moanegwa a se dirago goba 

se se mo diragalelago/ welago. Ditiragalo tsa thulaganyo di fapana le tsa 

diteng ka gobane ge di Iehane le thulaganyo di fiwa mosomo. Ke ka fao 

Mojalefa ( 1995: 21) a rego di diriswa bjalo ka diswantsho tseo di swantshago 

bophelo ka botlalo. Ge a tswela pele (1997: 37) ore: 

"Ditiragalo tseo di swantsha mahlakore a mabedi 

bophelong, e I ego botse le bobe." 

Seo se ra gore di Iehane le lehlakore Ia go loka ("botse") le lehlakore Ia go 

se Joke ("bobe"). Groenewald (1993: 20) o nuna taba yeo ka gore ditiragalo 

tsa kalotaba di thulantsha molwantshwa le molwantshi gore thulano e be 

sehloa sa kalotaba. Ka go realo tiragalo ye kgolo ya kalotaba ke ya thulano 

gare ga ditiro tsa go loka tsa molwantswa le ditiro tsa go se loke tsa 

molwantshi ka gobane ke mo maatlakgogedi a thomago gona. 

Go tlo hlaloswa elemente ya bobedi ya kalotaba e lego ditiragalo tsa 

thulaganyo. 

6.3.1 Ditiragalo tsa kalotaba ya Megokgo ya Lethabo 

Lentsoane o thoma go ala ditaba tsa padinyana ya gagwe ka go tsweletsa 

Kgoteledi gore ke motho wa letshogo, yo a boifago go dula a nnosi ka 

ngwakong ka gobane e be e le bosego. Boi bja gagwe bo lemogwa ke 

Dikgoneng ge a goroga ka gae gomme a mmotsisa go re: 

"Kganthe, Mme, o boifa ka mokgwa wo? ... Kgaetsedi o 

boile mosomong gob a aowa." (Letl. 2). 

Yena ge a fetola, ore: "Ga sea baa goroga." (Letl. 2). Ka poledisano ya 

bona mmadi o lemoga gore batho ba ba dulago ka moo ke ba bararo: ke 

Kgoteledi le bana ba gagwe ba babedi, Dikgoneng le Thola. Kgoteledi le 

Thola bobedi ke basadi, gape ke batho ba ba phedisanago. Gomme 

phedisano yeo e ba tlemagantse, o ka re ba phela bophelo bo tee. Bohlokwa 

bja taba yeo ke gore Lentsoane o sa yo somisa Thola bjalo ka moriti wa 

Kgoteledi ge a tlo emela go se loke ga molwantshi, e lego Kgoteledi. 

Ge poledisano ya Kgoteledi le Dikgoneng e felela, Lentsoane o dirisa 

thekniki ya boipoeletso go tsweletsa thulano I, II, III, le IV gare ga 
I 

molwantshwa, Dikgoneng le molwantshi, Kgoteledi goba Thola, moemedi 

wa molwantshi. Dithulano tseo di bohlokwa gape~ga di lekane ka maatla. 

Seo se ra gore maatla a tsona a go lela pele ka mo di latelanago ka gona gore 

ya mafelelo e be ye soro. Thulano ya pele e hlolwa ke gore Kgoteledi o 

nyaka ge Dikgoneng a kgetha mosadi wa Gauteng mola Dikgoneng yena a 

kgahlilwe ke kgarebe ya Tshwane. Taba yeo e befedisa Kgoteledi, gomme 

o ruma poledisano ya bona ka mantsu a: 

"Lehono gona o mpaletse, ngwana tena! Methepa ga e 

kaaka mo Gauteng, o no kwa motho a re Nyitoria, 

Nyitoria. Lehono gona o tioga o ntsheditse bofofu bja 

gago nyanyeng." (Letl. 5). 

Thulano yeo ya bona ga e na maatla a magolo ka lebaka la gore bona ka 

bobedi ke baanegwa ba go loka gape ba go hloka bofokodi. 

Thulano ya bobedi ke yeo e nago le maatla; yona e bonagala kgaolong ya 

bobedi. Go godisa maatla a thulano yeo, Lentsoane o somisa Tho Ia bjalo ka 

moriti wa Kgoteledi. Ke gore Thola ke motho wa swele gape le kgegeo. Ke 

ka fao a emelago molwantshi, Kgoteledi gomme a thulana le molwantshwa, 

Dikgoneng. Semelo sa gagwe sa go se loke se lemogwa gabotse ge a itira o 

ka re ga a tsebe selo ka thulano yela ya Kgoteledi le Dikgoneng, mola e le 

yena motsebi yo mogolo wa ditaba tseo. 0 gegea Dikgoneng ge a rata go 

tseba gore o hlwele bjang kua mosomong. Dikgoneng o kgonne go lemoga 

Thola ka polelo gore o tseba ditaba tsa gagwe ka moka. Ka go tlalwa ke pelo 

a mo gatla ka ntahle le matswele. Le ge Dikgoneng a dirile taba yeo ya 

bosaedi, ga a fetoge. Mmadi o itswalanya le yena ka gobane o be a 

gapeletswa ke mabaka go dira seo. 

Thulano ya boraro ke yeo e nago le maatla a magolo. Lentsoane o godisa 

maatla a thulano yeo ka go somisa thekniki ya phapantsho go fapantsha 

makgarebe a mabedi, e lego Mihloti le Mokgadi. Mihloti ke kgarebe ya 

Motsonga mola Mokgadi e le kgarebe ya Mopedi. Phapano yeo e godisa 

thulano gare ga Dikgoneng le Thola ka go bane Dikgoneng o rata Mihloti ka 

Iebaka Ia mekgwa ya gagwe ye mebotse mola Thola yena a rata Mokgadi ka 

gore o botse. Dikgoneng o lekile go laetsa Thola gore bophelo bo fetogile, 

ba setse ba agile mmogo le merafe ye mengwe ka ntle le mathata. Gape 

Mihloti ke motho o swana le bona ka lebala, ba fapana fela ka polelo. Thola 

o gana go amogela taba yeo ka gore o hloile merafe e sele. 

Thulano ya bone e na le maatla a magolo ao a fetago a thulano ya boraro ka 

gore mo go yona Dikgoneng ga a thulane le molwantshi. Y ena ka nosi o na 

le bothata bjo bogolo ka lebaka Ia gore ka gabo ba mmona phoso ge a rata go 

tswetsa pele tebanyo ya gagwe ya go rata go nyala Mihloti. Go gana moo ga 

batho ba gabo go dira gore a tlalelwe, a se ke a tseba bonnete bja ditaba tsa 

gagwe le Mihloti. Lebaka leo le dira gore a tloge ka gabo a etele mogwera 

wa gagwe, Thabo, go ya go kgonthisisa morero wa gagwe; ge a rata go nyala 

Mihloti, kgarebe ya Motsonga. Thabo o thekga Dikgoneng ka gore yena 

phapano ya merafe ga a sa e bona ka gobane le yena o nyetse kgarebe ya 

Mothosa, Nomsa, ka gabo ba sa mo nyake. Lentsoane o dirisa Thabo le 

Nomsa bjalo ka moriti wa Dikgoneng Ie Mihloti. Thulano ya Thabo le 

batswadi ba gagwe e emela thulano ya Dikgoneng le ba lapa labo. Thekniki 

yeo ya moriti e na le mesomo ye mebedi: wa pele, ke go tiisa maemo a 

Dikgoneng, wa bobedi, ke go laetsa phetogo ya bophelo. Ka tsela yeo moriti 

o hlalosa thulano ya Dikgoneng le Kgoteledi/ Thola ka go siroga. Gape o 

tsweletsa tharollo ya mathata ao a Dikgoneng. 

Thulano ye e tsweletsago maatlakgogedi ka tshwanelo; e tiisitswe ke thekniki 

yeo ya boipoeletso. Lentsoane o thomile ka go thulantsha Dikgoneng le 

mmagwe, Kgoteledi, ke gore thulano yeo e se nago maatla. A boa a hlalosa 

thulano ya bobedi, ya boraro le ya bone. Ka go realo o godisa maatla le 

bogale bja dithulano tseo ka mo di latelanago ka gona gore thulano ye ya 

bohlano e be yona ye e nago le maatla kudu. Bogale bja thulano ya bohlano 

bo godiswa ke ketelo ya Mihloti ka lapeng Ia Kgoteledi. Kgoteledi le Thola 

ke Ia mathomo ba gahlana le Mihloti gomme ba thulana le yena. Kgoteledi 

o mo raka ka mo lapeng Ia gagwe. Go rakwa ga Mihloti go godisa maatla a 

thulano gare ga boKgoteledi le Dikgoneng. Bogolo bja yona bo dirwa ke 

gore ke mathomo Dikgoneng a thulana le bona ba le ka bobedi. 

Ka go realo go ka akaretswa ka gore thulano ke tiragalo ye bohlokwa kudu 

ya kalotaba ya Lentsoane. Bohlokwa bja yona bo bonagala ka ge e le yona 

e tsosago phisegelo ya mmadi gore a rate go balela pele. Ka fao Lentsoane 

o godisa maatlakgogedi ao a hlotswego ke dithulano tseo tsa go latelana 

eupsa di fetanago ka bogolo ka go dirisa dithekniki tse tharo, e lego moriti, 

boipoeletso le phapantsho. 

6.4 TIKOLOGO 

Ge go ahlaahlwa letlalo Ia diteng go boletswe gore tikologo e arotswe ka 

dikarolo tse pedi, e lego nako le felo, bjale mo go thulaganyo e yo fiwa 

mesomo. 

6.4.1 Nako 

Go ya ka Mojalefa (1995: 23) nako e hlalosa lebaka leo ditiragalo di 

diragalago go lona. Gape nako ya thulaganyo e fapana le ya diteng ka lebaka 

Ia gore yona e fiwa mosomo wa go bopa moya/ atmosfere gore e be 

seswantsho. Phapano yeo e gatelelwa ke Groenewald (1993: 21) ka gore 

nako ya histori ge e bapetswa le nako ya thulaganyo, go lemogwa kelonako. 

Seo se ra gore ya histori e feta ya thulaganyo ka gore e fela ka pela mola ya 

thulaganyo e feta ya histori ka gobane e a diegiswa. Ka go realo mo go 

Megokgo ya Lethabo go tswelela karolo e tee kudu, e lego nako ya 

tshwanelo go feta tse dingwe bjalo ka nako ya atmosfere le nako ya seka. 

(a) Nako ya tshwanelo 

Nako ya mohuta woke ya tlhago. Yona e bonagala ka phetogo ya mabaka, 

go swana le ge bogologolo bo fetoga sebjalebjale. Phetogo yeo e lemogwa 

ge go thwe nako ya ditiragalo tsa kanegelo ye ke ya sebjalebjale ka gore go 

yona go bolelwa ka bophelo bja selehono bja metseng ya Sekgoweng, bjalo 

ka Diepkloof, Orlando East, Dube, Mamelodi, bjalobjalo. Gona moo batho 

ba dutse ka go hlakahlakana le merafe ye e fapanego ntle le mathata. Gape 

le kua Bopedi e lego dinagamagaeng bophelo bo fetogile, ga go sa rena 

segologolo eupsa go phelwa bophelo bja sebjalebjale. Dilo le tsona di 

fetogile le mabaka, ke gore diruiwa di hwetsagala mo le mola, masemo ke 

melala ga go sa lengwa. Taba yeo ya go fetoga ga dilo e gatelelwa ke 

Lentsoane ka go re: 

"Tseleng Kgoteledi o kgahlilwe ke botse bja naga. 0 

lemogile gore metse yela a e tsebilego e le kgarebe bjale 

e fetogile. Mengwako ya mabjang e be e sa hlwe e 

bonala ka boati ka ge go be go phadima masenke. Go 

oketsega ga dikolo go mmontshitse gore mehla le mabaka 

di fetogile." (Letl. 48). 

Ka gona go ka rungwa ka gore phetogo ya dilo kua Bopedi le go aga ga batho 

mo metseng ya ditoropong go nepisa gabotse gore bophelo bo fetogile, ke 

nako ya sebjalebjale. 

6.4.2 Felo 

Mafelo ala a diteng mo go thulaganyo a fiwa mediro ya go tsweletsa moko 

wa ditaba. Gantsi a fetoga diswantsho. Ka ntle le go hlalosa tikologo ya 

tlwaelo goba ya tshwanelo, lefelo le le itsego le ka somiswa bjalo ka seka; 

gape le ka godisa atmosfere. Tshomiso yeo ya lefelo bjalo ka thekniki e 

laolwa ke kamano gare ga lefelo leo gape le ditaba tseo di lebanego le diteng 

le thulaganyo. 

Taba yeo e tlo tiiswa ka go tsopolwa mehlala e se mekae ka pukung ye ya 

Lentsoane. 

(a) Mafelo a tshwanelo 

Ge Lekganyane (1997: 85) a hlalosa mafelo a tshwanelo o re a lebane le 

tiragalo yeo e hlaloswago go swana le ge go bolelwa ka ga go apea, go 

thongwa pele ka go nagana lefelo la boapeelo bjalo ka sebeso. Ka tsela yeo, 

mafelo a mohuta wo ke a tlhago, ke gore ke mo ditiragalo di diregago gona 

gomme a emela maemo a tshwanelo. 

Mohlala wa mathomo ke tlhaloso ya lapa Ia Kgoteledi. Lentsoane o le 

hlalosa ka mokgwa wo: 

(i) "Le sobetse. Lapeng Ia Kgoteledi go rena setu se nkego 

go tla tsena bao ba tlilego go mo hlobosa." (Letl. 1 ). 

Lefelo leo le swanetse go ba gona, ka gobane tiragalo e ka se direge ge go se 

na lefelo. Ke ka fao lapa Ia Kgoteledi le hlaloswago bjalo ka lefelo Ia 

tshwanelo ka gobane ga go eso gwa ba le se se godisago maatlakgogedi. 

Lentsoane o sa swere mosomo wa go hlalosa boemo bja ditaba pele ga ge a 

ka tsweletsa mathata. 

(ii) Mohlala wa bobedi so, ke lapa la gaboMihloti. 

"Y e tala e flhlile ga boMihloti . . . Dikgoneng o tsene, 

gomme a gorogela ka moo batswadi ba Mihloti ba bego 

ba dutse ba iketlile. Ba be ba itshwaretse magang a 

bogolo." (Letl. 52). 

Lentsoane o tsweletsa lapa Ia Manganyi bjalo ka lefelo Ia tshwanelo ka 

go bane ke lapa le lengwe le bohlokwa leo mmadi a swanetsego go le tseba, 

e lego Ia bomohlohleletsi. Gape go lona go lemogwa maemo a tlhago ao a 

hlokago poledisano ya dikgogakgogano. Ka go realo lefelo la go phuthologa 

ka tsela yeo ga le godise maatlakgogedi ka gore ga go na tiragalo yeo e 

hlolago thulano. 

(b) Mafelo a seka 

Mafelo a mohuta wo ke ao a godisa thulano gare ga bogologolo, e lego lapa 

Ia Kgoteledi le magaeng, le sebjalebjale, e lego lapa la Manganyi le 

ditoropong. Go ya go tsopolwa mehlala ka pukung. 

(i) "Dikgoneng o namile a re go Mihloti . . . Ka mehla ge ke 

flhla ka mo geno ke amogelwa ka lethabo le legolo. Ge 

wena o flhla ka geso, o tioga le morago o sa lebelele. 

Taba ye ga e ntule gabotse legatee." (Letl. 53). 

Lentsoane o somisitse mafelo a mabedi a mo ditoropong go gatelela thulano 

gare ga sebjalebjale le bogologolo. Thulano yeo e tswelela ka tsela ye: 

Le ge ka ga Kgoteledi e le Soweto, toropong, ga go emele sebjalebjale ka 

gore yena Kgoteledi, e lego molwantshi, o sa phela bophelo bja magaeng 

(bogologolo ). Lapa leo le fetoga lefelo Ia seka ka go bane go hlaga thulano 

ka mehla magareng ga baanegwa ba, Dikgoneng (sebjalebjale) le Thola 

(moriti wa Kgoteledi) le Kgoteledi (bogologolo ). Thulano yeo e tliswa ke 

tlhompho yeo Kgoteledi a nago le yona ya melao ya setso gape le lehloyo la 

merafe e sele. Ke ka fao a rakago Mihloti ka lapeng Ia gagwe ka nepo ya go 

thibela lenyalo Ia gagwe le Dikgoneng. Thulano yeo e godisa maatlakgogedi 

ka ge mmadi a rato tseba molaetsa wa mongwadi. 

Ka ga Manganyi ke lefelo leo le lego Mamelodi. Gomme lona le fapana le 

Ia ka ga Kgoteledi (bogologolo) ka lebaka Ia gore le emela sebjalebjale. Lapa 

leo ke lefelo Ia seka ka gore le thulana le lapa Ia Kgoteledi ka ge le thekga 

Dikgoneng (sebjalebjale) ka go mo amogela gabotse nako le nako gore a 

kgone go atlega morerong wa gagwe. Thulano yeo ya lapa Ia Kgoteledi 

(bogologolo) le lapa Ia Manganyi (sebjalebjale) e gapeletsa mmadi go tswela 

pele ka go bala ka ge a na Ie phisegelo ya go rato tseba maikemisetso a 

mongwadi. 

(ii) "Ge re le mo ka moka ke tioga ke lemogile gore ga go na 

le yoo a kwanago le taba ye ya Dikgoneng. Ga re thulane 

le dikgopolo tsa bafsa ge ba re dilo di fetogile, gomme go 

rena sebjalebjale . . . Mologadi, ge o flhla o mmotse gore 

re gana tmang?" (Letl. 43). 

Thulano yela ya Kgoteledi (bogologolo) le Dikgoneng (sebjalebjale) e ntsha 

Kgoteledi ka lapeng Ia gagwe gore aye go nyaka thuso ya setso go boSeporo, 

gaMarishane. Ka tsela yeo Lentsoane o dirisa lapa Ia boSeporo bjalo ka 

seka ka gobane le emela bogologolo. Ke gore le thusa molwantshi, e lego 

Kgoteledi, go thulana le Dikgoneng gore a se atlege maikemisetsong a 

gagwe. Thulano yeo e godisa maatlakgogedi gore moko wa ditaba o 

tswetswe pele. 

Ka boripana go ka thwe mafelo a seka ke a go hlakahlakana. Nepo ya 

mongwadi ya go hlakahlakanya mafelo ao ke go gatelela thulano magareng 

ga bogologolo (Kgoteledi le lapa Ia Seporo) le sebjalebjale (lapa Ia ga 

Manganyi le Dikgoneng). Thulano yeo e godisa phisegelo ya mmadi gore 

molaetsa wa mongwadi o tie o bonagale gabotse. 

6.4.3 Kakaretso 

Thulaganyo ya tikologo ya padinyana ya Lentsoane e theilwe kudu godimo 

ga nako le mafelo a tshwanelo go feta tikologo ya seka le ya atmosfere ka 

gobane ke kanegelo ya go lebana le lerato. Ka go realo tikologo ya seka le 

ya atmosfere tsona ga di gatelelwe gabotse ka lebaka la gore khuduego ya 

kanegelo yeo ga se ya go tshosa gape ga e na maatla a magolo, ke ya lethabo. 

Seo se bolela gore e fapana le kanegelo ya botseka ka ge yona e gate lela kudu 

letshogo go feta !erato. 

6.5 TSWETSOPELE 

Ge Serudu (1989: 52) a hlalosa kgopolo yeo o re ke go tswetswa pele ga 

ditiragalo mo kanegelong. Mojalefa (1995: 17) o thekga taba yeo ka gore 

e bolela go direga le go raragana ga ditaba. Ka fao tharagano yeo go ka thwe 

ke lehuto leo le bolsago mo tiragalong ye nngwe le ye nngwe yeo e 

tswelelago kanegelong. Polelo ya Mojalefa e tlaleletswa ke Lazarus le ba 

bangwe (1983: 71) ka tsela ye: 

"In any rising action, the tension in a scene arises from 

the conflict or prospective conflict between a character 

and various obstacles." 

Go raragana moo ga ditaba boLazarus ba re ke thulano yeo e lego gare ga 

baanegwa. Ka go realo thulano yeo e hlolwa ke magato a dikgakgano goba 

dingangisano tseo di godisago bothata go flhla sehloeng gare ga 

maikemisetso a molwantshwa le baanegwathusi. Ke ka fao Shole (1988: 19) 

a rego: 

"Mabaka a a gakatsang le go gotetsa kamano a tlhagelela 

ka ditiro le dipuo tsa baanegwa ba bangwe. Thwadi e 

golelwa ke bokete jwa go dira thato ya. yona, mme e bile 

maikemisetso a go dira a a tota. E tsena mo tsielegong. 

Morero o raraanela pel e." 

Le yena go swana le boLazarus o gatelela thulano yeo e sitisago katlego ya 

molwantshwa. Groenewald (1993: 21) o ruma ka gore tswetsopele e na le 

mosomo wo bohlokwa wa go godisa maatlakgogedi gore moko wa ditaba o 

tsweletswe gabotse. Ka tsela yeo mongwadi a ka somisa dithekniki tse di 

itsego go tswetsa pele molaetsa wa gagwe. Gomme dithekniki tseo di 

lemogwa ka mokgwa wo mongwadi a rulaganyago dielemente ka gona. 

Go ya go lekolwa tswetsopele yaMegokgo ya Lethabo. 

Tswetsopele ya kanegelo yeo ya Lentsoane e theilwe godimo ga leeto. 

Gomme leeto leo le arotswe ka dikarolo tse pedi, e lego: 

(i) Leeto I 

Leeto leo le hlalosa ditaba tsa Kgoteledi ge a tioga ka gae, Diepkloof, a etela 

Bopedi kua GaMarishane le GaMasemola. Lona le tsweletswa go thoma 

kgaolong ya boselela go fthla ka ya lesomepedi, ke gore dikgaolo tse di 

supago. Ka tsela yeo go ka thwe ke leeto le letelele gape le bohlokwa ka 

go bane le lebane le phetogo ya bophelo bja Kgoteledi. 

(ii) Leeto II 

Leeto leo le Iehane le ditaba tsa Dikgoneng ge a tioga ka gae gomme a etela 

baanegwa ba, Bareng le Matsea. Lona le hlaloswa mo kgaolong ya 

lesometharo. Ke gore kgaolo e tee yeo e hlalosago leeto le lekopana gape le 

bohlokwa le ge e se go swana le bja Kgoteledi. Lona le thulanya bogologolo 

le sebjalebjale. 

Ge tswetsopele ya padinyana yeo e sekasekwa go ya go latelwa lenaneo le 

le latelago: 

Kakaretso ya diteng tsa tswetsopele. 

Bohlokwa bja leeto dingwalong. 

Tlhaloso ya tiriso ya dithekniki. 

6.5.1 Kakaretso ya diteng tsa tswetsopele ya Megokgo ya Lethabo 

Kgaolo ya boselela 

Kgoteledi o hlokiswa boroko ke taba ya Dikgoneng ge a nyaka go ba 

tswalanya le motho wa morafe o sele wa Batsonga, Mihloti. Ka lebaka Ia go 

tshaba go nyatsa melao ya setso, o rerisana le bana ba gagwe, Dikgoneng le 

Thola gore o tlo tsea leeto la go ya go boSeporo kua Bopedi ka nepo ya go 

kgopela thuso malebana le ditaba tseo tsa Dikgoneng. Lentsoane o hlalosa 

ditaba tseo ka matlakala a mabedi. 

Kgaolo ya bosupa 

Thola o kalokane a lokisetsa mmagwe mefago ya leeto gore a se fihle 

bathong a akga diatla. Ge iri ya seswai e itia ke ge Kgoteledi a setse a le ka 

peseng ya go ya Bopedi. 0 gorogile GaMarishane ka lapeng Ia Seporo, 

gomme a amogelwa ka lethabo. Ditaba tseo di tsweletswa ka matlakala a 

mararo. 

Kgaolo ya seswai 

Ka ga Seporo Kgoteledi o hlwele gabotse le baeng ba itshwaretse mehlamo. 

Baeng ba rile go sepela ka meriti, yena le ba lapa Ia Seporo ba thoma go 

sogasogana le ditaba tsa Dikgoneng le Mihloti. Ka moka ka lapeng ba thekga 

Kgoteledi, ke gore ba gana ge Dikgoneng a nyala Mihloti ka lebaka Ia 

bomorafe. Bona ba rata ge Dikgoneng a ka kgetha kgarebe ya Mopedi ka 

go bane dikgarebe tsa Bopedi ga di hlokwe. Kgano, makgorutlane wa Seporo, 

ke yena fela yo a thulanago le bona ka lapeng; o thekga Dikgoneng. 

Lentsoane o ahlaahla ditaba tseo ka matlakala a mahlano. 

Kgaolo ya senyane 

Kgoteledi o tswela pele gape ka leeto la go ya go Phaahlakwena, kua 

GaMasemola. 0 sitilwe ke go hwetsa thuso yeo a bego a e nyaka ka go bane 

o nyamisitswe ke mathata a Phaswane a go swana le a Dikgoneng a go roba 

kgarebe ya Mothosa leoto. Ge a le tseleng ya go ya GaMarishane, o kgonne 

go lemoga phetogo ya dilo tsa go swana le masemo, meago le diruiwa gore 

ga di sa swana le ka nako yela e sa le kgarebe. Ditaba tseo Lentsoane o di 

hlalosa ka matlakala a mahlano. 

Kgaolo ya lesome 

Ge Kgoteledi a sa ile Bopedi, Dikgoneng o sala a reka sefatanaga. Taba ye 

ya sefatanaga e godisa thulano gare ga Thola le Dikgoneng. Dikgoneng o 

etela Mihloti kua Tshwane nako le nako, Mihloti le yena a etela Dikgoneng 

ka gabo. Thola o thulana le Mihloti le Dikgoneng, o raka Mihloti ka lapeng 

labo. Lentsoane o tsweletsa ditaba tseo ka matlakala a senyane. 

Kgaolo ya lesometee 

Kgoteledi o swere leeto Ia go tioga GaMarishane go boela lapeng Ia gagwe 

kua Diepkloof. Bana ba gagwe ba mo amogetse ka lethabo ka go bane ba be 

ba letile go kwa ditaba tsa boSeporo. Kgoteledi ga se a ba solela tsona ka 

moka ka lebaka Ia gore o be a lapile a nyaka go khutsa. Ditaba tseo di 

hlaloswa ka matlaka a mararo. 

Kgaolo ya lesomepedi 

Kgoteledi o hlalosetsa Dikgoneng le Thola gore boSeporo ba gana taba ya 

Dikgoneng ya go nyala Mihloti ka Iebaka Ia gore ke Motsonga. Ba rata ge 

, a ikgethela kgarebe ya Mopedi. Ditaba tseo di kwesa Dikgoneng bohloko 

mola ka thoko ye nngwe Thola yena di mo thabisitse. Bona ka bobedi ba 

thoma gape go thulana. Ditaba tseo di anegwa ka matlakala a mahlano. 

Kgaolo ya lesometharo 

Bothata bo ngangane ka lapeng la Kgoteledi. Ditaba tsa boSeporo di 

gapeletsa Dikgoneng go tsea maeto a mabedi, Ia go ya go Bareng le go 

Matsea ka maikemisetso a go yo kgopela thuso go bona malebana le ditaba 

tsa Mihloti. Kgoteledi o thulana le Matsea ge a leka go mmonsha diphetogo 

tsa bophelo, ebile o mo raka ka mo lapeng Ia gagwe. Ditaba tseo di hlagiswa 

ka matlakala a mahlano. 

6.5.2 Bohlokwa bja Ieeto dingwalong 

Bangwadi ba mehuta ye mengwe ya dingwalo ba go swana le Serote ge a 

ngwala padinyana ya boitshwaro, Molato, le Thomas Nash ge a hlaloswa ke 

Hohnan (1960: 391-392) ka kanegelo ya pikareski, The Unfortunate 

Traveller, ba bolela ka ga leeto dingwalong tsa bona. Mo go Molato, leeto 

le tseiWe ke moanegwa yo mogolo, Molato. Leeto leo le na le mathomo ge 

Molato a etswa ka gae e le motho wa go loka gomme a eya Makgoweng go 

ya go tsoma mosomo. 0 thomile go soma gaRadinku, a dira molato a tioga; 

a soma gape ga Stoffel, a dira molato gomme a swarwa a iswa kgolegong. 

Ge a etswa kgolegong a hwetsa mosomo gaRadinkgwa, Ie gona a dira 

molato, a swarwa a iswa kgolegong. Gape ge a etswa kgolegong a thoma 

mosomo wa go hula batho. 0 lahlisitswe mosomo woo wa bohwirihwiri 

moraga ga ge a sena go utswa leseanyana Ia Lekgowa ge ba utswa dikobo mo 

malaong. Leeto leo le na le bofelo ge Molato a sokologa gomme a boela gae 

e le motho wa go loka bjalo ka peleng. Taba yeo ya leeto e tiiswa ke 

Groenewald (1993: 20) ge are: 

"Gantsi ge e le padi, diteng tsa yona di Iehane le leeto. 

Leeto leo le swantsha bophelo; le na le mathomo, le 

mafelelo." 

Ka go realo o gatelela gore leeto le bohlokwa dingwalong. Seo Serote a se 

gatelelago ka padinyana ya gagwe ka leeto leo Ia Molato ke gore motho wa 

bogologolo o fetoga motho yo a itlwaetsago mekgwa le ditlwaelo tsa 

sebjalebjale ka morago a sokologa. Ka tsela yeo leeto mo kanegelong ye ya 

Serote le bohlokwa, ka gobane le nepisa thuto. 

Mo go kanegelo ye, Megokgo ya Lethabo, Lentsoane o somisa leeto Ia 

Kgoteledi go nepisa phetogo ya gagwe ya bophelo, ke gore ge a amogela 

bophelo bja selehono. Mo leetong leo o bolela ka go swantsha, ka go bane 

dinagamagaeng di emela bogologolo bjalo ka Kgoteledi. Kgoteledi o bona 

o ka re bogologolo ga bo kwane le phetogo. Ke ka lebaka leo !erato Ia 

Dikgoneng le Mihloti le mo swarisago bolwetsi bja pelo. Y ena o tsea leeto 

Ia go ya Bopedi go yo kgopela thuso mabapi le taba yeo ya Dikgoneng ka 

nepo ya gore ba leloko ka moka ba tlo mo thekga. Thuso yeo o a e hloka ka 

go bane o hweditse gore bagolo le bafsa ba tioga ba fapana kudu tabeng yeo. 

Ge a le leetong leo kua magaeng o lemoga ka mo masemo, meago le diruiwa 

di fetogilego ka gona. Le ge phetogo yeo e lemogega, e sa Ie magaeng mo 

go sa renago bogologolo. 

Go tswela pele Lentsoane o hlalosa maeto a mabedi, e lego la Kgoteledi le 

Ia Dikgoneng ao a tlogo hlaloswa e Ie (a) Ieeto I le (b) leeto II. 

(a) Leeto I : Gale eso la bolelwa 

Karolo ye e hlalosa leeto la Kgoteledi ka dikgaolo tse di supago. Leeto leo 

ke le letelele gape le na le maatla a magolo ka gore ke Kgoteledi yo a 

swanetsego go lemoga ka mo bophelo Ie ge e le bja bogologolo, bo setsego 

bo fetogile ka gona. Gape phetogo yeo ke tswelopele ye e kwanago Ie 

bophelo bja bogologolo. Bohlokwa bja leeto leo bo tiiswa ke gore Ie Iehane 

thwii le phetogo ya bophelo bja bogologolo. Le ge ka leeto leo Lentsoane a 

sa hlalose gore Kgoteledi o fetogile, eupsa mmadi yena o lemoga phetogo 

yeo e lego go yena ka mediro yeo e bontshago gore o amogetse bophelo bja 

selehono. 

(b) Leeto II 

Y e ke karolo yeo e tsweletsago leeto la Dikgoneng ka bokopana gape le gona 

ka kgaolo e tee fela. Le lona le bohlokwa eupsa gale lekane le Ia Kgoteledi 

ka maatla ka gobane yena ke motho wa sebjalebjale gomme o thulana le 

bogologolo. Ke gore bogologolo bo mo sitisa go tswetsa pele tebanyo ya 

gagwe ya go rata go nyala Mihloti. Ka go realo leeto Ia Dikgoneng le 

kgonthisisa taba yeo ya gore phetogo e lebane le bophelo. Seo se ra gore 

bophelo bja bogologolo bo a fetoga bjalo ka mo le bja sebjalebjale bo sa 

tlogo fetoga ka gona. 

Ka gona go ka nmgwa ka gore leeto le bohlokwa dingwalong ka go bane le 

Iehane le mathomo le mafelelo. Gantsi, kua mafelelong moanegwa o a fetoga 

gomme ya ba motho wa go loka, a amogela phetogo ya bophelo. 

6.5.3 Tlhaloso ya tiriso ya dithekniki 

Maatla a thekniki ya Ieeto a a gatelelwa 

Bohlokwa bja leeto Ia Kgoteledi bo bonagala kgaolong ya boselela ge a 

thoma go lemoga gore o imelwa ke mathata a Dikgoneng ge a rata go nyala 

merafeng e sele. Mathata ao a mo susumetsa gore a boledisane le Dikgoneng 

le Thola ka taba ya gore o kganyoga go tsea leeto Ia go ya kua Bopedi. 

Lentsoane o dirisa thekniki ya phetogonepiso gore e be yena Kgoteledi yo 

a laodisetsago bana ba gagwe kakanyo yeo ya gagwe ya leeto ka go re: 

"Banake, ke bona gore la Mokibelo le ka se ntshobelele 

mo. Le ge ke sa ikwe gabotse, ke bona ke gapeletsega go 

yo banana le Seporo kua GaMarishane mabapi le mathata 

ao a Dikgoneng a ntswaletsego ona." (Letl. 35). 

Bohlokwa bja leeto bo thoma go hlaloswa kgaolong ya bosupa ge Kgoteledi 

a setse a flhlile ka lapeng la Seporo, kua GaMarishane. Lentsoane o dirisa 

leeto leo bjalo ka thekniki ya seka seo se emelago bogologolo go swana le 

Kgoteledi le dinagamagaeng. Go tiisa maatla a leeto leo, Lentsoane o somisa 

gape thekniki ya go akgofisa nako gore Kgoteledi a filile ka pela go thongwe 

ka poledisano. Groenewald (1993: 21) ge a hlalosa thekniki yeo, ore: 

"Nako e akgofa ge mongwadi a sa bolele tiragalo ye 

nngwe, ge a e tlogela, goba ge a bolela ka ga ditaba le 

ditiragalo ka go di akaretsa." 

0 gatelela gore go akaretswa fela ditaba tseo di lego bohlokwa. Ka go realo 

go ka thwe go akgofisa nako ke ge mongwadi a hlalosa ka boripana ditiragalo 

tseo di lego bohlokwa fela gomme a tlogela tse dingwe tseo a bonago di se 

na mohola. 

Ka tsela yeo Lentsoane o akgofisitse nako ya leeto la Kgoteledi ge a tioga 

Gauteng gore a kgone go flhla ka pela kua GaMarishane. 0 dirile seo ka go 

se bolele tseo di se nago mohola tsa go swana le tseo di diragetsego mosegare 

ka moka mo tseleng. 0 ka re bohlokwa bja leeto bo tswelela ge Kgoteledi 

a setse a flhlile ka lapeng la Seporo. 

Maatla a leeto a golela pele kgaolong ya seswai ge go thongwa poledisano 

gare ga Kgoteledi le ba ga Seporo. Poledisano yeo e tlisa thulano ka gare ga 

lapa le tee, ke gore gare ga batswadi (boSeporo) le ngwana wa bona, Kgano. 

Lentsoane o somisitse dithekniki tse pedi, e I ego ya phapantsho go fapantsha 

baanegwa ba lapa le tee ka go thulantsha bogologolo (boSeporo) le 

sebjalebjale (Kgano ). Gape le thekniki ya moriti, ke gore thulano ya 

boSeporo le Kgano e emela thulano gare ga Kgoteledi le Dikgoneng. 

Thulano ya lapa la Seporo e godiswa ke gore boSeporo ba thekga Kgoteledi 

(bogologolo) gomme ba lwa le Dikgoneng (sebjalebjale) ka taba ya ge a rata 

go nyala Mihloti. Lentsoane o tswela pele ka go hlalosa thulano yeo ya lapa 

le tee ka go hlagisa Seporo gore e be yena yo a gatelelago go se kwane le 

lenyalo la Dikgoneng ka mantsu a: 

"Ga re thulane le dikgopolo ~sa bafsa ge ba re dilo di 

fetogile, gomme go rena sebjalebjale ... Nna ke re ge re 

ka ya le thato ya mosemane yo, re tla segwa ke 

dinonyana. Ge a ka re o re roma bathong bao re no gana 

nnang . . . Tabanyana ye ya gagwe ga re e tsene, ebile ga 

re e amogele legatee." (Letl. 43). 

0 tswela pele gape ka go tsweletsa Kgano gore e be yena yo a gatelelago 

sebjalebjale ka go thekga Dikgoneng ka go re: 

"Mo feng seo a se nyakago. Mapelo o ja serati ... Mo 

tlogeleng a ikgotsofatse. Ge a rata kgarebe yeo o a e 

rata." (Letl. 44). 

Ka Iebaka Ia thulano yeo ya batho ba lapa le tee, leeto Ia Kgoteledi le thoma 

go godisa maatlakgogedi ka gobane le mo nagamagaeng go thulanywa 

bogologolo le sebjalebjale go swana le ditoropong. Ka go realo mathata a 

Kgoteledi ga a rarollwe ke thulano yeo. 

Thulano ya lapa la Seporo ya bogologolo le sebjalebjale e gapeletsa 

Kgoteledi gore a tswele pele ka leeto mo kgaolong ya senyane Ia go ya kua 

GaMasemola go Phahlakwena. Lentsoane o dirisitse thekniki ya boipoeletso 

go gatelela bohlokwa bja leeto leo ge Kgoteledi a eya go kgontshisisa gape 

bonnete bja taba yeo ya bogologolo. 0 tswela pele gape ka go somisa 

thekniki ya phetogonepiso gore e be Kgoteledi yo a laodisago ditaba tseo tsa 

ketelo ya gagwe ka tsela ye: 

"Phahlakwena, ke gakanegile go feta ka mokgwa woo o 

naganago. Ge o mpona ke le mo ke tlisitswe ke 

mararankodi a Dikgoneng. Dikgoneng o salasalane le 

kgarebe tsoko ya Motsonga. Ga a nyake go kwa selo ka 

yena." (Letl. 46). 

Leeto leo le na le maatla a magolo ka gobane le fapantsha bogologolo 

(Kgoteledi le Phahlakwena) le sebjalebjale (Dikgoneng le Phaswane). 

Phapano yeo e dira gore Kgoteledi a palelwe ke go hwetsa tharollo ya 

mathata a gagwe ka lebaka Ia gore o gahlane le mathata a go swana le a lapa 

la gagwe. Lentsoane o somisa thulano ya Phahlakwena le Phaswane bjalo 

ka moriti wa Kgoteledi le Dikgoneng. Seo se ra gore thulano ya 

Phahlakwena le morwa wa gagwe, Phaswane, ka ge a robile kgarebe ya 

Mothosa, Thandi Radebe, leoto gomme a rata go mo nyala, e emela (thulano) 

ya Kgoteledi le Dikgoneng ge a nyaka go nyala kgarebe ya Motsonga, 

Mihloti. 

Ditaba tsa Phaswane ge a rata go tswalanya lapa Ia gabo le morafe o sele wa 

Mathosa, di na le mohola ka gobane di tiisa lebaka Ia gore le mo 

dinagamagaeng bophelo bo fetogile. Lesogana le ka ikgethela mosadi kae 

goba kae go sa hlokomelwe polelo goba mmala wa motho ka gore !erato ga 

le na mollwane wa bomorafe. Ke gore segologolo le mekgwa ya setso ga di 

sa salwa morago mo ditabeng tsa lerato goba lenyalo. Gape di thekga ditaba 

tsa Kgano le Dikgoneng ge bare mehla le mabaka di fetogile, mmapelo o ja 

serati, senyakelwa ga a se rate. 

Go palelwa moo ke ditaba tsa bogologolo go fetotse bophelo bja Kgoteledi 

gore a thorne go bona dilo ka leihlo le lengwe ge a le tseleng ya go boela 

GaMarishane. Seo a se lemogilego ke go fetoga ga dilo tse, mea go, temo le 

diruiwa gore ga e sa le tsela a bego a di tseba kgale a sagola. Lentsoane o 

somisitse dithekniki tse pedi, e lego seka le tekolapejana ka nako e tee ge 

a gatelela phetogo yeo ya bogologolo. Ka go realo meago, temo le diruiwa 

ke dika tseo di emelago phetogo ka gobane di kgonne go thusa Kgoteledi 

gore a lemoge ge bogologolo (magaeng) bo fetogile. Le ge e le gore e sa le 

nagamagaeng mo ba phelago bophelo bja segologolo, tswelopele ga e Iehane 

le sebjalebjale fela. Ka gona go ka thwe phetogo yeo ya bophelo e fetotse 

bophelo bja Kgoteledi, a kgona go amogela gore bogologolo ga bo ganetse 

tswelopele. 

Phetogo yeo ya bophelo bja bogologolo yeo e lemogwago ke mmadi e tiisa 

phetogo yeo ya Kgoteledi. Seo se ra gore go a tshepisa gore mafelelong 

Kgoteledi a ka hlalosa phetogo yeo ka go kgopela tshwarelo go Dikgoneng, 

gape a amogela gore mehla Ie mabaka di fetogile, go rena sebjalebjale. Ke 

ka fao Lentsoane a dirisago thekniki ya tekolapejana go lemosa mmadi 

bohlokwa bjoo bja phetogo yeo ya bophelo. 

Serudu (1989: 45) le Brooks le ba bangwe (1975: 884) ba hlalosa 

tekolapejana ka go re ke thekniki yeo e somiswago ke mongwadi ge a rata go 

hlagisa seo se tlogo direga mafelelong goba ge a utollela mmadi gannyane 

ditiragalo tseo di tlogo direga ka moragonyana mo kanegelong ya gagwe. 

Taba yeo e tiiswa ke Cuddon (1998: 326) ka gore: 

"A well-constructed novel, for instance, will suggest at 

the very beginning what the outcome may be, the end is 

contained in the beginning and this gives structural and 

thematic unity." 

Seo a se gatelelago ke kwano ("unity") yeo e I ego gona gare ga ditiragalo tsa 

mathomo le tsa mafelelo. 

Ka tsela yeo go ka thwe thekniki yeo e godisa maatlakgogedi ao a bego a 

fokotsegile ge Kgoteledi a amogela phetogo ya bophelo ka dilo tseo a di 

bone go ka mahlo kua Bopedi gore le tsona di fetogile. Gape phetogo yeo e 

tsosa kgahlego ya mmadi gore a balele pele ka ge a rato tseba tseo di tlogo 

direga ka Kgoteledi mo mafelelong a kanegelo ye. 

Leeto la kgaolo ya lesome le bohlokwa kudu go feta ao a setsego a 

hlalositswe ka gobane le tsosa maatlakgogedi ao a bego a fokoditswe ke 

Kgoteledi ge a lemoga phetogo ya bophelo. Go mmadi, maatlakgogedi ao a 

godiswa ke phisegelo ya go rata go tseba ge e le gore Thola o tlo amogela 

ditaba tsa Kgoteledi tsa phetogo ya bophelo goba o tlo thulana le phetogo 

yeo. Bohlokwa bja leeto leo bo gatelelwa ke Lentsoane ka go somisa 

thekniki ya boipoeletso ge a tsweletsa gape thulano gare ga molwantshwa, 

Dikgoneng (sebjalebjale) le moemedi wa molwantshi, Thola (bogologolo). 

Ka thulano yeo o rata go tiisa bosoro bja Thola ge a gana go amogela 

diphetogo tseo di tlisitswego ke sebjalebjale go swana le ge a fapana le 

Dikgoneng ge a sena go reka sefatanaga, gape a raka Mihloti ge a etetse 

Dikgoneng ka lapeng labo. 

Lentsoane o dirisitse thekniki ya seka, e lego sefatanaga seo se emelago 

sebjalebjale, gomme ka sona o gatelela thulano ya bogologolo le sebjalebjale. 

0 tswela pele gape ka go somisa thekniki ya tharano go raraganya ditaba 

tseo di godisago maatlakgogedi. Tharano yeo e lemogwa ge mongwadi a 

hlalosa ditiragalo tse pedi tsa go se swane ka go di tsweletsa ka nako e tee 

mo mafelong a a fapafapanego. 

Mo go Megokgo ya Lethabo, Lentsoane o hlalosa ditaba tsa Kgoteledi mo 

kgaolong ya senyane ge a le kua Bopedi ga boSeporo le ga Phahlakwena. 

Ditaba tsa Dikgoneng tsona di diragala kgaolong ya lesome ka gae ge a 

thulana le Thola ka taba ya go reka sefatanaga, gape le ka taba ya ge Thola 

a sena go raka Mihloti ge a tlile go mo etela. Ditiragalo tse pedi tseo, tsa 

Kgoteledi le tsa Dikgoneng, di bohlokwa ka go bane di direga ka nako e tee 

mo mafelong a a fapanego, e lego kua dinagamagaeng (tsa Kgoteledi) le mo 

toropong (tsa Dikgoneng). Gape Lentsoane o di hlalosa ka go di latelantsha 

mo sengwalong sa gagwe ka dikgaolo, a thoma ka go laodisa tsa Kgoteledi 

pele, tsa Dikgoneng le Thola tsona tsa latela ka morago. Bohlokwa bja 

ditiragalo tseo gape bo godiswa ke gore tiragalo ya pele ya Kgoteledi e 

lebane le ge a amogela phetogo ya bophelo bja bogologolo. 

Kamogelo yeo e theosa maatlakgogedi ka gobane ga go bonagale thulano 

gare ga bogologolo (Kgoteledi) le bogologolo (bo Seporo) mola tiragalo ya 

bobedi yona e lebane le thulano ya bogologolo (Thola) le sebjalebjale 

(Dikgoneng). Thulano yeo e na le maatla a magolo ka gore e godisa 

maatlakgogedi ao a bego a fokotsegile. 

Ka go realo Lentsoane o raraganya ditiragalo tse pedi tseo ka lebaka la gore 

o rata go tsosa kgahlego ya nunadi gore a lemoge ge nako e tee e kgona go 

thulantsha mafelo a bogologolo ( dinagamagaeng) le a ditoropong 
(sebjalebjale ). 

Kgaolo ya lesometee ke ye kopana gomme bokopana bjoo bona le mosomo. 

Kgaolong yeo Lentsoane o godisa ditaba tseo di lebanego le mathata a padi 

yeo, e a tsweletsago ka go bane Kgoteledi o boela gae gomme o tlo thulana 

le Dikgoneng. Thulano yeo e tlo ba ya mafelelo ye soro, ka gore ba leloko 

ba tiisitse maemo a gagwe, e ka ba sehloa sa padinyana yeo. Fela seo 

Lentsoane a se dirago ke go sirosa mathata ao ka go tlaleletsa tlhaloso ya 

leeto la Kgoteledi ka ditaba tseo di sego bohlokwa. Ditaba tseo di akaretswa 

ka go re; ge pese e fthla leeto Ia thoma; ge Dikgoneng a gahlanetsa Kgoteledi 

seteiseneng sa Gauteng gomme ba eya ka gae; ge a amogelwa ka gae ke bana 

ba gagwe, Dikgoneng le Thola. Le ge ditaba tseo di sa Iehane le mathata ao 

a ba lapa Ia Kgoteledi, di bohlokwa. Ke gore mohola wa tsona ke go 

galefisa phisegelo ya mmadi ka go diegisa ditaba tseo di lebanego le go 

rarolla mathata ao a lenyalo Ia Dikgoneng. 

Gape ditaba tseo ga di nepise mafelelo a leeto leo la Kgoteledi eupsa di fega 

Dikgoneng le Thola. Seo se tiiswa ke gore bona ka bobedi ba be ba letile 

ebile ba fela pelo gore Kgoteledi o tlo ba botsa ka tharollo ya mathata a 

Dikgoneng eupsa gwa se be bjalo. Ka tsela yeo go ka thwe Lentsoane o 

somisitse thekniki ya go diegisa ditaba ge a akaretsa mafelelo a leeto la 

Kgoteledi Ia go tioga GaMarishane go fthla ka lapeng Ia gagwe, Diepkloof. 

Ge thekniki yeo e hlaloswa go ka thwe ke ge mongwadi a diegisa ditaba goba 

ditiragalo tseo di lebanego le lebaka le le itsego ka go di tlaleletsa ka ditaba 

tseo di nago le mohola wa go godisa maatlakgogedi. 

Go ka rungwa ka gore kgaolo ye ke ye kopana gape e bohlokwa ka go bane 

e akaretsa mafelelo a leeto la Kgoteledi. Gape e dira gore mmadi a fele pelo 

ya go rata go tseba mafelelo a thulano ya bogologolo le sebjalesebjale. 

Bohlokwa bja kgaolo ya lesornepedi bo godiswa ke gore e lebane le 

kakaretso ya ditaba tsa leeto la Kgoteledi tsa thulano ya bogologolo le 

sebjalebjale gape le go fetoga ga bophelo bja Kgoteledi. Lentsoane ga a 

hlalose selo ka ga Kgoteledi ge a ipolela gore yena o amogetse phetogo ya 

bophelo bja bogologolo. Mmadi ke yena yo a itemogelago phetogo yeo mo 

go Kgoteledi ge a bona mediro ya gagwe e fetogile. Mediro yeo e 

tsweletswa ke Lentsoane ka go somisa thekniki ya phetogonepiso ge 

Kgoteledi a fetola Thola ka tsela yeo a sa mo tlwaetswago yona ka mantsu 

a: 

"0 se ke wa re ngwanaka ke moisana wa kgang. 0 na le 

borumolane . . . Tsa gagwe ke nyaka gore re di soge re le 

ka moka gore yo mongwe le yo mongwe a kgotsofale. Ga 

ke nyake mathata gape." (Letl. 63). 

Karabo ya mohuta wo ya Kgoteledi e makaditse Thola ka gobane o tseba 

mmagwe a thusana le yena gomme ba thulana le Dikgoneng. Gape mediro 

yeo e bonagala ka fao Kgoteledi a dirisitsego mokgwa wo mobotse wa go 

anegela bana ba gagwe ditaba tsa kua Bopedi ba dutse felo go tee. Seo a se 

gateletsego ke gore boSeporo ga ba kwane le taba ya Dikgoneng ya go nyala 

merafeng e sele. Gape yena o nyamisitswe ke ge a gahlana Ie ditaba tsa go 

swana le tsa Dikgoneng kua ga Phahlakwena tsa gore morwa wa gagwe, 

Phaswane, o robile kgarebe ya Mothosa leoto, ebile o rata go mo gorosa. 

Dikgoneng o kweswa bohloko ke ditaba tsa boSeporo tseo di thekgago 

Kgoteledi (bogologolo) gomme o thabiswa ke tsa Phaswane le Thandi ka 

gore di emela ditaba tsa gagwe le Mihloti (sebjalebjale). Thola o thulana le 

lethabo Ia Dikgoneng ka gobane yena o thekga seo se boletswego ke 

boSeporo (bogologolo). Lentsoane o dirisitse thekniki ya boipoeletso go 

hlagisa gape thulano ya go swana le ya pele ya bogologolo le sebjalebjale. 

Thulano yeo e kgonthisisa gabotse gore Thola, e lego moemedi wa 

molwantshi, Kgoteledi, o gana go fetoga le mabaka. 

Ka lebaka leo go ka rungwa ka gore kgaolo ye e na le mohola wo mogolo ka 

go bane mmadi o kgona go bona bohlokwa bja leeto la Kgoteledi ka mediro 

yeo e fetogilego gore o amogetse phetogo ya bophelo. Thulano ya 

Dikgoneng le Thola le yona e na le maatla a magolo ka gore e hlohleletsa 

mmadi gore a balele pele. 

Moho Ia wa kgaolo ya lesometharo ke go gatelela pelaelo le letshogo mo go 

Dikgoneng mabapi le lenyalo la gagwe le Mihloti, kgarebe ya Motsonga 

(sebjalebjale). Letshogo le dipelaelo tseo di godiswa ke ditaba tsa boSeporo 

tseo Kgoteledi a tlilego natso kua Bopedi ge a re le bona ba gana ge 

Dikgoneng a nyala Mihloti ka lebaka Ia bomorafe. Thekgo ya boSeporo 

(bogologolo) go Kgoteledi (bogologolo) e thulana le kgopolo ya Dikgoneng 

ya sebjalebjale. Thulano yeo e tshosa Dikgoneng, o thoma go ba le pelaelo 

ka ge a sa tsebe bonnete bja ditaba tsa matsatsi a selehono. 0 bona o ka re 

o dirile phoso ge a ratana le Mihloti. Letshogo leo Lentsoane o le tsweletsa 

ka thekniki ya phetogonepiso, e lego polelo ya Dikgoneng ge a etela 

mogwera wa gagwe, Bareng. Dikgoneng o bolela ka gore: 

"Monna, se bolele ka tsa Mamelodi. Ge ke ilalo ke 

tshabile tsona ka kua gae. Ga ba nyake go kwa selo ka 

tsona . . . Gabotse ba re ba nyaka kgarebe ya Mopedi e 

sego ya mohlobo wo mongwe." (Letl. 68). 

Leeto leo le bohlokwa ka gobane le kgonthisisa bonnete bja ditaba tseo tsa 

sebjalebjale. Lentsoane o dirisa gape thekniki ya boipoeletso go hlalosa 

dikopano tse pedi, e lego (a) ya Dikgoneng le Bareng, le (b) ya Dikgoneng 

le Matsea. Seo Lentsoane a ratago go se gatelela ke gore sebjalebjale ga se 

a loka, ke gore go ratana ga Dikgoneng le Mihloti ga se taba ye e sa lokago, 

le ge go ganetswa ke mekgwa/ bophelo bja bogologolo. Go bontsha 

bohlokwa bja taba yeo 0 somisitse dikopano tseo tse pedi, eupsa 0 di dirisitse 

ka bokgoni. Bokgoni bjoo bo lemogwa ge a thoma a gahlana le motho yo 

mofsa (Bareng) yo a tsebago/ tlwaetsego tsa sebjalebjale, fela a tioga gape 

moo a ya go gahlana le Matsea, monna yo mogolo yo a tsebago tsa 

sebjalebjale le tsa bogologolo. 

Bohlokwa bja kopano ya Dikgoneng le Matsea bo lemogwa ka tsopolo ye e 

latelago ka go bane e tsweletsa maemo a bohlokwa a Matsea: 

"Matsea e be e le motho yoo aka mo kgotholelago boimo 

bjoo a bo rwelego. Gape e be e le motho wa go hloka 

tshele, wa pelo ye telele. Ke gantsi Dikgoneng a mmona 

a thusa batho ge ba le kgakanegong ka dikeletso tse 

bohlokwa." (Letl. 69). 

Ka go realo thekgo ya Matsea e bohlokwa ka gore e kgolllle go tlosa letshogo 

le dipelaelo tsa Dikgoneng gomme ya tiisa bonnete bja sebjalebjale. Thekgo 

yeo ya Matsea e thulana le tebanyo ya Kgoteledi (bogologolo) ka lebaka Ia 

gore yena ga a rate ge Dikgoneng a nyala Mihloti. Ka fao thulano yeo e 

lebane le ditiragalo tse pedi, e lego (a) phetogo ya Kgoteledi le (b) thulano 

ya Kgoteledi le Matsea. 

(a) Phetogo ya Kgoteledi 

Thulano ye e lego gare ga bogologolo (Kgoteledi) le sebjalebjale (Matsea) 

e tiisa ditaba tseo di lebanego le phetogo ya bophelo bja Kgoteledi. Seo se 

ra gore ke phetogo yeo a e lemogilego ge a le kua Bopedi kgaolong ya 

senyane ge a bona phetogo ya dilo tsa go swana le meago, masemo le 

diruiwa. Phetogo yeo ga se ya nnete ya ka pelong ya gagwe, ke ya go bonwa 

ka mahlo. Ge Kgoteledi a boela lapeng la gagwe Diepkloof, go be go letilwe 

gore thulana ya gagwe le Dikgoneng ya ge a rata go nyala Mihloti, e tlo 

tswela pele. Tiragalo yeo Lentsoane ga se a e hlalosa ka tsela yeo ka go bane 

a lemogile gore e a tsebega, gape e ka se be le maatla a magolo. Ke ka fao 

a godisago gape maatlakgogedi ka go sutisa maatla a thulano yeo ka go fetola 

baanegwa, Dikgoneng" gomme a hlagisa Matsea, e lego moriti wa 

Dikgoneng yo a emelago sebjalebjale, yoo bjale a thulanywago le Kgoteledi. 

(b) Thulano ya Kgoteledi le Matsea 

Kgoteledi le Matsea bobedi ke batho ba bagolo eupsa baa fapana ka go bane 

Kgoteledi o emela bogologolo mola Matsea a emela sebjalebjale. Seo se 

hlolago thulano gare ga bona ke gore Matsea o thekga lenyalo Ia Dikgoneng. 

Ka fao Kgoteledi o thulana le yena ka ge a lemogile gore Matsea o thusa 

Dikgoneng gore a dire diphoso tsa go latela mekgwa le ditlwaelo tsa 

sebjalebjale mola Matsea yena a bona thekgo yeo e lokile. 

Go ka rungwa ka gore thulano yeo ya bogologolo le sebjalebjale, ga se ya 

baanegwa ba babedi fela, e lego Kgoteledi le Dikgoneng, eupsa e lebane le 

batho ba bantsi goba setshaba. Ka tsela yeo go ka thwe thulano yeo e 

bohlokwa ka go bane ga se ya go godisa maatlakgogedi fela, eupsa e swantsha 

gape le phetogo ya bophelo bja Kgoteledi. 

6.5.4 Kakaretso 

Tswetsopele e theilwe godimo ga maeto a mabedi, e lego la Kgoteledi 

(bogologolo) le Ia Dikgoneng (sebjalebjale). Lege maeto ao ka bobedi a sa 

lekane ka maatla, eupsa a na le mohola wa go godisa maatlakgogedi. Leeto 

Ia pele la Kgoteledi la go ya Bopedi (bogologolo) le laodiswa ka botelele ka 

go bane le Iehane le ditaba tsa thulano ya bogologolo le sebjalebjale, gape le 

phetogo ya bophelo bja Kgoteledi bja bogologolo. Lentsoane o godisa 

maatlakgogedi a leeto leo ka go somisa dithekniki tse: phetogonepiso, seka, 

go akgofisa nako, phapantsho, boipoeletso, moriti, tekolapejana, tharano le 

go diegisa nako. Maatlakgogedi a kanegelo ye ya Lentsoane a fokotswa ke 

ge Kgoteledi a sena go lemoga dilo tseo di fetogilego kua Bopedi gore 

bophelo le bjona bo fetogile. Ona a tsoswa gape ke thulano ya Thola, moriti 

wa Kgoteledi (bogologolo) le Dikgoneng (sebjalebjale ). Lentsoane o godisa 

maatlakgogedi ale gape ka go dirisa thekniki ya boipoeletso ge a tsweletsa 

leeto la Dikgoneng la go ya go Bareng le go Matsea go thulaganya 

bogologolo (Kgoteledi) le sebjalebjale (Matsea). 

v 

6.6 KAKARETSOMOKA 

Mo kgaolong ye taba ye bohlokwa yeo e gateletswego malebana le ditiragalo 

ke thulano ya bogologolo le sebjalebjale ka gobane ke yona yeo e hlolago 

maatlakgogedi. Go lemogilwe gore kanegelo ya Lentsoane e theilwe kudu 

godimo ga tikologo ya tshwanelo go phala ya seka le atmosfere ka lebaka la 

gore e nepisa lerato, ga se ya lebana le letshogo. Tswetsopele e bopilwe ka 

maeto a mabedi, e lego la Kgoteledi le la Dikgoneng. Leeto la Kgoteledi le 

hlalosa phetogo ya bophelo bja gagwe bja bogologolo mola la Dikgoneng le 

nepisago go tiisa taba yeo ya gore phetogo e Iehane le bophelo ka gobane 

yena ke motho wa sebjalebjale. Ka go realo Lentsoane o somisitse kudu 

thekniki ya boipoeletso go godisa maatlakgogedi a leeto Ia Kgoteledi le la 

Dikgoneng. 

7. KGAOLOYABOSUPA 

7.1 THULAGANYO IV 

7.2 MATSENO 

Kgaolo ye e tsinkela dikokwane tse pedi tsa mafelelo tsa thulaganyo, e I ego 

sehloa le tlemollo ya lehuto. 

7.3 SEHLOA 

Ge Groenewald (1993:22) a hlalosa kgopolo ye, sehloa, ore ke magomo a 

maatlakgogedi. Polelo yeo e tlaleletswa ke Wales (1989:67) le Shipley 

( 1979:51) ka go re ke mafelelo a tswetsopele. Ke gore ke fao dithulano tseo 

di be go di hlatloga ka go late lana di fihlago seremong; ditaba ga di sa tswela 

pele go feta fao di lego gona. Magato ao a khuduego a gatelelwa ke Lawson 

(1965:269) ge a tsopola Barret ka gore: 

"The climax is that point in a play at which the action 

reaches its culmination, most critical stage in its 

development after which the tension is relaxed or 

unraveled". 

0 gatelela gore sehloa se Iehane le mafelelo a phisegelo. Ke ka fao Serudu 

leba bangwe (1985: 118) ba rego gee le thapo go ka thwe e ngangegile ka 

fao e lego gore e ka kgaoga nako ye nngwe le ye nngwe. Ke mafelelo a 

ngangego; ke kgato ya go tsea maikemisetso. Ka go realo ke magato a 

khuduego ye kgolo, ao mo go ona baanegwa (molwantshwa le molwantshi) 

ba rumago dithulano tsa bona. MacDonellle ba bangwe ( 1979:548) ba ruma 

ka gore sephetho seo se nepiso tharollo ya mafelelo ya mathata: 

"The climax takes place where the reader experiences the 

greatest emotional response to a character's problem, 

when the situation is such that the conflict must be 

resolved one way or another". 

Seo se ra gore sehloa ke bofelo bja thulano, ke gore fao go felelago mathata, 

ga go sa tlo ba maatlakgogedi a mangwe. 

Ge go yo sekasekwa sehloa, go tlo latelwa lenaneo le: 

(a) Kakaretso ya ditiragalo tsa sehloa. 

(b) Sehloa saMegokgo ya Lethabo. 

7.3.1 Kakaretso ya ditiragalo tsa sehloa 

Leeto Ia Dikgoneng la go ya go Matsea le tiisa sehloa. Phetogo ya ditaba e 

nepiswa ka lona leeto leo. Ditiragalo tseo di lebanego le sehloa di tswelela 

kgaolong ya Iesomenne ge Lentsoane a hlalosa gore Mihloti ga a sa gata 

leoto Ia gagwe ka lapeng Ia Kgoteledi. Taba yeo e tshwenya Dikgoneng le 

Mihloti ka go bane ga ba tsebe pheletso ya mathata a bona ao baa hlolelwago 

ke Kgoteledi le Thola. Go se etele ga Mihloti ka gaboDikgoneng go 

thabisitse Kgoteledi le 'Thola. Ke gore ba be ba gopola o ka re morero wa 

bona wa go rata go thibela lenyalo la Dikgoneng le Mihloti o atlegile. Ka 

thoko ye nngwe babe ba sa tsebe selo seo se diregago. Dikgoneng ke yena 

yo a bego a swere tsela nako le nako, a etela Mihloti kua Tshwane ka ntle le 

go tsebisa Kgoteledi le Thola. 

Lerato la bona le godiswa ke taba ya Mihloti ge a sena go tsebisa Dikgoneng 

gore o imile, o tshetswe ke dikgwedi tse pedi. Dikgoneng o thabisitswe ke 

go kwa ditaba tseo kudu ge a lemoga gore Mihloti o setse a lomile mmagwe 

tsebe. Ba ga Manganyi le bona ba amogetse ditaba tseo ka diatla tse pedi ka 

go bane ba rata ge Dikgoneng aka aga motse le ngwana wa bona, Mihloti. 

Dikgoneng o feditse le mogopolo wa gagwe gore o ya go dira seo se ratwago 

ke pelo ya gagwe. Le ge ka gabo ba ka leka go mo thibela go tswetsa pele 

maikemisetso a gagwe, a ka se ba theeletse. 

7.3.2 Sehloa sa Megokgo ya Lethabo 

Gabotse sehloa se arotswe ka dikgato tse pedi, e I ego: (a) Kgato I le (b) 

Kgato II 

(a) Kgato I 

Kgato ye e tswelela ka morago ga thulano ya Kgoteledi le Matsea. 

Bohlokwa bja yona bo tliswa ke go hlokega ga thulano gare ga Dikgoneng 

le Kgoteledi ka lebaka la go rakwa ga Matsea. Lentsoane o rulaganya ditaba 

tseo ka go laetsa gore maatla a thulano a fedile ka polelo ye: 

"Dikgoneng o lebile gae gomme go fihleng a tamisa, a 

nama a leba malaong ka ntle le go ngwatha." (Letl.71). 

Go hlokega ga thulano ka tsela yeo go gatelela taba ya gore sebjalebjale se 

tlo amogelwa gomme diphapano tsela tsa thulano ya bogologolo Ie 

sebjalebjale di tlo fela. Ka gona go ka thwe tiragalo yeo e na Ie mohola wo 

mogolo ka ge e godisa maatlakgogedi. Mmadi o fisegelwa go tseba fao 

ditaba tseo tsa sebjalebjale di tlogo felela gona. Phisegelo yeo e godiswa ke 

150 

Digitised by the University of Pretoria, Library Services 2013

 
 
 



gore Kgoteledi ka molomo ga a eso a kwana le maikemisetso a Dikgoneng 

a go nyala Mihloti. 

(b) Kgato II 

Kgato ye ke sehloa sa padinyana ye ya Lentsoane. Y ona e bohlokwa ka 

go bane e Iehane le ditaba tsa go ima ga Mihloti. Lentsoane o tiisa seo ka go 

dirisa thekniki ya phetogonepiso gore e be Mihloti yo a botsago Dikgoneng 

ditaba tseo ka go re: 

"Tseba gore ke mosadi. Ke tshetswe ke tse pedi. Ke ile 

ka re ke lebeledisise gabotse, ke se fofe pele ga meropa. 

Go bjalo. Re letetse thagaletswalo ya rena." (Letl.73). 

Dikgoneng o amogetse ditaba tseo ka lethabo le legolo ka ge a be a ipona 

gore bjale o fthlile bofelong bja mathata a gagwe. Ke gore phisegelo ya 

gagwe ya go rata go aga motse le Mihloti e fthlile seremong ka go bane ba tlo 

tlemaganywa ke ngwana. Lentsoane o gatelela taba yeo ka polelo ye: 

"Dikgoneng o bone kgole e le moo a tswago, gomme 

kgauswi e le moo a yago." (Letl.74). 

Taba yeo ya go ima ga Mihloti e na le mohola wo mogolo ka lebaka la gore 

e tlositse letshogo le dipelaelo tsa Dikgoneng, tseo di bego di leka go mo 

thibela gore a se fthlelele tebanyo ya gagwe; eupsa ga se tsa atlega. Go ima 

moo gape go tiisa kgaoganyo ya malapa a mabedi, e lego: 

(i) Lapa Ia boDikgoneng. 

(ii) Lapa le lefsa la Dikgoneng le Mihloti. 

Ke gore bjale Dikgoneng o tlo bale maikarabelo a mafsa a go hlokomela lap a 

Ia gagwe, gomme a kgaogane le lapa labo. Taba yeo e tiisetswa ke ditaba tsa 

Bibele; Genesi 7, tema ya bobedi, temana ya masomepedinne gee re: 

"Ka baka leo monna o tlo tlogela tatagwe le mmagwe, a 

gomarela mosadi wa gagwe, gomme ba tlo ba nama e 

tee." 

Seo se ra gore kgato ye e tiisa lebaka Ia gore mafelelong Kgoteledi o tlo 

fetoga, a tlogela bogologolo gomme a amogela sebjalebjale . 

...., 

7.3.3 KAKARETSO 

Sehloa sa kanegelo ya Lentsoane se arotswe ka dikgato tse pedi, e I ego kgato 

ya go lebana le go hlokega ga thulano ka lapeng Ia Kgoteledi ka morago ga 

go rakwa ga Matsea, le kgato ya go nepisa go ima ga Mihloti. Tiragalo ye 

ya go ima ga Mihloti, e bohlokwa kudu ka gobane ke mafelelo a 

maatlakgogedi ale a be go a godiswa ke thulano ya bogologolo le sebjalebjale. 

Ka go realo go ka thwe ke sehloa sa padinyana ya Lentsoane. Gape taba ye 

ya go ima ga Mihloti e gatelela gore sebjalebjale se tlo amogelwa ka lebaka 

Ia gore Dikgoneng le Mihloti ba tlo tlemaganywa ke ngwana, ka ge Mihloti 

e le kgole. 

Go latela kokwane ya mafelelo ya thulaganyo, tlemollo ya lehuto. 

7.4 TLEMOLLO Y A LEHUTO 

Kgopolo ye, tlemollo ya lehuto, go ka thwe ke tiragalo ya mafelelo fao go 

fediswago ditaba mo kanegelong. Ke ka fao Mojalefa (1995:25) le 

Altenbemd le Lewis (1966:24) ge ba tiisa seo ba rego ke mo ditaba di 

felelago gona. Go ka thwe ke go rungwa ga diphapano le makatika ao a be go 

a diragalela molwantshwa. Tlhaloso ya boMojalefa e tlaleletswa ke Fowler 

(1991:58) ka tsela ye: 

"Denouement denotes the neat end of a plot, the fmal 

resolution of all conflicts in a play, the tying up of loose 

ends, usually in the last act or even scene." 

Seo a se gatelelago ke gore tlemollo ya lehuto ke magomo a mabotse a 

dithulano kua bofelong bja ditaba. Ka go realo go ka thwe ke go rarollwa ga 

bothata bjola bo bego bo tsositse hlogo bo sa kgone go boela morago goba 

go fetela pele. Ge Baldick (1990:55) aruma tlhaloso ya kgopolo yeo, ore 

ke: 

"The clearing up or "untying" of the complications of the 

plot in a play or story; usually a fmal scene or chapter in 

which mysteries, confusions, and doubtful destinies are 

clarified." 

0 bolela gore ke fao mathata ka moka a go fapana a rungwago gona. Ke 

gore ditaba di fthlile seremong. 

Pele go nyakisiswa kokwane ye ya mafelelo, tlemollo ya lehuto, go tlo 

akaretswa ditiragalo tsa go lebana le karolo ye ya kanegelo. Ditaba tseo di 

lebane le dikgaolo tse pedi tsa mafelelo, e lego kgaolo ya Iesomehlano le 

kgaolo ya lesometshela. Gape go tlo lemogwa gore ditiragalo tseo ke tse 

telele. 

153 

Digitised by the University of Pretoria, Library Services 2013

 
 
 



7.4.1 Kakaretso ya ditiragalo tsa tlemollo ya lehuto 

Kgaolo ya lesomehlano e Iehane le lenyalo Ia Dikgoneng le Mihloti. Ke 

gore malome wa Mihloti, Maswanganyi, o ba felegeditse kua ga masetrata 

go yo saena. Batswadi ba Mihloti, ba Manganyi, ba thabetse ditaba tseo 

mola Kgoteledi le Thola e le dingangele, ba thulana le Dikgoneng ka taba 

yeo ya go saena le Mihloti ka ntle le tumelelo ya bona. Kgoteledi o rile go 

lemoga setiftkeiti sa lenyalo Ia bona, a swarwa ke bolwetsi bja pelo gomme 

a iswa bookelong. 0 lokolotswe ka morago ga matsatsi a mahlano. 

Moruti Maphutha o tlile ka gae go tla go kgothatsa Kgoteledi gore a buse 

pelo, gomme a amogele diphetogo tsa bophelo bja selehono. Kgoteledi ka 

pelong, o be a sa kwane le ditaba tseo. Yena o dumetse fela ka go ba tshela 

phori mahlong ka ge a be a lemoga gore a ka se kgone go dirolla seo se 

diragetsego. Ka bofora o rometse boSeporo ga Manganyi gore ba ye go 

phophotha molato le go kgopela sego sa meetse. Yena le Thola ba be ba 

ikanne gore lege Mihloti aka goroga, ba ka se dule le yena. Ka lebaka la go 

tseba ba lapa labo, Dikgoneng o ile a logela ditaba tseo maano. 

Mo kgaolong ya lesometshela go ntshwa magadi. Ba Manganyi ba lokolla 

Mihloti go ya bogadi. Dikgoneng o mo nyaketse ngwako mo kgauswi le ka 

gabo. Mihloti bjale o phethile dithuto tsa booki, o soma bookelong bja 

Baragwanath. Ge matsatsi a gagwe a go ya setswetsi a fihla, a ya ga gabo 

kua Mamelodi ka ge a be a tseba gore Kgoteledi a ka se kgone go mo 

hlokomela ge a fetsa go belega. 0 gorogile le mosemane, a mo reela leina 

Ia Lehlagare, ka morago a boela lapeng Ia gagwe, Diepkloof. Taba yeo e 

ilego ya makatsa Dikgoneng le Mihloti ke ge ba bona Kgoteledi a tlile ka 

lapeng Ia bona la mathomo. Yena o tlisitswe ke mathata ao a mo tshwenyago 

ka pelong ya gagwe, ao a kilego a a direla Dikgoneng ka maikemisetso a go 

mo thibela go gahlana Ie Mihloti. 0 Iaeditse boitsholo ka go ba lebogisa ka 

ntlo yeo ba e hweditsego gape le ka lesea leo le okeditsego lapa Ia Lediga. 

Go rile go sa setse dikgwedi di se kae pele ga monyanya wa Dikgoneng le 

Mihloti, Kgoteledi a thoma go golelwa ke bolwetsi bjola bja pelo, a iswa 

bookelong. Mo bookelong o be a hlokometswe ke Mihloti. Ge a bona gore 

o saletswe ke matsatsi a se makae a go phela, ke ge a kgopela tshwarelo go 

Mihloti le Dikgoneng. A kgopela Thola gore a swarane le bona gabotse, ba 

ribege tseo di diragetsego. Ka morago ga go tlisa kwano go bana ba gagwe, 

a hlokofala. 0 bolokilwe ke Moruti Maphutha kua GaMarishane. Ge 

modiro wa poloko o fela, bophelo bo ile bja tswela pele. Thola, Dikgoneng 

le Mihloti ba phela mmogo bjalo ka bana ba letswele. 

7.4.2 Tiriso ya tlemollo ya lehuto ya Megokgo ya Lethabo 

Pele ditaba di fthla sehloeng, go lemogwa maatlakgogedi ao a godiswago ke 

go hlokega ga thulano ka lapeng Ia Kgoteledi. Ona a fthliswa bofelong ke go 

ima ga Mihloti. Lentsoane o rarolla mathata ao a be go a godiswa ke thulano 

ya bogologolo le sebjalebjale ka go tsweletsa lenyalo ke gore ge Dikgoneng 

a saena le Mihloti mo sephiring. Taba yeo ya go nyala ga Dikgoneng ka ntle 

Ie tumelelo ya mmagwe, Kgoteledi, e tsosa thulano gare ga bona ka lapeng. 

Thulano yeo ya baanegwa ba lapa Ie tee ke boipoeletso ka gobane e swana 

Ie tseo di tsebegago mo go kalotaba. Lentsoane o gatelela thulano yeo ka 

thekniki ya phetogonepiso ge Kgoteledi a bolela mantsu a: 

"Dikgoneng, ngwanaka, o hlwa o re o a di kgona, eupsa 

Iehono gona o dirile matshila ao le Lehlagare a ka se a 

ratego le moo a robetsego gona. Ke a bona, o thomile go 

gafa. 0 tswa go inyadisa? 0 tla di bona ka gore ke moo 

nagana gore o monna." (Letl.78). 

0 tswela pele gape ka go tiisa polelo ya Thola ge a fetola Dikgoneng ka 

pefelo, a re: 

"Nna o ntebelele gabotse. Nna nka se tsoge ke bile 

mogadibo wa Mihlotinyana yoo wa gago. Letsatsi le ka 

hlaba bosobela, gomme Ia sobela bohlabela ge Mihloti a 

ka mpitsa mogadibo". (Letl.78). 

Ka go realo thulano yeo ya boKgoteledi le Dikgoneng ga e na maatla a 

magolo ka gobane ditaba tsa Ienyalo di kgonthisisa mafelelo a ditaba. Seo 

se ra gore mathata ka moka ao a be go a diragalela Dikgoneng ka nepo ya go 

thibela lenyalo la gagwe le Mihloti, a fedile. Lenyalo Ia Dikgoneng le 

Mihloti le gatelela bohlokwa bja sebjalebjale gore lehono go busa sona go 

feta melao le ditlwaelo tsa bogologolo. 

Le ge Kgoteledi a lemogile ka mo bophelo bo fetogilego ka gona, o sa re · 

phetogo yeo ga e lebane le yena; o sa hlomere bogologolo. Go Kgoteledi 

phetogo yeo ga se yeo e feleletsego ka botlalo. Taba yeo e tiiswa ke lebaka 

la ge a sa thulana le Dikgoneng ge a bona setiftkeiti sa lenyalo la gagwe le 

Mihloti. Gore a lemoge phetogobophelo ye e tletsego, Lentsoane o hlalosa 

kamogelo yeo ya ditaba ka tatelano ya ditiragalo tse tharo tseo a di 

hlatlagantshitsego. Gomme tsona di hlalosa ka mo Kgoteledi a thornago go 

lemoga ka gona gore phetogo yeo e lebane le motho yo mongwe le yo 

mongwe. Le yena o swanetse go fetoga. 

Tiragalo ya mathomo, e lego bolwetsi bja Kgoteledi e laetsa gore ka 

nama a ka se kgone go kgotlelela phetogo. 

Tiragalo ya bobedi, e lego Moruti Maphutha, e bontsha gore 

phetogo yeo e nyaka go lemogwa ka pelo pele ga ge e ka ba ye e 

tletsego. 

Tiragalo ya boraro, e lego pelego ya ngwana, e supa bophelo bjo 

bofsa bjo motho a sa kgonego go bo gana. 

Tlhokofalo ya Kgoteledi ke seka seo se emelago go hwa ga tsa 

bogologolo tse di sego tsa bale moho Ia mo matsatsing a sebjalebjale. 

(a) Bolwetsi 

Thulano ya Kgoteledi le Dikgoneng ka lebaka la ge Dikgoneng a saenne le 

. Mihloti e fokotswa maatla ke kamogelo ya Kgoteledi ya bophelo. Kamogelo 

yeo go ka thwe ga se e felelele ka botlalo ka go bane e tswelela ka morago ga 

ge Kgoteledi a sena go lokollwa bookelong ka lebaka Ia go swarwa ke 

bolwetsi bja pelo. Go bontsha o ka re bolwetsi bjoo bo hlotswe ke bonganga 

bja gagwe bja go gana ge Dikgoneng a ba tswalanya le morafe o sele wa 

Batsonga. Ke gore go tioga mathomong a kanegelo a leka ka mekgwa ye e 

fapafapanego go ka thibela lenyalo la Dikgoneng le Mihloti, eupsa 

mafelelong o paletswe ke go atlega. Ka go realo ge motho a ka phela ka go 

tshwenyega nako ye telele, aka swarwa ke bolwetsi bja madi a magolo. 

Bolwetsi bjoo gape bo ka hlola bolwetsi bja pelo bjoo mafelelong bo ka 

tlisago Jehu. 

Lentsoane o somisa bolwetsi bjalo ka seka seo se emelago phetogo ya 

bophelo bja selehono. Phetogo yeo ga se ya felelela ka botlalo ka go bane e 

lebane le nama ye e fokolago ya Kgoteledi. Taba yeo e supa gore Kgoteledi 

o palelwa ke go kgotlelela phetogo ka lebaka la go hloka maatla a go lwa 

gape le Dikgoneng. 0 bonagala a fentswe ke go bona setifikeiti sa lenyalo 

la Dikgoneng le Mihloti. Ka gona go ka thwe ke kamogelo ya seripa se 

sengwe sa pelo ya Kgoteledi mala seripa se sengwe se gana kamogelo yeo 

ya sebjalebjale. Seo se tiiswa ke ge a laetsa kamogelo yeo ya go se felelele 

ka botlalo ge a roma boSeporo kua ga Manganyi go ya go phophotha molato 

le go kgopela sego sa meetse. Lentsoane o gatelela taba yeo ka mantsu a: 

"Bommaditsela ba romilwe ga Manganyi gomme molato 

wa hlokega... Ditaba tse ka moka ga se tsa ka tsa kgahla 

Kgoteledi le Thola. Bona ba be ba ikanne gore Mihloti 

le ge aka goroga, a ka se dule le bona." (Letl. 80). 

Phetogo ya mohuta wo ya Kgoteledi ke ye e tswago molomong wa gagwe, 

ga se ya ka pelong. Ka go realo o be a tshela boSeporo phori mahJong; o ka 

re o amogetse phetogo, fela go se bjalo ka pelong ya gagwe. 

Go ka rungwa ka gore nama ye e fokolago ya Kgoteledi ka lebaka Ia 

bolwetsi, e supa go tekateka ga bogologolo mola ka thoko ye nngwe e laetsa 

gore sebjalebjale sea amogelwa. Seo sera gore Kgoteledi o nyaka thuso yeo 

e ka mo thekgago mo moyeng gore a kgone go retolla pelo ya gagwe ka moka 

gomme a amogele sebjalebjale. 

(b) ~oruti~aphutha 

Tiragalo ye e lebane le phetogo ya pelo ka moka ya Kgoteledi ge a amogela 

bophelo bja sebjalebjale. Gomme phetogo yeo e tliswa ke ketelo ya Moruti 

Maphutha ka lapeng la Kgoteledi ka morago gage a sena go kwa bolwetsi 

bja Kgoteledi. Ketelo yeo e bohlokwa ka gobane e thekga Dikgoneng 

(sebjalebjale) gomme e thulana le Kgoteledi (bogologolo ). Lentsoane o tiisa 

bohlokwa bjoo ka mantsu a Moruti Maphutha, ke gore ka go somisa thekniki 

ya phetogonepiso, ge a re: 

"Mma, se ise pelo mafisa ka go bane o tla tsosa bolwetsi ... 

Ga re tsebe gore Dikgoneng le Mihloti ba gahlane kae le 

gona bjang. Se segolo ke ge ba ratana. Mabaka a 

fetogile. Re phela mabakeng a sele a go se swane Ie ale a 

rena." (Letl. 79). 

Gape ketelo ya moruti e na le mohola wo mogolo ka gore e thekga moya wa 

Kgoteledi wo o bego o fokodiswa ke go gana go amogela Mihloti 

(sebjalebjale) ka lapeng la gagwe. Ka tsela yeo moruti o gatelela phetogo ye 

e feleletsego ka botlalo ya Kgoteledi ge a amogela sebjalebjale ka pelo ya 

gagwe ka moka. Lentsoane o kgonthisisa taba yeo ~a thekniki ya boipoeletso 

ge Kgoteledi a romela boSeporo kua ga Manganyi go ya go ntshetsa 

Dikgoneng magadi. Taba ya gore Mihloti a gorogele lapeng la gagwe le lefsa 

e tiisa gabotse gore sebjalebjale se amogetswe ka lapeng la Kgoteledi. 

Phetogo ya pelo ka moka ya Kgoteledi e tswelela gape ka mediro ya gagwe 

ge a etetse Dikgoneng le Mihloti ka lapeng Ia bona. Ge Lentsoane a gate lela 

taba yeo 0 somisa thekniki ya phetogonepiso go tsweletsa polelo ya 

Kgoteledi ye e rego: 

"Ke be ke fahlilwe mogopolong bjale ke gona nkego ke 

bona lesedi. W ena ngwana wa Manganyi, ke a bona o 

tlile go mphutha le go mpoloka." (Letl.Sl-82). 

Tiragalo ye e fahlela bohlokwa bja moruti ka lapeng la Kgoteledi ka go bane 

o kgonne go tlisa phetogo ye e feleletsego ya bophelo bja Kgoteledi. Ka 

tsela yeo go ka rungwa ka gore moruti o emela theresa ya sebjalebjale gore 

se phala segologolo. 

(c) Pelego ya lesea 

Tiragalo ye e bohlokwa ka go bane e Iehane le go fediswa ga thulano yela ya 

bogologolo (Kgoteledi) le sebjalebjale (Dikgoneng). Ke gore mathata ka 

moka ao a bego a leka go thibela lenyalo Ia Dikgoneng le Mihloti go tioga 

mathomong a kanegelo, a fthlile mafelelong. Ona a rungwa ke go belegwa 

ga lesea ka lapeng le lefsa Ia Dikgoneng. Tiragalo ye ya pel ego ya lesea, go 

ka thwe ke tlemollo ya lehuto ya kanegelo ya Lentsoane. Ka lebaka leo e na 

le mohola wo mogolo wa go laetsa bophelo bjo bofsa bja sebjalebjale bjo 

motho a ka kgonago go bo arnogela. Kgoteledi o tiisa bonnete bja kamogelo 

yeo ya sebjalebjale ka go etela Dikgoneng le Mihloti ka lapeng Ia bona. 

Lentsoane o tsweletsa phetogo yeo ka go dirisa thekniki ya phetogonepiso 

ka mantsu a Kgoteledi ge are: 

"Bana ba ka, ke a le lebogisa ge le ikhumanetse 

mokutwana wo mobotse wo. Ke leboga le lesogana leo 

le okeditsego kgoro ya Lediga. Rena matsatsi a ile, 

gomme ke bona nke ke lena le tlilego go mphutha 

mohlang Lehlagare a mpitsa." (Letl.81). 

Polelo yeo e kgonthisisa gore Kgoteledi o amogetse phetogo ya bophelo ka 

pelo ya gagwe ka moka ka gobane go laetsa a lemogile gore Dikgoneng le 

Mihloti ke batho ba nnete gape bao ba tla mo hlokomelago. Go belegwa ga 

lesea go supa go belegwa ga bophelo bjo bofsa gape le !erato ka gare ga lapa 

Ia Kgoteledi. Go reela lesea leina Ia Lehlagare go tlemaganya lesika Ia 

Lediga le morafe wa Batsonga. 

Ge go akaretswa go ka thwe pel ego ya lesea ke seka seo se emelago phetogo 

ye e feleletsego ya Kgoteledi ya bophelo bja sebjalebjale. Gape e 

kgokaganya lenyalo Ia Dikgoneng le Mihloti leo le emelago sebjalebjale. 

Phetogo ya bophelo bja Kgoteledi e kgonne go fetola bophelo bja Thola gore 

le yena a tlogele mekgwa le ditlwaelo tsa segologolo gomme a amogela 

sebjalebjale. Kamogelo yeo ya sebjalebjale ka lapeng Ia Kgoteledi, e 

gatelelwa ke megokgo ya lethabo yeo e tsholotswego ke Kgoteledi pele a 

hlokofala. 

Tlhokofalo ya Kgoteledi ke seka seo se emelago go hwa ga nama yeo e be go 

e fokola, e lego tse di bego di se bohlokwa mo nakong ya sebjalebjale. Go 

setse moya wa gagwe ka go bane wona gao hwe. Ka go realo sebjalebjale se 

atlegile, go bolokilwe bogologolo. 

7.4.3 Kakaretso 

Lentsoane o ruma mafelelo a thulano yela ya bogologolo le sebjalebjale ka 

go tsweletsa phetogo ya bophelo bja Kgoteledi mo mafelelong a kanegelo ye 

ka ditiragalo tse tharo, e lego bolwetsi, Moruti Maphutha le pel ego ya lesea. 

Tiragalo ya bolwetsi bja Kgoteledi e somiswa bjalo ka seka seo se emelago 

phetogo ye e sa felelago ka botlalo ya bophelo bja Kgoteledi. Tiragalo ya 

bobedi e nepisa ketelo ya Moruti Maphutha ga Kgoteledi. Gomme yona ke 

yeo e tiisago phetogo ya pelo ka moka ya bophelo bja Kgoteledi ge a 

amogela sebjalebjale, ke gore e thusa go thekga moya wa Kgoteledi wo o 

bego o lapisitswe ke bongangele bja ge a gana go fetoga. Tiragalo ya boraro 

yona ke ya pel ego ya lesea ka lapeng Ia Dikgoneng. Y ona e ruma ditiragalo 

tseo gammogo le kanegelo ye ka boyona. Seo se ra gore e Iehane le mafelelo 

a ditaba. Go ka thwe ke seka sa phetogo ye e feleletsego ya Kgoteledi ya 

bophelo bjo bofsa bja sebjalebjale, mola tlhokofalo ya Kgoteledi yona e le 

7.5 

seka sa go fela ga mathata a bogologolo le go tsoga ga bophelo bja 

sebjalebjale. 

..., 
KAKARETSOMOKA 

Kgaolong ye go hlalositswe gore sehloa sa kanegelo ya Lentsoane se lebane 

le mafelelo a maatlakgogedi moo Kgoteledi a apolago kobo ya bogologolo 

gomme a tsena ka gare ga sebjalebjale. Gape sehloa se tsweletse ka dikgato 

tse pedi, e lego go hlokega ga thulano gare ga Kgoteledi le Dikgoneng ka 

morago ga go rakwa ga Matsea le kgato ya go ima ga Mihloti. Malebana le 

tlemollo ya lehuto go ka thwe karolo yeo e nepisa go fetoga ga bophelo bja 

Kgoteledi ka ditiragalo tse tharo, e lego bolwetsi bja Kgoteledi, ketelo ya 

Moruti Maphutha ka ga Kgoteledi le pelego ya lesea ka lapeng le lefsa la 

Dikgoneng le Mihloti. Pel ego yeo ya lesea ke yona yeo e rumago ditaba tsa 

kanegelo ye. Lentsoane o somisitse dithekniki tse tharo, e lego 

phetogonepiso, boipoeletso le seka go gatelela bohlokwa bja phetogo ya 

bophelo bja Kgoteledi. 

8. KGAOLO YA SESWAI 

8.1 THUMO 

8.2 MATSENO 

Padinyana ye, Megokgo ya Lethabo, ke kanegelo ya mathomo ya Lentsoane. 

Y ona e theilwe godimo ga sereto sa gagwe sa go bitswa, Re molokomong 

(Mokgako 1981: 50). Lentsoane o sornisa !erato leo le lebanego le merafe 

ye e fapanego go nepisa phetogo ya bophelo. Ke ka fao padinyana yeo e 

bitswago kanegelorato ka gobane e bopilwe ka lerato leo le thibelwago ke 

batswadi ka lebaka la bomorafe, e sego baanegwa ge ba ratana goba mehuta 

ya lerato. 

8.3 KGAOLO Y A PELE 

Go hlalositswe bohlokwa bja kanegelorato mo Sepeding. Gomme bohlokwa 

bjoo bo tiiswa ke Groenewald (1993:6-8) le Mojalefa (1994: 2) ka go 

tsweletsa mehuta ye mebedi ya dikanegelorato, e I ego dikanegelo tsa go etisa 

le dikanegelo tsa kwesisano. Phapano ya mehuta ye mebedi yeo ya 

dikanegelorato e bontshitswe ka go hlalosa ka boripana: (i) moko wa ditaba, 

(ii) thulano, (iii) maatlakgogedi, (iv) baanegwa (iv) tswetsopele Ie (iv) 

tlemollo ya lehuto. 

Mabapi le maikemisetso go bontshitswe banyakisisi bao ba setsego ba 

sekasekile padinyana ye ya Lentsoane ka boripana. Mojalefa (1995) o 

akareditse letlalo Ia diteng fela mola boSerudu ( 1995) ba ahlaahlile letlalo Ia 

thulaganyo fela. Go ya ka tlhaloso ya boMojalefa, go lemogilwe gore 

kanegelo yeo ga se ya tsinkelwa ka botlalo. Mokgweng wa nyakisiso go 

163 

Digitised by the University of Pretoria, Library Services 2013

 
 
 



hlalositswe go hlalosa le go hlatholla, gore ke mareo a a fapanego: go 

hlalosa go supa diphapantsho tsa selo seo se hlaloswago mola go hlatholla 

go gatelela mehola ya diphapantsho tsa selo seo se hlalositswego. 

Nyakisiso ye e hlalositse ditaetso tseo di lebanego le naratholotsi ge di lebane 

le sebopego sa sengwalo ge se na le matlalo a mararo, e lego diteng, 

thulaganyo le mongwalelo. Diteng ke ditaba tseo mongwadi a di hweditsego 

di le gona pele a thoma go ngwala sengwalo. Ditaba tseo di kgokaganywa 

ke sererwa gore e be taba e tee. Thulaganyo ke tlhamo goba peakanyo ya 

ditiragalo tseo di logagantswego go nepisa maikemisetso a mongwadi. 

Letlalo Ia mongwalelo ga se le hlaloswe ka botlalo ka ge le se le Iehane le 

nyakisiso ye. 

8.4 KGAOLO YA BOBEDI 

Ge go hlaloswa diteng I, go akareditswe diteng tsa Megokgo ya Lethabo le 

sererwa sa kanegelo yeo, e lego; lerato Ia merafe ye e fapanego le a 

ganetswa. 

Malebana le baanegwa go boletswe gore ba arotswe ka magoro a mabedi, e 

lego baanegwagolo le baanegwanyane. Gomme bona ba amanywa ke 

sererwa. Baanegwagolo ba arotswe ka mehuta ye mebedi ye, mongangiswa 

le mongangisi. Mongangiswa ke moanegwa yo a ngangiswago ke 

mongangisi go tswetsa pele maikemisetso a gagwe a go loka mola 

mongangisi yena e le moanegwa yo a Iehane go Ie go ngangisana Ie tebanyo 

ye botse ya mongangiswa. Baanegwagolo bao ba na le tebanyo ye e itsego, 

yeo e lebanego le sererwa. 

Kamano gare ga baanegwagolo le baanegwanyane e laolwa ke Ienaneo le Ie 

latelago: tebanyo, bokgontshi, bothusi, boganetsi le bothusegi. Go ya ka 

lenaneo leo, go tsweleditswe phapano mo go tebanyo, bokgontshi le 

bothusegi bja mongangiswa le mongangisi. Mo go bothusi le boganetsi go 

lemogilwe tswalano, ke gore bothusi bja mongangiswa bo swana le boganetsi 

bja mongangisi mola bothusi bja mongangisi bjona bo swana le boganetsi bja 
•v mongangtswa. 

8.5 KGAOLO Y A BORARO 

Mo go diteng II go ahlaahlilwe ditiragalo tsa kanegelo ye, Megokgo ya 

Lethabo, go akaretswa le tikologo ya yona. 

Ditiragalo di arotswe ka diripa tse pedi, e lego magoro a ditiragalo le 

ditiragalo (ka botsona). Magoro a ditiragalo ke ona a magolo ao a bopago 

kanegelo gomme a laolwa ke sererwa ka go bane ke sona seo se lemoswago 

mehuta ye meraro ya magoro ao, e lego Iegoro la mathomo, lerato, legoro 

Ia gare, kganetso ya lenyalo le legoro la mafelelo, lenyalo. Tatelano ya 

ditiragalo tsa magoro ao e laolwa gape ke sererwa. Ditiragalo ka botsona ke 

tse nnyane tseo di bopago magoro ao a mararo. Kokwane ye bohlokwa yeo 

go lemogwago ka yona gore ke ditiragalo ka botsona ke phetogo ka go bane 

e bolela go fetoga ga moanegwa, nako le felo. 

Tikologo le yona e arotswe ka dikarolo tse pedi: nako le felo. Mo go nako 

go hlalositswe mehuta ye meraro, e lego nako ye e itsego, ke gore nako ya go 

se elege, ya go akanywa; nako ya tsa leago, yeo e sa emego felo go tee, e 

fetogago le mabaka le nako ya ditiragalo, ya go elega gape yeo e tsebjago mo 

e thomago le mo e felelago gona. Mo go felo go bontshitswe lefelo leo 

baanegwa ba phelago go lona le leo ditiragalo tsa sengwalo di diregago gona. 

Mafelo le ona go swana Ie ditiragalo a laolwa ke sereiWa. 

8.6 KGAOLO Y A BONE 

Kgaolong ye go sekasekilwe thulaganyo I yeo go yona go akareditswego 

kgopolo ye thulaganyo gore ke tlhopho ya dithekniki ge di amana seng sa 

tsona. Moko wa ditaba go boletswe gore ke molaetsa wa mongwadi wo a 

ratago go o tsweletsa go mmadi. Wona o na le mohola wo mogolo 

sengwalong ka gobane o swaraganya ditaba tsa thulaganyo gore di be taba 

e tee gape le go tlemaganya dithekniki tsa thulaganyo gore di lebane. Ka fao 

moko wa ditaba wa Megokgo ya Lethabo ke phetogo ya bophelo. 

Moakanyetso go boletswe gore ke lenaneo Ia dikokwane tsa thulaganyo. 

Mohola wa wona ke go hlopha sengwalo gape le go laola semelo sa 

molwantshwa. Malebana le thaetlele go ahlaahlilwe bohlokwa bja yona, e 

lego go laola maikemisetso a mongwadi. Kgaolo ye e nunilwe ka tlhaloso 

ya kokwane ya thulaganyo, e lego kalotaba gore ke matseno a ditaba tseo di 

rulagantswego ke mongwadi ge a thoma go ngwala sengwalo. Bohlokwa bja 

yona ke go rotosa thu1ano gare ga baanegwa le go hlola maatlakgogedi. 

Gape go akareditswe le tlhaloso ya clemente ya mathomo ya kalotaba, e I ego 

baanegwa. Baanegwa ba thulaganyo ba arotswe ka dikarolo tse pedi: 

baanegwathwadi le baanegwathusi. Baanegwathwadi ke molwantshwa, 

molwantshi le mohlohloletsi. Gomme bona ba fiwa mediro ye e 

fapafapanego ya bolwantshwa, bolwantshi le bohlohleletsi. Ka go realo 

kamano yeo e tiisa maatlakgogedi gape le go tswetsa pele moko wa ditaba. 

8.7 KGAOLO YA BOHLANO 

Kgaolo ye e lebane le thulaganyo II. Mo go yona go tsinketswe semelo sa 

molwantshwa le molwantshi. Go ya ka moakanyetso wa kanegelorato, 

molwantshwa (Dikgoneng) ke motho wa maemo a mabotse gape wa go hloka 

bofokodi. Semelo sa molwantshwa (Dikgoneng), se hlalositswe go ya ka 

diphapantsho tsa mehuta ye mebedi, e lego diphapantshotshwanelo le 

diphapantshotlaleletso. Go ya ka diphapantshotshwanelo tseo di hlalosago 

semelo se sebotse sa Dikgoneng go thwe ke bokgoni, boitshwaro le bothakga. 

Gomme diphapantshotlaleletso tsona go boletswe gore ke tlhompho, lethabo, 

go se itefeletse le kwelobohloko. Mohola wa diphapantshotlaleletso ke go 

tswalanya mmadi le molwantshwa. Lentsoane o gatelela semelo seo sa 

molwantshwa, Dikgoneng, ka go somisa dithekniki tse nne, e lego 

phapantsho, boipoeletso, phetogonepiso le seka. 

Semelo sa molwantshi, Kgoteledi, se hlokometswe go ya ka 

diphapantshotshwanelo fela. Moakanyetso o re molwantshi ke motho wa 

maemo gape wa bofokodi. Lentsoane o tsweletsa molwantshi, Kgoteledi, 

bjalo ka motho wa go hloka bofokodi. O~somisa thekniki ya moriti, Thola, 

e lego moemedi wa molwantshi, Kgoteledi, ke gore o emela mediro ka moka 

yeo e sa lokago ya molwantshi. Diphapantsho tseo di hlalosago maemo a 

mabotse a Kgoteledi ke tlhompho, mekgwa, boitsholo Ie kwano. 

8.8 KGAOLO Y A BOSELELA 

Ge go sekasekwa thulaganyo III go hlalositswe gore ditiragalo tsa kalotaba 

di thulantsha mahlakore a mabedi, e I ego la go loka le la go se loke. Tiragalo 

ye kgolo ya padi ya Lentsoane ke ya thulano gare ga molwantshwa, 

Dikgoneng (go loka) le molwantshi, Kgoteledi (go se loke). Thulano yeo ya 

bona e bohlokwa ka gobane ke fao maatlakgogedi a thomago gona. 

Lentsoane o tsweletsa dithulano tseo di swanago gape di fetanago ka maatla 

mo go kalotaba ka go somisa dithekniki tse tharo, e lego boipoeletso, moriti 

le phapantsho. 

167 

Digitised by the University of Pretoria, Library Services 2013

 
 
 



Tikologo e arotswe ka dikarolo tse pedi, nako le felo. Nako ya kanegelo ya 

Lentsoane e lebane le karolo e tee fela, e lego nako ya tshwanelo. Nako ya 

atmosfere le nako ya seka ga di tswelele gabotse ka go bane padinyana ye e 

nepisa I erato. Mabapi le felo go sekasekilwe mafelo a mabedi, e lego lefelo 

la tshwanelo le lefelo Ia seka. Lefelo Ia atmosfere ga le bonagale gabotse ka 

gore khuduego ya kanegelo yeo ga se ya go tshosa, ke ya lerato. 

Tswetsopele e bohlokwa ka gore e godisa maatlakgogedi gape le go tswetsa 

pele moko wa ditaba. Ka go realo tswetsopele ya Megokgo ya Lethabo e 

bopilwe ka maeto a mabedi a bohlokwa a go se lekane ka maatla, e I ego leeto 

la Kgoteledi la go ya Bopedi le leeto la Dikgoneng Ia go ya go Bareng le 

Matsea. Leeto Ia Kgoteledi ke le letelele ka gobane le Iehane le phetogo ya 

bophelo bja Kgoteledi mola leeto Ia Dikgoneng e le le lekopana ka lebaka la 

gore le tiisa phetogo ya bophelo bja bogologolo le bja sebjalebjale. 

Lentsoane o dirisitse dithekniki tse di fapafapanego, e lego seka, 

phetogonepiso, go akgofisa nako, phapantsho, boipoeletso, tekolapejana, 

tharano le go diegisa nako go godisa maatlakgogedi ao a thulano ya 

bogologolo le sebjalebjale. Godimo ga moo Lentsoane o sornisitse thekniki 

ya boipoeletso go feta tse dingwe go tsweletsa thulano ya bogologolo le 

sebjalebjale yeo e nepisago phetogo ya bophelo. 

v 

8.9 KGAOLO YA BOSUPA 

Mo go thulaganyo IV go hlalositswe sehloa gee le magomo a maatlakgogedi 

ale a hlotswego ke thulano ya bogologolo le ya sebjalebjale. Sehloa se 

arotswe ke dikgato tse pedi, e I ego go hlokega ga thulano gare ga Dikgoneng 

le Kgoteledi ka morago ga go rakwa ga Matsea gape le go ima ga Mihloti. 

Tiragalo ya go ima ga Mihloti go thwe ke sehloa sa kanegelo ye ya 

Lentsoane. 

Tlemollo ya lehuto e Iehane le phetogo ye e tletsego ya bophelo bja 

Kgoteledi. Lentsoane o tsweletsa kamogelo ya Kgoteledi ya phetogo ya 

bophelo bja sebjalebjale ka ditiragalo tse tharo, e lego; tiragalo ya pele ya 

bolwetsi bja Kgoteledi, ke yeo e sa felelago ka botlalo. Tiragalo ya bobedi 

e bolela ka ga ketelo ya Moruti Maphutha ka lapeng Ia Kgoteledi ke gore ke 

phetogo ye e feleletsego ya bophelo bja Kgoteledi. Tiragalo ya boraro ya 

pelego ya Iesea ka lapeng Ia Dikgoneng e bohlokwa ka gobane ke tlemollo 

ya lehuto ya Megokgo ya Lethabo, ke gore ke mafelelo a thulano ya 

bogologolo le sebjalebjale. 

Tlhokofalo ya Kgoteledi ke seka seo se emelago phediso ya mathata ka moka 

a bogologolo, le go sala go phela ga sebjalebjale. Thulaganyo e rungwa ke 

tiragalo ye ya go hlokofala ya Kgoteledi ka gore e supa gore sebjalebjale se 

atlegile. 

8.10 LERATO DINGWALONG TSA SEPEDI 

Ditaba tseo di lebanego le thaetlele ya nyakisiso ye, ke tsa lerato. Ke ka fao 

go thwego Megokgo ya Lethabo ke mohuta wo mongwe wa kanegelorato. 

Lerato leo Lentsoane a bolelago ka lona ke Ia merafe ye e fapanego Ia go 

ganetswa ke batswadi. Bangwadi ba bangwe ba Sepedi le bona ba ngwadile 

ka ga lerato. Ka lebaka leo go ya go akaretswa ditaba tseo di nepisago !erato 

mo mehuteng ye e filwego ya dikanegelorato. Go tlo tsopolwa mohlala o tee 

o tee mo mohuteng wo mongwe le wo mongwe: 

(i) Lera to Ia nnete: 

(a) Le le tiilego, Noto ya Masogana (Tsebe). 

(b) La go nyakisisa molato wa bosenyi, Nnete Fela (Kekana). 

(c) La go timelelana, Diko/ong tse di phagamego: Mononi (Dolamo). 

(ii) Lerato Ie le ganetswago ke batswadi ka Iebaka Ia: 

(a) Lehloyo, Saka La Pe/o Gale Tlale (Serudu). 

(b) Bomorafe, Megokgo ya Lethabo (Lentsoane). 

(i) Lerato Ia nnete 

(a) Noto ya Masogana 

Tsebe o rera ka I erato mo go diteng tsa kanegelo ya gagwe. Lerato leo go ka 

thwe ke Ia nnete gare ga baanegwagolo ba babedi ba, Lesibana le Mamahlo. 

Bonnete bjoo bo lemogwa ka ge le thoma ka kwano gare ga bona ge Lesibana 

a tshepisa Mamohla gore a ka se mo hlanogele. Lona le senywa ke ge 

Lesibana a eya Makgoweng go ya go somela tshelete ya magadi, gomme a 

dira tsa go se loke. Tsebe o le fapantsha le lerato Ia bofora gare ga 

Mosadinyana le Dikwata, gare ga Lesibana leNora kua Gauteng le gare ga 

Mamahlo le Lesala. Lesibana ge ale Gauteng mediro ya gagwe ya go se loke 

e mo isa kgolegong. Tshokologo ya gagwe ge a etswa kgolegong e mo fetosa 

motho wa go loka go swana Ie mathomong ge a tioga gae, ke gore a lemoga 

gore Mamahlo ke moratiwa wa nnete. Ka go realo lenyalo la Lesibana le 

Mamahlo le kgonthisisa taba ya gore lerato Ia bona ke la nnete, leo go ka 

thwego ke Ia monna Ie mosadi. 

Mo go thulaganyo, Tsebe o lemosa babadi molaetsa wo o rego, lerato le le 

tiilego gare ga Lesibana le Mamahlo le kgonne go tswelela gare ga mathata. 

Kgotlelelo ya Mamahlo mafelelong e mo tswaletse katlego. 

(b) Nnete Fela 

Kekana o bolela ka !erato Ia nnete, e lego Ia motswadi le ngwana, gare ga 

Morena Noko le morwedi wa gagwe, Bubbles, le !erato Ia monna le mosadi, 

gare ga Arielle Bubbles. Lerato Ia Arielle Bubbles ke la nnete ka go bane 

le godisa maatlakgogedi a nyakisiso ya sephiri sa sindikheithi. Gape le 

fapana le lerato Ia bofora leo le fedilego gare ga Ariel le Julia le gare ga 

Bubbles le Kwena. Tshomiso ya lerato mo kanegelong ye ya Kekana e 

bohlokwa ka gobane mafelelong nnete ya sephiri seo e kgonne go utollwa, 

gomme Ariel a nyala Bubbles. 

Moko wa ditaba wa kanegelo ya Kekana o lebane le tharollo ya mathata. 

Kekana o dirisitse lerato gare ga Arielle Bubbles go raraganya ditaba gore 

maatlakgogedi a nyakisiso ya molato wa bosenyi a kgone go go lela pele. 

(c) Dikolong tse di phagamego 

Dolamo o somisa !erato la nnete, leo le tukago bogale gare ga moithuti, 

Kgakeng, le morutisigadi wa kgarebe, Mosa. Lerato Ia bona le be le gola 

letsatsi le lengwe le le lengwe ge ba gahlana. Bona ka bobedi ba dirile 

dikholofediso tsa gore ba tlo aga motse ge Kgakeng a fetsa dithuto tsa gagwe 

tsa borutisi. Kgakeng ge a sena go fetsa dithuto tsa gagwe, o hweditse 

mosomo kua Mangaung, Mosa le yena a ya go soma kgauswi le Polokwane. 

Baratani ba ile ba timelelana, gwa sala fela lerato la nnete ka dipelong tsa 

bona. Taba yeo e tiiswa ke ge Kgakeng a ngwalela Mosa lengwalo gomme 

bagolo ba sekolo mo lengwalong leo, ba ngwala "unknown". Ka tsela yeo 

go ka thwe lerato Ia Kgakeng le Mosa ke Ia nnete ka go bane ba arogane ba 

sa ratana. 

Mo go thulaganyo, Dolamo o tsweletsa I erato leo le felelago ka go timelelana 

gare ga Kgakeng le Mosa ka lebaka la go aroganywa ke mesomo. 

(ii) Lerato le le ganetswago ke batswadi 

(a) Saka La Pelo Gale Tlale 

Serudu mo go diteng o bolela ka lerato gare ga morwa wa Koribana, 

Matsobane, le morwedi wa Matuba, Mmakoma. Baratani ba babedi bao ba 

na le tebanyo ya go aga motse. Lerato Ia bona le thibelwa ke batswadi ba 

bona ka gobane ba sa kwane go tioga kgale ka taba ya go baka tshemo. 

Lehloyo Ia batswadi ba Mmakoma go lapa Ia Koribana le ba gapeletsa gore 

ba kgethele Mmakoma lesogana ka lapeng la Mabele, e lego Thapudi, ka 

gobane ke lapa Ia bahumi. Mmakoma ge a sena go lemoga gore o palelwa 

ke go nyalwa ke lesogana leo a le ratago, o ipolaya ka go itahlela ka nokeng. 

Matsobane le yena a itahlela ka nokeng yeo gammogo le Thapudi yoo ba 

wetsego gotee ge ba lwela Mmakoma. 

Serudu o nepisa lehloyo gare ga batswadi gore ke phoso go thibela lenyalo 

Ia bana ba bona, Matsobane le Mmakoma, ka baka Ia diphapano tsa bona. 

Kanegelo ya gagwe e felela ka masetlapelo ka gore baratani ba babedi bao 

ga se ba tswelela tebanyong ya bona ya lenyalo, ba hlokofetse. Batswadi ba 

Mmakoma ba gate lela mekgwa Ie ditlwaelo tsa setso sa bogologolo ka lebaka 

Ia gore ba nyaka go kgethela ngwana wa bona monna, Thapudi. Ka lebaka 

leo segologolo se paletswe ke go atlega. 

(b) Megokgo ya Lethabo 

Lentsoane, go swana le Serudu, o gatelela lerato leo le ganetswago ke 

batswadi, eupsa yena o nepisa kgethologanyo ya merafe. Seo se ra gore 

Kgoteledi o gana ge morwa wa gagwe, Dikgoneng, a nyala Mihloti ka 

go bane ke kgarebe ya Motsonga. Y ena o thulana le Dikgoneng ka taba yeo 

ka gore o rata go mo kgethela kgarebe ya Mopedi. Thulano yeo ya setso le 

ditlwaelo tsa bogologolo le sebjalebjale e godisa maatlakgogedi. Mafelelong 

go atlegile sebjalebjale, Dikgoneng le Mihloti ba agile motse. Ka go realo 

Lentsoane o kgethile lerato leo le lebanego le phetogo ya bophelo, ke gore 

go fapana ga merafe gore go nepiswe phetogo yeo. Lerato leo le fetoga 

seswantsho, e lego bophelo bja bogologolo ge bo fetoga bja sebjalebjale. 

Go ka rungwa ka gore bangwadi ba go fapana ba; Tsebe, Kekana, Dolamo, 

Serudu le Lentsoane ba somisa sererwa sa go swana, e lego lerato. Gomme 

lerato leo ba le somisa go tsweletsa melaetsa ye e fapafapanego. Ka tsela 

yeo go ka thwe Lentsoane o atlegile go lemosa setshaba sa gabo sa Bapedi 

gore merafe e sele ke batho go swana le bona, ke gore ke molokomong. 

Gape o kgonne go ba hula mahlo gore lerato Ia mmakgonthe ga le hlaole 

gape gale tsebe mellwane ya merafe, mmala, leloko goba polelo. Lesogana 

le swanetse go ikgethela mosadi mo le ratago gona ka go bane mmapelo o ja 

serati, senyakelwa ga a se rate. Seo se ra gore mehla le mabaka di fetogile, 

kgethologanyo ya merafe ga e age setshaba, eupsa e a se swalalanya. 

Lentsoane uses the title of his narrative to highlight the theme. Special attention is 

paid to this. The suspense is captured in the clash between the traditional attitude 

to life held by the Bapedi and the modem philosophy of life held by the younger 

generation. 

Lentsoane effectively uses the concept of a journey to convey his message to his 

reader. The visit of the antagonist Kgoteledi to the homeland is especially important 

in this regard, as her family there is conservative and thus strongly supports her 

actions. But it is also here that she becomes aware of change. Other important 

techniques used by Lentsoane are: contrast, symbolism, shifting of focus, mirror

images, naming, summary and retardation, foreshadowing, but also the reference to 

related matters. This latter technique has an important emphasising function. 

Although conflict is emphasised all the time, the climax is reached with the 

announcement that Mihloti, Dikgoneng's girlfriend, is pregnant. The mother (and 

therefore also the rest of the family) hereby accept that change has also become part~ 

of their lives. Kgoteledi comes to terms with the situation and passes away. 

Key concepts 

1. Love story 

2. Technique 

3. Essential characteristic 

4. Supplementary characteristic 

5. Title 

6. Topic 

7. Journey 

8. Theme 

9. Traditional way of life 

10. Modem way of life 

OPSOMMING 

In hierdie verhandeling word Lentsoane se novelle, Megokgo ya Lethabo, as 'n 

liefdesverhaal besktyf waarin die liefdesverhouding tussen die minnaars nie deur die 

jongman se familie goedgekeur word nie, omdat die jong meisie lid van 'n ander 

etniese groep is. Die beskrywings model wat vir die ondersoek gevolg word, is 'n 

aangepaste narratologiese model. Boonop word slegs twee van die struktuurlae 

ondersoek, nl. die inhouds- en die samestellingslae. 

In die beskrywing van die inhoudslaag is die vier epiese elemente, karakter, 

handeling, tyd en plek, noukeurig nagegaan, en t.o.v. die onderwerp wat die outeur 

gekies het, besktyf. Die onderwerp bepaal die onderlinge verhouding tussen die 

verskillende karakters, en verdeel die handeling in drie groot aksiekategoriee, t. w. 

die liefdesverhouding, die besware van die jongman se familie, en die uiteindelike 

troue. Die tydsbegrip word omsktyf in terme van 'n tydstip, tydsverloop en 

tydsomstandighede. 

Vir die beskrywing van die samestellingslaag van die werk is daar twee 

kernbegrippe wat uitgelig word, nl. die temabegrip en die tegniek begrip wat 'n 

verhoudingsbegrip is en nie eenduidig in verwysing is nie. Die tema wat hier 

vooropgestel word, is die van verandering, en slaan op die voortdurende verandering 

in die lewe van mense en kulture. Die karakter van die protagonis, Dikgoneng, word 

in terme van noodsaaklike en bykomende kenmerke besktyf. Die noodsaaklike 

kenmerke hou met die verhaalsoort of genre verband, terwyl die outeur met die 

bykomende kenmerke sy Ieser tot vereenselwiging met die protagonis oorhaal. Die 

antagonis word slegs t.o.v. die noodsaaklike kenmerke besktyf. 

Lentsoane gebruik die verhaaltitel as 'n belangrike outeursmiddel om die tema van 

sy werk na vore te bring. Besondere aandag word hieraan afgestaan. Die 

spanningselement le opgevang in die botsing tussen die tradisionele 

lewensopvattings van die Bapedi en die modeme lewensbeskouing van die jong 

geslag. 

Lentsoane maak effektief van die reisbegrip gebruik om sy boodskap aan sy leer tuis 

te bring. Hier is dit veral die antagonis, Kgoteledi, se besoek aan die tuisland, wat 

belangrik is, omdat haar familie daar behoudende mense is, en haar dus in haar saak 

sterk steun. Maar dis dan ook hier waar sy van verandering bewus raak. Belangrike 

ander tegnieke wat Lentsoane gebruik, is kontrastering, simboliek, 

fokusverskuiwing, spieelbeeldstelling, naamgewing, tydsversnelling en vertraging, 

vooruitskouring, maar veral die verwysing na verwante geleenthede wat 'n sterk 

beklemtoningsfunksie het. 

Hoewel konflik deurentyd aan die orde is, word die hoogtepunt met die 

aankondiging bereik dat Mihloti (Dikgoneng se nooi) swanger is. Die moder (en 

daarom ook die res van die familie) aanvaar hiermee dat verandering ook deel van 

bulle lewens geword het. Kgoteledi berus haar hierin en sterwe. 

Kern be grippe 

1. Liefdesverhaal 

2. Tegniek 

3. Noodsaaklike kenmerk 

4. Bykomende kenmerk 

5. Titel 

6. Onderwerp 

7. Reis 

8. Tema 

9. Tradisionele lewensopset 

10. Modeme lewensopset 

